
Tisegzal 

Md: amedya. 

Bdr.ya: yettwabder-d yakan. 

FLE: Français Langue Etrangère. 

CAL: Centre d’Aménagement Linguistique. 

Gm: ger tamawt. 

Kif.asb: kifkif asebter. 

Kif.aɣ: kifkif aɣbalu. 

Asb: asebter. 

Uṭ: uṭṭun. 

Org: organisation. 

MLT: Mémoire à Long Terme. 

AIRDF: Assosiation International de Recherche en Didactique du Francais. 

Zɣ: azenziɣ. 

An: Anelmad. 

As: Aselmad. 

ÉSF: École du Ski Français. 

HCA: Haut Commissariat à l’Amazighité. 

CEL: Centre d’Essaies des Landes. 

CNPLET: Centre National Pédagogique et Linguistique pour l’Enseignement de Tamazight. 

SAS: Sociétés par Actions Simplifiées. 

INALCO: Institut National des Langues et Civilisations Orientales. 

API: Alphabét Phonétique International.

Tazwert tamatut 

Tasnalmudt d tussna tamezwarut i ɣer nettuɣal deg uselmed-almad n tutlayin, tzerrew 

ayen icudden ɣer uselmed, tiwtilin n usiweḍ d tiwwin n tmusniwin sɣur unelmad, telha-d d 

tarrayin d tfukas n uselmed deg tengawin tiɣurbizin yemgaraden, tettarra lwelha-s, ladɣa, ɣer 

sin-a n yisteqsiyen: D acu ara nesɣer? Amek ara t-nesɣer? 

Tasnalmudt temgarad ɣef tsensegmit deg txutert tagejdant i tettak i yegburen akked 

tmusniwin ara yettwaseɣren, maca snat-a n tugrinin (disciplines) ttemseḍfarent ta ɣer tama n 

tayeḍ. 

Tasensegmit terza ayen akk yesɛan assaɣ d yiwellihen n uselmad, d tiddi n temsirt deg 

tneɣrit, d taẓuri n usiweḍ n tmusniwin, d taẓuri n usegmi d useddu n wegrud ɣer tmusni. 

D wasmi ur nezmir ara ad nefreq gar snat-a n tmiḍranin: tasnalmudt d tsensegmit  deg 

uselmed n tutlayt deg tneɣrit. 

Tira tla azal d ameqqran deg usnerni n tutlayt akked teywalt, imi yes-s i tettwaḥraz 

tutlayt, tzegger seg tasut ɣer tayeḍ, yes-s akked timawit i d-tettili teywalt deg tmetti: « 

Tirawalt d tawtilt n tegzi yelhan n yal taywalt yuran »*1. 

Tutlayt n tmaziɣt, deg tasutin yezrin, tedder kan s timawit d ccfawat n yemdanen, d 

ayen i yeǧǧan tuget n tmusniwin ur d-yeqqim later-nsent neɣ ameskar-nsent ur d-iban d anwa-

t, d igerrujen i iruḥen i tutlayt n tmaziɣt. Maca, seg wasmi i bdan Yimaziɣen ttarun, tutlayt n 

tmaziɣt tuɣal teṭṭef amkan-is deg Tefriqt n Ugafa gar tutlayin n leǧnas, aya yewwi-d tixutert d 

tamesbaɣurt imi llan-d waṭas n idlisen yuran s tutlayt tamaziɣt, tekcem tutlayt ɣer uɣerbaz... 

Maca tira n tmaziɣt ur telli d ayen isehlen. D aya i yeǧǧan imusnilsen ad gen 

agemmay aɣelnaw s wayes ara tettwajerred, ad telḥu, ad tedder tutlayt-a akken tebɣu tili 

tmeslayt d twennaḍt n win yettarun. Imassanen-a ssumren-d daɣen ilugan i ilaq ad neḍfer 

akken ad naru, ara yesselḥun tutlayt-a sya ɣer zdat ama d ilugan n tseftit, n tjerrumt, neɣ wid n 

                                                           
* « L'orthographe est une condition de la bonne compréhension de toute communication écrite ». 
1 DEYGOUT J., A. GOUTEYRON, (Page consultée le 6 septembre 2020), Enseignement de l’orthographe dans  

les écoles et dans les collèges, [En ligne]. Adresse URL: 

http://www.formapex.com/telechargementpublic/textesofficiels/1977_4.pdf?616d13afc6835dd26137b409becc9f

87=4d34101224fa8bcc8a53050fda55c277, asb02. 

 

 

http://www.formapex.com/telechargementpublic/textesofficiels/1977_4.pdf?616d13afc6835dd26137b409becc9f87=4d34101224fa8bcc8a53050fda55c277
http://www.formapex.com/telechargementpublic/textesofficiels/1977_4.pdf?616d13afc6835dd26137b409becc9f87=4d34101224fa8bcc8a53050fda55c277

tirawalt. Ihi yal tutlayt tesɛa tirawalt-is s wayes i tleḥḥu, ula d tutlayt tamaziɣt tla ilugan n tira 

ɣef wacu i tbedd.  

Agnu 

Tirawalt d aɣbalu i d-yesduklen ilugan n tira s umata, yessefk ɣef unelmad ad yissin 

iferdisen yellan deg-s akken ad yessiweḍ ad yaru akken iwata war igulen, d wasmi yal tutlayt 

deg umaḍal tla ilugan s wayes i tettwaru. 

Almad n yilugan n tirawalt d yiwen n yiswi n uselmed ilan tixutert tameqqrant deg 

tneɣrit n tmaziɣt imi yekcem deg usnerni n tezmert n tira ɣer yinelmaden. Ɣef waya, deg 

umahil-a, nebɣa ad nwali ma tarrayt n yiselmaden deg temsirt n tirawalt tettɛawan inelmaden 

akken ad arun akken iwata, dɣa asteqsi agejdan i d-nefka d wa: Ma tettɛawan tarrayt n 

uselmad inelmaden deg temsirin n tirawalt akken ad snernin tazmert-nsen tarawalant, 

deg uswir wis sin, aɣerbaz alemmas? 

Turda i d-nesbedd i usteqsi-a d ta:  

 Tarrayt n uselmad ur tettɛawan ara inelmaden deg usnerni n tezmert-nsen n 

tirawalt imi teggen aṭas n yigulen n tirawalt deg yifuras-nsen.  

Iswi n umahil-a d asebyen ma dɣa tarrayt i yessemras uselmad tettɛiwin inelmaden n 

uswir wis sin, aɣerbaz alemmas deg usnerni n tzemmar d tmusniwin-nsen n tirawalt neɣ ala. 

Akken ad naweḍ ɣer yeswi-ya: ad d-nerr ɣef turda d usteqsi-nneɣ agejdan, nga 

tasestant deg sin n yiɣerbazen iwakken ad d-negmer inefkan. Nseqdec tafakust n tannayt deg 

tneɣrit akken ad nwali tarrayt i yessemras uselmad deg temsirin n tirawalt. Syin, negmer-d 

ifuras n tira n yinelmaden n taggara n tegzemt, i yesseɣta ya uselmad, akken ad d-nekkes seg-

sen igulen n tirawalt i gan yinelmaden. 

Asissen n umahil 

Leqdic-a yeddes s sin n yixfawen, yal ixef yebḍa d iḥricen: 

Ixef amezwaru d tiẓri d tesnarayt, nebḍa-t ɣef kraḍ n yeḥricen. Aḥric amezwaru d 

«Tasnalmudt n tira», newwi-d deg-s awal ɣef tira d txutert-is, tasnalmudt n tira akked wayen 

akk yesɛanassaɣd tira n tutlayt n tmaziɣt. Aḥric wis sin d aḥric n «Tirawalt» i deg d-yezzi 

wawal ɣef tirawalt, tuccḍa d wagul. Ma d aḥric wis kraḍ d aḥric n tesnarrayt i deg d-



 

          Tazwert tamatut 

 

14 
 

nemmeslay ɣef tarrayin i nessemres deg ugmar n yinefkan: tannayt n tneɣrit anda nerra 

tamuɣli-nneɣ ɣer tarrayt i yessemras uselmad deg temsirt n tirawalt, agmar n yifuras n 

yinelmaden i seg d-nekkes igulen i xedmen. 

Ixef wis sin d ixef n tesleḍt n yinefkan i d-negmer. Deg-s sin n yeḥricen: amezwaru 

ad d-yawi ɣef tesleḍt n yinefkan n tannayt, ma d aḥric wis sin d aḥric n tesleḍt n yifuras n tira 

n yinelmaden. 

Deg taggara n umahil-a ad nexdem tasemlilt d teggrayt i deg ara d-nerr ɣef usteqsi 

agejdan n umahil-a. 

Tazwert n yixef  

Ixef amezwaru n tezrawt-a d ixef n teẓri d tesnarayt i nebḍa ɣef kraḍ n yiḥricen 

yemgaraden, i yesɛan assaɣ akked usenteln umahil-nneɣ. 

Aḥric amezwaru d aḥric i wumi nsemma «Tasnalmudt n tira» ara d-yawin ɣef tbadutin 

i yettunefken i tmiḍrant-a n tira akked tixutert-is, syin ad d-nemmeslay ɣef tesnalmudt n tira 

seld ma ad d-nawi awal ɣef tesnalmudt s umata. Ad d-nemmeslay daɣen ɣef tsertit tasnilsant 

di Lezzayer anda ara nerr tamawt ɣer aẓyer n tutlayt n tmaziɣt d uselmed-is ama send neɣ seld 

timunemt war ma nettu iɛewwiqen i d-yettmagar uselmad d uselmed n tutlayt-a deg temnaḍin 

i deg tettuselmad d tmental i tt-yeǧǧan ad teqqim kan deg temnaḍin-a, acku ar ass-a mazal ur 

tettwaselmad ara deg yakk aɣiren (tiwilayin) n Lezzayer. Ma di taggara n uḥric-a ad naɛreḍ ad 

d-nawi kra n yisallen ɣef umezruy n tmaziɣt d yilugan-is d uselmed n tirawalt n tmaziɣt deg 

Tefriqt n Ugafa s umata. 

Aḥric wis sin d aḥric ilan azwel «Tirawalt» i deg ara d-yezzi wawal ɣef tbadutin i as-

yettunefken, tasnalmudt-is, azenziɣ-is akked wallalen s wayes i nezmer ad tt-nesnerni ɣer 

unelmad, syin ad nɛeddi ɣer tuccḍa d wazal-is deg uselmed-almad n tutlayin akked wagul d 

tsekkiwin-is yemgaraden, syin ad nerr  tamawt ɣer  temsirin n tirawalt i d-yeddan deg udlisfus 

n uswir wis sin, aɣerbaz alemmas n tmaziɣt. 

Γer taggara n yixef ad d-yili uḥric wis kraḍ n «Tesnarayt», i deg ara d-nessissen 

tarrayin i nessemres i ugmar n yinefkan:tifertin n yinelmaden i deg uran asenfali s tira n 

taggara n tegzemt d tannayt n tneɣrit i deg nerra tamawt ɣer tarrayt i yessemres uselmad deg 

temsirin n tirawalt 

.  

Tazwert  

Aḥric-a d aḥric amezwaru n yixef n teẓri d tesnarayt, d aḥric ara d-yawin ɣef 

tesnalmudt n tira, yewwi-d ad tt-negzu imi amahil-nneɣ yerza agulen n tirawalt deg tneɣrit n 

tmaziɣt. Deg uḥric-a ihi, ad yezzi wawal ɣef tbadutin i yettunefken i tmiḍrant-a n tira d 

tixutert-is deg umaḍal akked tesnalmudt-is i deg ara d-nebder tabadut n tesnalmudt s tewzel, d 

tarrayin n tira. Ad d-yezzi wawal daɣen ɣef tsertit tasnilsant di tmurt n Lezzayer,aselmed n 

tmaziɣt di Lezzayer akked yiɛewwiqen n uselmed-is, war ma neqmec tiṭ ɣef umezruy-is d 

yilugan i yennernan seg lawan ɣer wayeḍ,deg taggara ad nemmeslay ɣef uselmed n tirawalt n 

tmaziɣt. 

1.Tabadut n tira 

Yal tutlayt tleḥḥu, tettidir s tira d usemres-is deg tmetti acku ayen yuran neɣ ayen 

yettwajerden werǧin ad yenger neɣ ad yettwittu maca izegger seg tasut ɣer tayeḍ, yettneḥraz 

am wakken tḥerrez tyemmat agrud-is, ihi tira d allal yesseḥbibiren ɣef umeslay d tutlayt.  

Tettuneḥsab tira d allal n teywalt s ujerred n yisɣalen yemgaraden i yessemras umdan 

akken ad yessenfali daɣ ad d-yini ayen i yettxemmim neɣ ayen i yettḥulfu, d iswi, d allal n 

uselmed d ulmad n tmusniwin n tengawin tiɣurbizin yemgaraden:  Tira« d iswi yerna d allal n 

uselmed d ulmad »*1. 

Deg usegzawal encyclopédique de l’éducation et de la formation, ttwalin: «awal-a tira 

d awal agetnamkan : 

 Yezmer ad d-yesken tulmisin tiɣaranin d tengawin n wasɣalen (isekkilen 

neɣ izwilen);  

 Yezmer daɣen ad d-yesken tulmisin n umyaru neɣ n ugraw n yimyura ur 

nettwassen ara neɣ wid yettwassnen deg tmetti; 

 Yezmer daɣen ad d-yesken tigawt n tira »*2 

                                                           
*« Un objet et un outil d’enseignement et d’apprentissage ». 
1BOUCHARD R. Akked L. KADI, Janvier 2012, «Présentation: Didactique de l’écrit et nouvelles pratiques 

d’écriture», deg Le français dans le monde n°51 (Didactique de l’écrit et nouvelles pratiques d’écriture, Paris, 

Clé International, pp. 9-14, asb. 09. 

*«Le terme est polysémique : Il peut désigner les caractéréstiques physiques et matérielles des signes(lettres ou 

chiffres) ;Il peut aussi désigner des caractéristiques propres à un scripteur ou à un groupe scripteur, anonymes ou 

reconnus socialement ;il peut désigner aussi bien l’action d’écrire». 
2  Dictionnaire encyclopédique de l’éducation et de la formation, Août 2003 , 2°édition, Paris, Nathan, asb. 336. 

Tira tettuneḥsab d taẓuri, d tudert n yimru i yessexdam umdan i usenfali n wayen i 

yettmenni, ayen i yebɣa, ayen i yettidir deg tudert-is d wayen i yessaram, d wasmi i 

tettuneḥsab « tmusni n tira d azmul n udabu »*1, aya anamek-is dakken win yessnen ad yaru 

yesɛa « amawal asnilsan d amesbaɣur »*2, allaɣ-is d amerkanti, d aya i yeǧǧan imusnawen 

akked yimassanen ad as-fken azal d ameqqran deg ulmad n tutlayin acku almad akked tmusni 

n kra n tutlayt d tamusni n tira-s rnu ɣer-s «aḍaf n tira seg yiswan igejdanen n uɣerbaz»*3 

Ma nuɣal ɣer usegzawal n tesnalmudt n Jean-Pierre QUQ, ad naf yenna-d : « Awal-a 

(tira) deg unamek-is awesɛan, ma nessemgared-it ɣef timawit, d tameskant n umeslay 

yettwakzen s ujerred, ɣef kra n usalel, n later irawalan i ysekmamen tutlayt, i nezmer ad d-

nɣer »*4. 

Deg wawal-a ad nefhem: «tira» d «timawit» d inemgalen, maca tira ɣas akken aṭas n 

yinumak i as-yettunefken ad teqqim temlilt-is d ajerred akked uḥraz n tmusniwin d ccfawat. 

Deg usegzawal Larousse ttwalin  tira deg unamek-is « d agenses n tidmi s yizamulen i 

ɣef mtawan »*5. Ula deg usegzawal n tefransist Le Robert ur mxalafen ara ɣef wiyiḍ imi i tt-

ttwalin d « anagraw n yizmulen i d-ttbinen s later-nsen, yettgensis-d ameslay »*6 neɣ d « 

isekkilen i ssemrasen deg kra n unagraw »*7. Ihi seg tbadutin-a i as-yettunefken i tmiḍrant n 

«tira» ad negzu tira d anagraw n yizamulen i nessemras iwakken ad d-nesken ameslay-nneɣ d 

tidmi-nneɣ. 

                                                           
*«La maitrise de l’écrit est un signe de pouvoir». 
1 KADDOURI A., (Page consultée le 04 décembre 2019), Oralité, écriture et traduction en amazigh, [En ligne]. 

Adresse URL: 

https://www.google.com/url?q=https//dspaceancien.univ-

buira.dz:8080/jspuin/bitstream/123456789/963/1/Document9 

*«La richesse du répertoire linguistique». 
2 GILLES G., 1983, «Norme et enseignement de la langue maternelle», deg La norme linguistique, Textes 

colligés et présentés par Édith Bédard et Jacques Maurais, pp. 463-509, asb. 471. 
3*«la maitrise de l’écrit figure en tête des buts fixés à l’école».  
3 BOUCHARD R. akked L. KADI, bdr ya, asb. 10. 

*«Ce terme désigne, dans son sens le plus large, par opposition à l’oral, une manifestation particulière du 

langage caractérisée par l’inscription, sur un support, d’une trace graphique matérialisant la langue et susceptible 

d’être lue». 
4 CUQ  J-P., 2003, Dictionnaire de didactique du français, lahgue étrangère et seconde, Paris, Clé international, 

asb. 78-79. 

* «Représentation de la pensée par des signes de convention». 
5Dictionnaire de Français LAROUSSE, mars 2010, Paris, asb. 136. 

*«système de signes visibles tracés, représentant le language». 
6Dictionnaire de Français LE ROBERT, 2011 , Paris , asb. 140. 

* «Caractères adoptés dans un tel système». 
7Kif.asb. 

https://www.google.com/url?q=https//dspaceancien.univ-buira.dz:8080/jspuin/bitstream/123456789/963/1/Document9
https://www.google.com/url?q=https//dspaceancien.univ-buira.dz:8080/jspuin/bitstream/123456789/963/1/Document9

Maca deg tuget n tmura n umaḍal fkan azal aṭas i tɣuri deg ulmad n tutlayin ladɣa 

tiberraniyin, ilmend n wawal n Catherine Brissaud: « Almad n tɣuri yettwazrew ugar n ulmad 

n tira »*1.Ɣas akka ad yeqqim ulmad n tira fessus ma nmuqqel ɣer uselmed n timawit acku 

tira tesɛa ilugan ara neḍfer ma dɣa nra ad tt-nelmed. 

Ihi deg tseddart i d-iteddun ad d-nawi awal ɣef tixutert i tesɛa tira deg uselmed-almad 

n tutlayin. 

2. Tixutert n tira 

Deg uẓermezruy, « tira tettili d anza n kra n yigi yeḍra s tidet, d takatut daɣen »*2. 

Akken i d-tenna Muriel Eynard: « Nnig twuriwin n teywalt, n usiweḍ d uḥraz n tmussni, tira 

tettak tagnit i lebni n tidmi »*3. Terna-d daɣen: « aḍḍaf n tɣuri d tira, d sin-a kan n wallalen 

“ay nesɛa” iwakken ad negzu rnu ad nzerrer ɣef umaḍal »*4.  

Tira tla azal d ameqqran deg tmetti akked umezruy n kra n tutlayt imi syes i yezmer 

wemdan ad yesker, ad yessenfali yerna ad yeḥrez tidmi-s, tamussni-s, neɣ tigawin-is, ad tent-

yessezger seg tasut ɣer tayeḍ, seg tmurt ɣer tayeḍ, d ttawil, s wayes i d-yettɣamay later n kra n 

tutlayt, ad tedder, ur tettmettat ara, acku ayen yettwajerden ad yeqqim i lebda, ur inegger ara 

am wayen yellan d timawit, achal yebɣu yeqqim maca ad d-yas wass i deg ara yettwittu am 

wakken laɛmer yelli. 

Jean-Louis Chisse, Jacques David akked Yves Reuter ttwalin: « almad n tira am 

ulmad n tmeslayt,d almad n uxemmem,tarrayt s wayes i d-yessenfalay unelmad ixemmimen-is, 

ur temxalaf ara ɣef tin s wayes i ilemmed tameslayt»*5. 

                                                           
* «L’apprentissage de l’écritur à été moins étudié que l’apprentissage de la lecture». 
1 BRISSAUD C., 2011, « Didactique de l’orthographe: avancées ou piétinements ? », deg Pratiques n° 149/150, 

asb. 208. 

*« L’écrit servait ainsi de preuve que tel acte avait bien été effectué,  de « mémoire » aussi ». 
2BADIOU P., (Page consultée le 24 Avril 2020), Un outil précieux..., [En ligne]. Adresse URL: 

https://www.lecture.org/l_association/gl43/liseron20.pdf, asb.2. 

*«Au-delà de ses fonctions de communication, de transmission et de conservation du savoir, l’écriture permet 

essentiellement l’élaboration de la pensée ». 
3EYNARD M., (Page consultée le 24 avril 2020), L’oral, un langage pour l’oreille; L’écrit, un langage pour 

l’oeil, {En ligne]. Adresse URL: https://www.lecture.org/l_association/gl43/liseron20.pdf, asb.6. 

*« la maîtrise de la lecture et de l'écriture, seuls outils « à notre disposition » pour comprendre et agir sur le 

monde ».  
4Kif.asb. 

*«Apprendre à écrire, comme apprendre à parler, c’est apprendre à penser, la méthode par laquelle l’enfant 

apprend à exprimer sa pensée par écrit ne diffère pas de celle par laquelle il apprend à parler ». 

https://www.lecture.org/l_association/gl43/liseron20.pdf
https://www.lecture.org/l_association/gl43/liseron20.pdf

Imi d-nemmeslay deg wayen yezrin ɣef tira d tixutert-is, deg wayen i d-iteddun ad 

nemmeslay ɣef tesnalmudt n tira. 

2. Tasnalmudt n tira 

Send ad nemmeslay ɣef tesnalmudt n tira ilaq di tazwara ad as-d-nefk tabadut i 

tmiḍrant n tesnalmudt, acku tcudd ɣur-s. 

2.1. Tabadut n tesnalmudt 

Awal «didactique» s tefransist (tasnalmudt s tmaziɣt) yekka-d seg wawal agriki 

«didaskein» i yesɛan anamek n uselmed. Tasnalmudt tleḥḥu-d d tnezzarirt i d-yettilin gar 

uselmad, anelmad akked tmussni: ayen i wumi qqaren akerḍis asnalmudan. Deg Dictionnaire 

encyclopédique de l’éducation et de la formation, ttwalin: « Awal tasnalmudt yemmal-d 

tazrawt n ukala n uselmed d ulmad »*1. 

Ha-t-a ukerḍis asnalmudan2: 

                                            Tamusni 

 

  

                         Anelmad                              Aselmad 

                          Az uṭ 01: Akerḍis asnalmudan 

Tasnalmudt deg unamek-is amatu tqeddec ɣef tnezzariyin i d-yettilin gar yiferdisen n 

ukerdis asnalmudan (aselmad, anelmad, tamusni), yal taɣult tesɛa tasnalmudt-is iman-is: 

tasnalmudt n tutlayin; tasnalmudt n tsenselkimt; tasnalmudt n tsekla ... 

Deg usegzawal encyclopédique de l’éducationet de la formation ttwalin dakken 

tasnalmudt tla 3 n tsekkiwin:  

                                                                                                                                                                                     
5 CHISS J.-L., J. DAVID akked Y. REUTER, 1995 , Didactique du français .Etat d’une discipline, Nathan, 

Paris, asb. 5. ibder-it-id NAIT AMARA T. akked S. MULAY, 2012/2013, Afares s tira deg tutlayt tamaziɣt 

“aswir wis sin n tesnawit, Tazrawt n Master, Tasdawit n Bgayet, asb. 29. 

*« Le terme didactique désigne l’étude des processus d’enseignement et d’apprentissage ». 
1Bdr.ya, asb. 279.  
2DUCARD D., R. HONVAULT, J.-P. JAFFRÉ, 1995, L’orthographe en trois dimension, Paris, Nathan, asb 14. 

 Tasnalmudt tanagnut: d abdar n yisfernen n udabu yesɛan assaɣ akked 

wahilen d weskazal.  

 Tasnalmudt tasnasant; teqqen ɣer wefran n yiselmaden i tmusni, d 

usemres-is deg usnas. 

 Tasnalmudt n tezɣant: teqqen ɣer tsegmisent akked tusnest tazɣant.  *1. 

Zik tasnalmudt tqeddec kan ɣef yiferdisen n ukerḍis asnalmudan, maca s unerni n 

tussna ula d nettat tesnerna taɣult n unadi-s, tuɣal tzerrew tugrinin tiɣurbizin i wumi fkan isem 

«tasnalmudt tugrint». 

S umata tasnalmudt tesɛa sin n wudmawen i ɣef tqeddec: 

 Anadi i tmussni: d tazrawt n ukala d tiddi n yinelmaden akked 

yiselmaden (adduden, tisudas, askazal n tmusniwin...) 

 Anadi i uɣtas: da yessefk ad d-nesken tiwtilin, tamara tanalkamt n uɣtas 

i d-yellan ɣef uberhil (ahil, tasekka n yiluɣma d uskar n uskazal).*2 

 Tasnalmudt n tutlayt tanyemmat tezga-d gar taɣult n uselmed d ulmad. 

2.2. Tasnalmudt n tira 

Deg tesnalmudt n tutlayin ulac aṭas n leqdicat i d-yeffɣen ɣef uselmed n tira. 

Tasnalmudt n tira tqeddec ɣef kraḍ-a n yiferdisen igejdanen «tamussni, aselmad, anelmad». 

Claudine Garcia-Debanc tenna-d: «tamsalt n tesnalmudt n tira teqqen ɣer yisulal d wallalen i 

tessemras»*3.  

Ilmend n M’hand Ammouden: «Tasnalmudt n tira d amur seg tesnalmudt n 

tutlayin.Nezmer ad tt-nessemgadel d tesnalmudt n timawit.Ihi tɛerreḍ ad d-tefk tiririyin i 

yisteqsiyen am wi: Amek i tettwaselmad/tettwalmad/tettwaskazal tira ? Dacu-ten yimsektayen 

i ɣer ara nerr lwelha-nneɣdeg usbeddi n uberhil aɣurbiz neɣ ahil yerzan aselmed/almad n tira 

                                                           
*«On distingue trois types de didactiques : 1.La didactique normative; 2. La didactique praticienne; 3.La 

didactique critique».   
1 Bdr.ya, asb. 280. 

*«La didactique présente deux faces: 1.Recherche pour la connaissance; 2.Recherche pour la décision». 
2 Kif.asb . 

*«la question de la didactique de l’écriture est fortement liée à celles des supports et des outils qui 

l’instrumentent».  
3 GARCIA-DEBANC C., janxier 2012, «Les recherches sur l’enseignement de l’écriture en didactique du 

français langue première de 1980 à aujord’hui: Acquis et nouvelles problématiques », deg Le français dans le 

monde n° 51, Paris, Clé International, pp.118-130, asb. 125. 

? Amek ara nextir igburen ? Anta taɣara i yelhan i usuddes-nsen ? Amek i ilaq ad tt-

nesselmed, ad tt-nelmed daɣ ad tt-neskazel ?»*1. 

Dominique Bucheton tettwali: « Iswi agejdan n tesnalmudt n tira deg uɣerbaz 

alemmas: anelmad ad yuɣal s tidet d amyaru »2. 

Tira d allal i iǧehden i tiginn teywalt, i usnerni n tmusniwin-nneɣ, tesɛa azal d 

ameqqran deg uselmed-almad n tutlayt, tira tla assaɣ akked tirawalt imi yessefkad nessemres 

ilugan n tira tumrist iwakken ad yaweḍ yizen-nneɣ yerna ad yettwafhem.  

2.2.1. Tamudemt n ufares s tira 

Tamudemt n ufares s tira d lqaleb neɣ d tarrayt i yeṭṭafar umaru akken ad yaru aḍris 

ummid, terza timusniwin d ukala i neṭṭafar deg ufares n uḍris. Sbedden-tt-id Hayes akked 

Flower, deg useggas 1980, seg tesleḍt n yilugan imawen, iswi-s d asnekwu n tadra  n wagulen 

(ilɣiten) i usnerni n yifuras. D ayen ikecmen deg tesnalmudt n tira, imi anelmad yewwi-d ad 

yessin tamudemt-a iwakken ad d-ifares aḍris akken iwata, war agulen n tirawalt. 

 

 

 

 

 

 

                                                           
*«La didactique de l’écrit est une partie de la didactique des langues. On peut l’« opposer » à la didactique de 

l’oral. Elle s’efforce donc d’apporter des éléments de réponses à des questions de ce genre : Comment l’écrit est 

enseigné/appris/évalué ? Quels sont les paramètres à prendre en considération lors de l’élaboration d’un 

curriculum ou d’un programme destiné à l’enseignement/apprentissage de l’écrit ? Comment choisir les contenus 

? Quelle est la meilleure manière de les organiser ? Comment on devrait l’enseigner, le faire apprendre et 

l’évaluer ? ». 
1AMMOUDEN M., « Chapitre 2, Cours et activités de didactique de l’écrit », La didactique de l’écrit: 

problématiques actuelles, 2015, asb. 4. 

*«La finalité profonde de la didactique de l’écriture au collège est donc bien de faire en sorte que l’élève 

véritablement et définitivement soit devenu un sujet écrivant ». 
2 BUCHETON D., (Page consultée le 5 décembre 2020), Aider l’élève à devenir un sujet écrivant, [En ligne]. 

Adresse URL:  

http://www.revue-recherches.fr/wp-content/uploads/2015/05/R23_107_Bucheton.pdf, asb.3 

 

http://www.revue-recherches.fr/wp-content/uploads/2015/05/R23_107_Bucheton.pdf

Ha-t-a deg wayen i d-iteddun uzenziɣ n tmudemt-a: *1 

Asatal n leqdic 

Leqdic i d-yettunefken: 

Asentel; imettwaznen; timegleyt 

 Aḍris yuran ya 

     

Takatut taɣezfant 

n umyaru 

Timusniwin: 

- n usentel; 

- n umettwazen; 

- n yiɣawasen n 

tira.  

 

 

 

 

 

Asɣiwes  Asileɣ n uḍris 

 

Afran n umawal 

Tuddsa taseddasant 

Tuddsa tasnukyist 

 Allas 

 Tiririt  

 Taɣuri  

   

 Asuddes   Taẓrigt  

  

 Afares n 

yiswan 

 

 

 

   

 

Azenziɣ uṭ 02: Isegren (composants) iwessunen n ufares s tira ilmend n Hayes d Flower 

(1980) 

Hayes d Flower gelmen-d afares s tira am termudt n ferru n wugur. Amaru iqeddec 

deg wattal (asatal) n termudt, yettaru aḍris ilmend n tmusniwin i ɣef yecfa, i yellan deg 

wallaɣ-is. Attal-a, yella deg-s uḍris yettwafursen yakan, i yellan d adriz (trace) iɣef yezmer ad 

itekki umaru, akked tmelmadin n tira i d-yeskanen asentel, amettwazen d tmegleyt n umaru 

neɣ timental n uḍris ara yettwarun. Timusniwin yellan deg tkatut taɣezfant n umaru rzant 

tirmiyin-is tisentalanin, tasnigiyin (pragmatiques) (ladɣa tid icudden ɣer umettwazen), 

tisnukyisin (tisekkiwin n yeḍrisen). Akala n ufares s timmad-is yebḍa ɣef kraḍ n yikalan 

                                                           
*Muqel tijenṭaḍ, asb. 115. 
1 FAVART K. d T. OLIVE, 2005, «Modèles et méthodes d’étude de la production écrite», deg Psychologie 

française Vol. 50, n° 3, Société Française de Psychologie, Elsevier Masson SAS, pp. 273-285, asb. 276.  

Asenqed 

addayen: asɣiwes (i deg d-itarra umaru timusniwin neɣ igburen i yeḥrez deg tkatut-is 

taɣezfant, yessuddus-itent s talɣa n uɣawas aḍrisan ilmend n yeswi n ufares), tasuqqilt neɣ 

asileɣ n uḍris (asenfali asnilsan n tmusniwin) akked wallas (askazal n tɣara n ufares akked 

tesmift-is neɣ asnerni-s: deg ukala-ya adday, tettili-d tɣuri nniḍen d useɣti n uḍris i d-yura 

umaru).1 Taɣuri-ya tettak tagnit i usideg n yigulen d uskazal n uwati gar uḍris yuran akked 

yeswan yettwaḍefren. Ma d aseɣti yerza aḍfar n yilugan n ufares i ferru n wagulen (n tegzi, n 

tirawalt...) yellan deg uḍris. 

Mi nekfa awal ɣef tesnalmudt n tira, tura ad nɛeddi ɣer tarrayin n tira n tutlayt. 

3.Tarrayin n tira 

Deg tutlayt n tmaziɣt llant kraḍ n tarrayin s wayes ttarun neɣ kraḍ n tirawin tussnanin. 

3.1.Tira tamsislant 

D tira i seqdacen yimasnilsen, ttarun-tt s yisekkilen n ugemmay asnilsan agreɣlan i 

yezdin akk tutlayin, ttarun s tira-ya awal akken i yettwanṭaq akken tebɣu tili tutlayt neɣ 

tentala n wemdan i yettmeslayen, neɣ tarrayt s wayes i yettmeslay deg tudert-is n yal ass acku 

tutlayt d tmeslayt tettemgarad seg umdan ɣer wayeḍ ɣas deg yiwet n twennaḍt i ttidiren. 

3.2.Tira tumrist 

D tira i yettwaseqdacen ass-a deg akk taɣulin n tudert maḥsub, ama deg uɣerbaz neɣ 

deg berra, tbedd ɣef yilugan s wayes yessefk ad tt-naru, d tira tucrikt, ur tettemxalaf ara seg 

umdan ɣer wayeḍ akken tebɣu temxalaf twennaḍt d wemdan acku tbedd ɣef yilugan i as-

sbedden. 

3.3. Tira tasnislant 

Ttarun-t s yisekkilen n API2, s tira-ya anagar imesla addayen neɣ akken i sen-qqaren 

daɣen, imesla n tutlayt i wumi ttaran azal.3 

Mi nekfa tameslayt ɣef tarrayin n tira n tmaziɣt, ihi ad nɛeddi ɣer kra n yimahilen i d-

yeffɣen ɣef tmaziɣt. 

                                                           
1 Ẓer FAVART K. d T. OLIVE, 2005, kif.aɣ, asb. 275-276.  
2 D yiwen n unagraw agreɣlan i yezdin akk tutlayin, deg yisegzawalen, ad naf yal awal yuran s yisekkilen-a gar 
[...], amek ilaq ad yettwinṭeq. 
3 BOUAMARA K. d wiyaḍ, 2009, Ilugan n tira n tmaziɣt, Bgayet, Tizrigin: iman-nneɣ, asb.11.12. 

4. Kra n yimahilen i d-yeffɣen ɣef tmaziɣt  

 Manuel de la langue kabyle n R. Basset deg useggas 1887; 

 Cours de la langue kabyle n B. Benssedira deg useggas 1887; 

 Une première année de langue kabyle n S. A. Boulifa deg useggas 1887; 

 Méthode de langue kabyle: cours de deuxième année n S. A. Boulifa deg useggas 

1913; 

 Vocabulaire français-kabyle à l’usage d’élèves de l’école départementale des 

infirmières de l’Hopitale Franco-Musulman n O. Depent deg useggas 1933; 

 Cours de berbères (parlers kabyles) n A. Basset akked J. Grouzet deg useggas 1937; 

 Fichiersde documentations berbères s ɣur les pères blanc di Tizi Wezzu deg useggas 

1946; 

 Tajerrumt n tmaziɣt (tantala taqbaylit) n M. Mɛemmri deg useggas 1990; 

 Recueil de compositions n S. A. Boulifa.1 

Deg wayen i d-iteddun ad nawi awal ɣef umezruy n tira n tmaziɣt. 

5. Amezruy n tira n tmaziɣt  

Aṭas n temliliyin i d-yellan yakan ɣef tira n tmaziɣt ama deg tmurt-nneɣ neɣ deg tmura 

tiberraniyin. Maci yiwen n uskasi i d-wwin yimassanen ɣef ugemmay d wamek ara arun 

yimaziɣen tutlayt-nsen ara yilin d tutlayt tunṣibt deg akk amaḍal.  

Tamsalt n tira n tmaziɣt mazal ur as-ufin ara tifrat,imi yella-d uskasi ɣef ugemmay ara 

neḍfer,ara nessemres deg tira ma dɣa d agemmay n tfinaɣ neɣ d win n taɛrabt neɣ d win n 

tlatinit imi s unagraw-a n tira ara tessiweḍ tutlayt ad tennerni deg yakk iswiren-is 

(taseddast,tamsiselt ...). 

Tamsalt-a n ugemmay ara nessemres fran-tt deg temlilit taneggarut n Ctember 2006 i 

texdem tejmaɛt n yiselmaden n tmaziɣt dakken d agemmay n tlatinit ara smersen sya ar 

zdat,maca aya yella-d d ameslay kan imi deg tidet tamsalt-a mazal ar assa-a la ttmeslayen fell-

as acku yal tamnaḍt s wanwa agemmay i tettaru, yal tawennaḍt anwa i tebɣa.2 

 

 

 

                                                           
1 AMARI S., bdr. ya, asb. 41-42. 
2Ẓer  ALIK K., décembre 2015, « Peut-on passer de la notation usuelle à une orthographe amazighe? », deg 

Timsal n tamazight, n° 6, CNPLET/MEN, pp. 27-72, asb. 30.  

5.1. Aseqdec n ugemmay n tfinaɣ 

Tifinaɣ d anagraw aqbur akk i smersen Yimaziɣen s yizamulen deg Tefriqt n ugafa i 

ujerred n tutlayt tamaziɣt,«agemmay-a amaynut yettwasuddes d isekkilen neɣ d izamulen: d 

ijerriḍen; d izligen yerẓen; d tineqḍin;...»*1.deg uzermezruy smersen-tt deg tmurt n 

Yitergiyen (ṣṣeḥra n Lezzayer) anda i d-yeqqim later-is ar ass-a yerna mazal ssemrasen-t; 

Mali; Libya akked Nnijer. 

Takadimit taqbaylit tessemres-itt deg yiseggasen 1970, llan kra n yimahilen i d-

yettbeyyinen dakken agemmay n tfinaɣ d lsas i ɣef tbedd teqbaylit neɣ tmaziɣt s umata, ɣas 

akken deg yiseggasen-a ineggura ulac kra n leqdic i d-yeffɣen s tira-ya maca amdan ur ilaq 

ara ad yettu lasel-is d tjaddit-is. 

Deg useggas 2002 tuɣal tmaziɣt d tutlayt taɣelnawt n Lmerruk, tessemras tfinaɣ deg 

akk taɣulin,ttarun yes-s deg yiɣerbazen, deg tedbelt ... akken daɣen i tt-semrasen deg kra n 

yimukan deg Libya i tira n tutlayt-nsen. Takadimit n tmaziɣt di Fransa teqdec aṭas akken ad 

tesnerni daɣ ad terr agemmay n tfinaɣ yettusemras deg ugar n taɣulin, wid iqeddcen deg-s 

jemɛen-d akk izamulen n tfinaɣ ɣer Yitergiyen s wayes i uran timucuha-nsen, deg useggas 

1980 smersen tifinaɣ deg tmesbaniyin tidelsanin d tsertanin mi uran ɣef yiceṭṭiḍen 

(banderoles) i xedmen yiɛeggalen n umussu amaziɣ. 

Lan wid i yettwalin agemmay n tfinaɣ d unjug (aɛewwiq) deg uzuzer n tutlayt, daɣen 

tettwassen s sshala-s kter n ugemmay n taɛrabt, d umezruy-is, gar-asen H. Bumedyen i d-

yellan d aɛdaw-is acku yettwali-tt d talalit n tɣerma n Yimaziɣen taqburt ara yesseɣlin taɛrabt, 

d ayen i t-yeǧǧan ad yegdel abrid i wayen akk yettawin ɣer tutlayt tamaziɣt d umeslay s 

tutlayt-a ama deg yiɣerbazen neɣ deg berra,yessufeɣ-d aṣaḍuf dakken win yemmeslayen s 

tmaziɣt neɣ s teqbaylit ad yemmet. Ihi afran n unagraw s wayen ara tettwaru tutlayt tamaziɣt 

yekcem di tsertit imi awanek yufa-d iman-is deg tegnit i deg yessefk ad d-yaf tifrat s wayes 

ara yesseɣli amussu n Yimaziɣen, dɣa yegzem-itt di rray ad yuɣal ɣer unagraw n taɛrabt. 

                                                           
*«cet alphabet modèrne composé de lettres est formé de caractères géométriques (lignes droites, courbes brisées, 

points), .. ». 
1 LOUNAOUCI M., 2006, «Le support graphique: choix technique ou idéologique» deg Tamazight langue 

nationale en Algérie: Etats des lieux et problématique d’aménagement, 1er colloque international sur 

l’aménagement de tamazight, Alger, CNPLET, pp. 116-124, asb. 121. 

Myriam Abouzaid tenna-d: «yeshel i yigerdan ad ssunɣen, yerna d taẓuri n Lmerruk, 

amaḍal akk yessen tifinaɣ deg tẓuri, deg yifran,..»1. 

Llant aṭas n tsenfal n ugemmay n tfinaɣ: talibit n utaram, talibit n usamer akked 

tfinaɣtiṣeḥrawiyin tiqburin akked waṭas n tsenfal timaynutin, maca seg kraḍ-a n tsenfal anagar 

tifinaɣ tiṣeḥrawiyin i yeqqimen tettusemras ar ass-a ɣer Yitergiyen akken i tella tura tfinaɣ, 

ma d snat nniḍen ttwasmersent kan deg taɣult n tsekla ɣef ddeman tmental timazranin. 

5.2. Aseqdec n ugemmay n taɛrabt  

Llan kra n yemdanen neɣ kra n temnaḍin, ladɣa di Lezzayer, anda i ttarun tamaziɣt s 

ugemmay n taɛrabt, ladɣa deg yiɣerbazen, am Yimẓabiyen i yeqqimen ar ass-a semrasen-t. 

Yedda-d deg kra n yinadiyen i d-yellan ɣef temsalt-a n useqdec n ugemmay n taɛrabt dakken 

d tamurt n Lmerruk, ɣer Yicelḥiyen, i yuran d imezwura s unagraw-a, dɣa llan kra n leqdicat i 

d-yeqqimen ar ass-a i yettwarun s unagraw-a n taɛrabt ladɣa deg taɣult n tsekla, ma di 

Lezzayer maḥsub ulac akk ayen yuran s yess. 

5.3. Aseqdec n ugemmay n tlatinit  

Talatinit neɣ agemmay n tlatinit d agemmay s wayes uran yimusnawen tutlayt 

tamaziɣt seg wasmi tekcem ɣer uɣerbaz i tikkelt tamezwarut, d wasmi i ssawlen yiselmaden, 

imeɣnasen akked yimnuda akken ad yuɣal ugemmay alatini d agemmay unsib i tira n tutlayt-

a, tettusemres s waṭas di Lezzayer ugar n lqern. 

Di tazwara, di lqern wis 20 uran s tlatinit, am Bulifa di 1913, les pères blac di 1940. 

Di taggara n lqern-a imusnawen iqbayliyen bdan ttfarasen, iswi-nsen d asnerni n tutlayt 

tamaziɣt, am leqdicat i yexdem M. Mɛemmri, aya yesɛa aṭas n yiswan ɣer-sen: d asnerni n 

tmaziɣt neɣ n teqbaylit rnu ad seknen i umaḍal dakken yella wegdud d amaziɣ, tella tutlayt d 

tamaziɣt, yessefk ad tt-yissin umaḍal akk, di Nijer akked Mali di 1996 i tuɣal tmaziɣt d 

tutlayt-nsen taɣelnawt s tira talatint. 

Imi yemgarad ugemmay s wayes i ttarun tutlayt tamaziɣt di Lezzayer, ad naf deg 

udlisfus akked isental n yikayaden unsiben BAC akked BEM smersen kraḍ n yigemmayen 

                                                           
*«c’est facile à dessiner pour les enfants, et puis c’est un art Marocain. Tout le monde connaît le tifinagh dans 

l’art, dans les grottes...»  
1 ABOUZAID M., 2006, «Tamazight langue nationale en Algérie: Etats des lieux et problématique 

d’aménagement», 1er colloque international sur l’aménagement de tamazight, Alger, CNPLET/MEN, pp. 90-96, 

asb. 93.   

yemgaraden (tifinaɣ; taɛrabt; talatinit), imi mazal ar ass-a yal tamnaḍt anwa agemmay s wayes 

tettaru, tamsalt-a mazal la ttmeslayen fell-as maca ur ssawḍen ara ad tt-gezmen di rray ɣas 

akken d agemmay alatini i yettwaseqdacen s waṭas deg yimnuda akked tezrawin. 

Ihi deg wayen i d-iteddun ad nesken agemmay n tlatinit, tifinaɣ akked win ntaɛrabt s 

wayes ttarun tutlayt tamaziɣt:  

Talatinit  Tifinaɣ Taɛrabt 

A ⴰ ا 

ɛ ⴰ ع 

B ⴰ ب 

C ⴰ ش 

Č ⴰ تش 

D ⴰ د 

Ḍ ⴰ ض 

E ⴰ  

F ⴰ ف 

G ⴰ  

H ⴰ ه 

Ḥ ⴰ ح 

I ⴰ أي 

J ⴰ  

Ǧ ⴰ ج 

K ⴰ ك 

L ⴰ ل 

M ⴰ م 

N ⴰ ن 

O ⴰⴰ  

P ⴰ  

ɣ ⴰ غ 

Q ⴰ ق 

R ⴰ ر 

ṛ ⴰ  

S ⴰ س 

ṣ ⴰ ص 

T ⴰ ث 

Ṭ ⴰ ط 

U ⴰ او 

V ⴰ  

W ⴰ و 

X ⴰ خ 

Y ⴰ ي 

Z ⴰ ز 

tafelwit uṭ°01: kraḍ igemmayen s wayes i tettwaru tmaziɣt. 

GM: Agemmay n tfinaɣ ur yesɛi ara asekkil amezyan. 

Send mi d-nemmslay ɣef umezruy n tira n tmaziɣt, tura ad nessisen ilugan n tira n 

tmaziɣt d unerni-nsen seg temlilit ɣer tayeḍ, seg useggas ɣer wayeḍ. 

6.Anerni n yilugan n tira n tmaziɣt  

Tura mi d-nsuk tiṭ ɣef tira d tesnalmudt-is, tasertit tasnilsant d uselmed n tmaziɣt di 

Lezzayer, kra n yimahilen i d-yeffɣen ɣef tutlayt, amezruy n tira-s, ad nɛeddi ad d-nessissen 

ilugan n tira iɣef tebna tirawalt n tutlayt-a n tmaziɣt.  

Tira n tmaziɣt tɛedda-d ɣef waṭas n waddaden seg wasmi i tekcem ɣer uɣerbaz i tikkelt 

tamezwarut almi d ass-a, d ayen i tt-yeǧǧan ad taweḍ ɣer liḥala i deg tella lawan-a, yal tikkelt 

yettili-d umhaz d umaynut almi i tuɣal ass-a am nettat am tutlayin nniḍen n umaḍal, tesɛa 

ilugan unṣiben s wayes ara naru. 

Talɣa tamezwarut n yilugan n tira yessufeɣ-it-id Kamel Bouamara deg useggas 1990, 

stalɣa n udlisfus i yiselmaden.1 

Imi ulac ilugan unṣiben s wayes ara tettwaru tutlayt n tmaziɣt, yal aselmad amek i 

yettaru, yal aselmad amek i yesselmad i yinelmaden-is, d ayen i yeǧǧan kra n yiselmaden n 

tesdawit n Bgayet ad mmeslayen ɣef temsalt-a, syin ɛerḍen ad xedmen ilugan s wayes ara 

telḥu tutlayt-a, dɣa ssufɣen-d adlis i wumi semman «Talugent n tesga n tmaziɣt n tsedawit n 

Bgayet». 

6.1. Tajerrumt n tira n tmaziɣt 

Adlis-a «Tajerrumt n tmaziɣt (tantala taqbaylit)» n Mouloud Mɛemmeri d win i d-

yeffɣen deg useggas 1990, yettuneḥsab d adlis wis kuẓ i d-yeffɣen di tmeɣri n tmaziɣt: 

amezwaru d «Tajerrumt n teqbaylit s tefransist» di 1967, wis sin d «Isefra n Si Muḥend 

Umḥend» di 1969, «Amawal n tmaziɣt tatrart» di 1974. 

Ilugan n tira i d-yessasen umaru deg udlis-a d wi: 

-Llan 44 n yimesla, 

-Yiwen n yimesli, yiwen n usekkil anagar anɣiyen, 

                                                           
1BOUAMARA K d wiyaḍ, 2009, Ilugan n tira n tmaziɣt,Bgayet ,Talantikit, asb. 09. 

ẓ ⴰ  

-Isekkilen akk d wid n tlatinit anagar «ɣ», 

-Taneqqit ddaw n usekkil yeskanay-d tuffayt anagar «ḥ», 

-Akafa nnig usekkil (č,ǧ), neɣ ticcewt ddaw teskanay-d tazgenaggaɣt, 

-Ma teɣli teɣri zdat tayeḍ, tterran ticcert deg umkan-is. 

Md: wi ara yeswen = w’ara yeswen, 

-Imesli ussid neɣ aɣezfan ttarrun-ts sin n yisekkilen, 

-Zdat n «ɣ» d «q» yettili yimesli dima d uffay, ihi ur as-nrennu ara taneqqiṭ 

ddaw-as. 

Syin akkin iɛedda ɣer yilugan n temsislit: 

-aggaɣ=azenzaɣ: 

Di teqbaylit yella lxilaf gar waggaɣ d uzenzaɣ di lmenṭeq, ulac-it deg unamek, dɣa 

ur ttemxalafen ara deg tira. 

-tewzel d teɣzi: 

Azenzaɣ dima wezzil, mi ara yiɣzif yettuɣal d aggaɣ 

Md: d aggaɣ: ixdem ››› ixeddem 

        D azgenaggaɣ: ifsi ››› ifetti 

«W» mi ara yessed, yettuɣal d «gg», tikwal d «bb» 

Md: irwel ››› ireggel 

       Tawwurt ››› tabburt 

«Y» tikwal yettuɣal d «gg» 

Md: tisura yexxamen ››› tisura ggexxamen 

-Tiɣri n yiles (e) 

Llant 3 teɣra di tmaziɣt (a, i, u ) 

«e» ur yettwaḥsab ara d tiɣri di tjerrumt, tessishil kan lmenṭeq, mi ara mlilent ugar 

n snat n tergalin, dɣa qqaren-as «tiɣri n yilem», amkan-is yettbeddil deg wawal ilmend n 

yimesla i as-yezzin. 

-Tamsertit  

Llan yimesla mi ara mlilen ttbeddilen lmenṭeq, ttuɣalen d yiwen n yimesli d ussid  

d + t = tt 

Md: ad taliḍ ››› attaliḍ 

ḍ + t = ṭṭ 

Md: tessneḍ-ten ››› tessneṭ-ṭen 

d + n = nn 

Md: ad nawi ››› annawi 

d + k = kk 

Md: ad k-awiɣ ››› ak-k-awiɣ 

Deg yimedyaten-a akk d imesli wis sin i yessertayen imesli amezwaru, maca llan 

yimukan anda ara naf d imesli amezwaru i yessertayen wis sin 

Md: am wergaz ››› am mergaz. 

Syin yemmeslay-d ɣef yiferdisen-a n tjerrumt: isem, ameqqim, amyag, tazelɣa, 

tilawt, tibawt, tuttra.1 

6.2. Tira n tmaziɣt (taqbaylit) 

Adlis-a d win i d-yeffɣen deg useggas 1990 s ɣur Ramdane Achab i deg d-yewwi awal 

ɣef: 

-Agemmay n tmaziɣt i deg llan 48 n yisekkilen i d-yekkan seg tlatinit ḥaca «ɣ» akked 

«ɛ» i d-yekkan seg tegrikit. 

«ḍ», «ṛ», «ṣ», «ṭ», «ẓ» d imeslicen uffayen ḥaca «ḥ» ur nelli d imesli uffay. 

«bʷ»,«gʷ»,«kʷ», «qʷ», «ɣʷ», «xʷ» d imesla anculwiɣen, yal yiwen seg-sen yesɛa sin n 

wudmawen 

Imesli «ᶎᶎ» ur nettaf ara s tuget. 

Llan sḍis n yilugan n tira i d-yeddan deg udlis-a: 

-Yiwen n yimesli, yiwen n usekkil; 

-Imesli yessden, ttarun-t s sin n yisekkilen  

Md: ṛuḥ (partir) ››› ṛṛuḥ (l’âme); 

                                                           
1 MAMMERI M., 1990, Tajerrumt n tmaziɣt (tantala taqbaylit), Alger, Bouchène. 

-Imesli uffay, rennun-as taneqqit s wadda 

Md: Aḍu, iẓi; 

-Imesli aggaɣ = imesli azenzaɣ. 

Alugen-a yerza sḍis kan n tergalin-a: «b», «d», «g», «gʷ», «k», «kʷ», «t». 

 

Md: 

Asekkil Azal aggaɣ Azal azenzaɣ 

B 

D 

G 

Gʷ 

K 

Kʷ 

T 

Berrez 

Amendil 

Argaz 

Agʷad 

Ibki 

Akʷ 

Ntu 

Baba 

Adrar 

Igenni 

Agʷem 

Akal 

Akʷbal 

Tala 

Ɣas akken deg lmenṭeq neɣ deg temsislit yella wemgired gar uzenzaɣ d waggaɣ maca 

deg tira ulac, nettaru-ten kif kif. 

-imeslanɣiyen «bʷ», «gʷ», «ɣʷ», «qʷ», «xʷ»; 

Md: 

Bʷ 

Gʷ 

Kʷ 

ɣʷ 

qʷ 

xw 

Imbawel 

Aggad 

Aker 

Alɣem 

Aqrab 

Axlenǧ 

Imbʷawel 

Aggʷad 

Akʷer 

Alɣʷem 

Aqʷrab 

axʷlenǧ 

Gm: Llant snat n tirawin:  

tamezwarut anda i nrennu «w» md: ak ››› akʷ 

tis snat anda i nrennu «°» md: akʷer ››› ak°er 

-Tiɣra (a, i, u) qqaren-asent tirgalin yeččuren ma d (e) qqaren-as targalt tilemt 

ɣer taggara iɛedda ɣer usissen n kra n temsirin nniḍen am tseftit akked kra n yeḍrisen 

nniḍen i tɣuri.1 

6.3. INALCO 

Di yulyu 1996 tella-d temlilit ɣef uslugen n tira n tmaziɣt deg INALCO, ttekkin deg-s 

kraḍ n yiselmaden n tesdawit n Fès: Miloud Taïfi, Meftaha Ameur akked Mohyédine 

Benlakhdar, sin n yiselmaden n tesdawit n Bgayet: Allaoua Rabhi d Nasreddine Kroun akked 

uselmad n tsedawit n Tizi Wezzu Ahcène Taleb.2 

Deg temlilit-a yella-d umeslay ɣef ugemmay ara yettusqedcen deg tira n tmaziɣt, ma 

dɣa d agemmay n tfinaɣ, n taɛrabt neɣ n tlatinit d yilugan s wayes ara naru tutlayt-a. 

Yemmaslay-d daɣen ɣef tarrayin n tira: tira tamsislant d tira tasnislant, yezzi-d wawal 

daɣen ɣef waya: 

-Azenzaɣ d waggaɣ aḥerfi; 

-Imeslicen war imsariyen: azgenaggaɣ d unculwiɣan; 

-Tuffayt; 

-Tiɣra; 

-Tamsertit; 

-Kra n wuguren n tira; 

-Asemres n tezdit; 

-Asenqeḍ, asekkil ameqqran, isem aḥerfi.3 

6.4. Aslugen n tira n tmaziɣt 

Aṭas n temliliyin i d-yellan ɣef yilugan n tira n tmaziɣt, yal timlilit maḥsub yettili-d 

deg-s umaynut, maca dima ttɣiman kra n wugurenɛellqen am taluft n tussda. 

                                                           
1 ACHAB R., 1990, Tira n tmaziɣt (taqbaylit), Bejaia, Afus. 
2Propositions pour la notation usuelle à base latine du berbère, Juillet  1996,  Synthèse des travaux et 

conclusions élaborée par Salem CHAKER, Paris, INALCO, pp. 1-19, asb 02. 
3 Kif.aɣ. 

Di 2001, tella-d temlilit ɣef usnerni n tutlayt (aslugen n tira dtjerrumt, aẓayer) deg 

tesdawit n Bgayet, igmaḍ-is d iwellihen kan. Teḍfer-it-id di 2007 temlilit n Barcelone. 

Adlis-a yewwi-d ɣef:  

 Tussda; 

 Kra n yimesla llan deg tmenna, ulac-iten deg tira; 

 Tiɣri n yilem; 

 Addad amaruz; 

 Tizdit; 

 Tamsertit gar wawalen; 

 Timlilit n teɣra; 

 Timlellit n yilem; 

 Amkan n yisekkilen imeqqran. 

Gar temliliyin-a llant tid i deg d-llan yisumar i d-yernan uguren ugar n wayen i d-

wwint d tifrat almi i d-yusa wedlis «Ilugan n tira n tmaziɣt» i ɣef dukklen 6 n yiselmaden n 

tsedawit n Bgayet deg useggas 2005 (taẓrigt tamezwarut) d useggas 2009 (taẓrigt tis snat).1 

6.5. Tazwert ɣer tutlayt tamaziɣt 

Adlis-a d win i d-yeffɣen deg useggas 2004 di Lmerruk s ɣur 8 n yimeskaren i deg d-

wwin awal ɣef waṭas n tɣawsiwin i yeɛnan tamaziɣt:  

-Tamsislit d tesnislit di tmaziɣt; 

-Ilugan n tira n tmaziɣt n yisem; n umyag; n tenzaɣ; n werbib; asigez;... 

-Iferdisen ilɣaseddasanen: tasnalɣa; iferdisen n tseddast, 

Maca imedyaten i d-yefka umaru deg udlis-a yura-ten s ugemmay n tfinaɣ d ayen ara 

yaɛren ɣef kra n yemdanen ad ten-gzun ama d inelmaden neɣ d iselmaden acku tuget n 

yimeɣriyen uɣen tanumi ad ɣren s ugemmay alatini.2 

 

                                                           
1Aslugen n tira n tmaziɣt, 2012, Actes du colloque international, Boumerdès seg 20 ar 22 cṭember 2010, Bordj- 

Bou-Arreridj 27, 28 dujember 2010, Alger, Asqamu Unnig n Timmuzɣa, asb. 210. 
2MEFTAHA A d wiyaḍ, 2004, Initiation à la langue amazighe, série: manuels-N°1, Maroc, CEL. 

6.6. Ilugan n tira 2005/2009 

Adlis-a d yiwen n wedlis gar yedlisen n uselmed d ulmad n tira n tmaziɣt i d-yeffɣen 

deg useggas 2005 ɣur Tezrigin Talantikit di Bgayet i deg llan wazal n 1500 n yimedyaten, 

iswi agejdan n wedlis-a d asdukkel n yilugan s wayes ara telḥu yerna ad tennerni tutlayt 

tamaziɣt i lfayda n unelmad d uselmad d wid yebɣan ad lemden tutlayt-a akken iwata. 

Imi adlis-a ur t-ttafen ara wid i t-yebɣan deg ssuq, yekfa, deg useggas 2009 yella-d 

usufeɣ n udlis-a i tikkelt tis snat akken win i as-yesran ad t-yaf acku d adlis s wazal-is i deg 

tella tixutert d tameqqrant i wid yebɣan ad lemden tira n tmaziɣt s tidet. 

Sin-a n yedlisen i d-yeffɣen deg yiseggasen yemgaraden, ulac kra n umgired gar-asen, 

ala aseɣti n kra n tucḍiwin tifsasin i yellan deg udlis amezwaru. 

Idlisen-a ad naf deg-sen:  

 Agemmay n tmaziɣt d uswir-is; 

 Tussda; 

 Kra n yimesla yellan deg tmenna, ulac-iten deg tira; 

 Tiɣri n yilem(e); 

 Addad amaruz; 

 Tizdit; 

 Tamsertit gar wawalen; 

 Timlilt n teɣra; 

 Tamlellit n yilem; 

 Amkan n yisekkilen imeqqranen.1 

6.7. Timlilit n Bumerdas 

D timlilit d d-yellan seg 20 almi 23 Ctember 2010, ttekkan deg-s yiselmaden n 

tsedawit n Bgayet, Tizi Wezzu, Tubiret akked yimaṣwaḍen n tmaziɣt n yal tamnaḍt d 

yiselmaden n tmaziɣt akked yimeskaren n yedlisen i yuran s tmaziɣt, yekki deg-s daɣen 

uselmad ameqqran Muḥamed Tilmatin seg tsedawit n Cadix(Lispan), akked Salem Chaker 

akkedKamel Nait Zerrad i d-yuznen isumar-nsen. 

 

                                                           
1 BOUAMARA K. d wiyaḍ, 2009, Ilugan n tira n tmaziɣt, Bgayet, Tizrigin: iman-nneɣ. 



 

Ixef 1: Tiẓri d tesnarayt                                                                     Aḥric 1: Tira n tmaziɣt       

 

37 
 

Uguren i ɣef d-yella umeslay deg temlilit-a, wid ur frin ara deg temliliyin yezrin d wi: 

 Tussda; 

 Addad amaruz; 

 Iferdisen n tjerrumt; 

 Tizdit; 

 Timlellit n teɣra. 

Ɣer taggara, ad yaf yimeɣri umuɣ n yiferdisen n tjerrumt akked yeḍrisen n usnas, 

adlis-a n tira tumrist d agmuḍ i ɣer ssawḍen wussisen n yimura d yinegmayen. 

Iswan i ɣer tessaweḍ temlilit-a i tleqqem ɣef yilugan n tira n tmaziɣt i d-yeffɣen di 

2005 d 2009 d wi : 

 Asefrek n tutlayt acku tira d allal n useḥbiber akken ur tnegger ara; 

 Asdukkel gar tentaliwin n tmaziɣt d tmeslayin n tantala.1 

6.8. Kra n yisumar di tira  

Isumar-a n tira llan-d deg umagrad n yiwen n uselmad n tesdawit n Tizi Wezzu d 

yiwen n umaswaḍ deg Tizi Wezzu, deg useggas 2010, yezzi wawal ɣef: 

-Aswir n ugemmay:  

tira n «s», «ṣ», «r», «ṛ»; 

Asemres n «v», «p», «o»; 

Imesla aggaɣen, izenzaɣen, azgenaggaɣen;  

isekkilen yettawin agaz ddaw-atsen  

-Aswir n wawalen: 

Yal imesli nettaru-t s yiwen n usekkil, anda yebɣu yili, deg tazwara, deg tlemmast neɣ 

deg taggara n wawal; 

Tussda; 

Addad amaruz d talɣiwin-is; 

Asbak n wawalen; 

                                                           
1Aslugen n tira n tmaziɣt, 2012, bdr.ya, asb. 210-211. 

Amatar udmawen: i/y; 

Tamsertit; 

Tizdit; 

Timlilit n teɣra; 

Tamsertit deg tezrart; 

Asigez; 

Talɣa tameqqrant; 

Tuttya; 

Tisenfelt; 

Agemmay n tfinaɣ; 

Aḍris 

Ɣas akken yella-d umeslay ɣef temsalt-a akkit maca llant tlufa i ɣef d-yewwi ad ilint 

tedmiwin nniḍen am: usigez, tizdit gar yimuren n wuddusen imseɣra, gar yimuren n tayunin 

tusbikin... 1 

Deg wayen yerzan ilugan n tira nezmer ad d-nini dakken ɛeddan-d ɣef waṭas n 

waddaden, deg yal tikkelt maḥsub yettili-d umaynut almi ssawḍen maḥsub xedmen ilugan s 

wayes ara yaru yimeɣri. 

Aṭas n leqdicat, aṭas n temliliyin i d-yellan ɣef yilugan n tira n tmaziɣt, ur nezmir ara 

ad ten-d-nessisen akkit am: yimagraden-a n Nit Zerrad K, 2012,«Codification de 

l’orthographe kabyle (et berbère en général): critiques et proposition», paris, INALCO, pp.71-

92; HASSANI S. d S. HADAD, 2012, «Le kabyle entre l’usage oral et l’écrit: Quels principes 

faut-il retenir pour adopter une norme orthographique à base latine?», Tasdawit Mammeri 

Mouloud, Tizi-Ouzou, pp.101-124; OUBAGHA H, 2012, «Proposition pour quelques 

problèmes de notations», Tasdawit n Lzayer, pp.145-162; GUERCHOUH L, 2012, «Le vide 

vocalique “e” et son statut dans les verbes», Tasdawit Mammeri Mouloud, Tizi-Ouzou, 

pp.163-170 i d-yeddan deg Actes aslugen n tira n tmaziɣt. 

 

                                                           
1 LOUNIS A. akked R. ACHOUR, 2012, «Kra n yisumar di tira», deg Aslugen n tira n tmaziɣt, bdr. Ya, pp. 177-

196. 

Taggrayt 

Mi d-nemmeslay deg uḥric-a ɣef tira, tixutert-is d tesnalmudt-is, ɣef tira d unerni n 

yilugan-is deg tutlayt n tmaziɣt seg tallit ɣer tayeḍ, deg uḥric wis sin ad yili umeslay ɣef 

tirawalt d wayen i d-icudden ɣer-s s umata akked snat-a n tmiḍranin yemgaraden: tuccḍa d 

wagul.   

 



 

 
 

 

 

 

 

 

 

        Aḥric wis sin : Tirawalt 

 

 

 

 

 

 

 

 



 

Ixef 1: Tiẓri d tesnarayt                                                                                Aḥric 2: Tirawalt       

 

41 
 

Tazwert  

Iwakken ad nesselmed kra n tutlayt ilaq ad nesselmed tirawalt i tt-yerzan. Aḥric-a 

wis sin n umahil-nneɣ d aḥric n tirawalt deg ara d-yezzi wawal ɣef tbadutin i as-yettunefken, 

tasnalmudt-is, imecwaren n uselmed n tirawalt d uzenziɣ-is,imenzayen n uselmed n tirawalt, 

allalen n usnerni-s ama d taɣuri, iluɣma, ifuras s tira, askazal d tzabut, syin akkin ad nɛeddi 

ɣer snat n tmiḍranin yemgaraden: tuccḍa d wazal-is, agul d tsekkiwin-is. 

Syin ad nerr tamawt ɣer temsirin n tirawalt i d-yeddan deg udlisfus n uswir wis sin, 

aɣerbaz alemmas n tmaziɣt.  

1.Tabadut n tirawalt 

Tirawalt d tamiḍrant i yettilin deg taɣult n uselmed-almad n tutlayin akk n umaḍal, 

tettuneḥsab d tira tunsibt i ibedden ɣef kra n yilugan i nessemras deg lebni d tira n yeḍrisen. 

Deg Encyclopédie Universalis, Awal orthographe (tirawalt) s tefransist, anamek-is 

anasli d tira iseḥḥan : « Irem orthographe, s tlaṭinit ‘orthographia’ (yuddsen s yiferdisen i d-

yekkan seg tegrigit ‘orthos’ « iseḥḥa » d’graphia’ « tirawalt »), ila anamek amaẓlay n 

« tira iseḥḥan », yemmal-d s usuddes-is tamiḍrant n tegnut ».*1 

Deg usegzawal encyclopédique, ttwalin-tt « d taɣara iṣeḥḥan n useskel n tutlayt deg 

tira, s uḍfar n yilugan i yettwaḥetmen ɣef yakk imseqdac-is  »*2. Ma d Berninger Virginia d 

Michel Fayol nnand-d deg yiwen n umagrad i d-uran: « Tirawalt d tangalt i yesseqdacen 

isurta n yisekkilen i usuddes (usileɣ) n wawalen uzzigen,  awalen-a ddsen (dukulen) d kra n 

ususru d tnamka (anamek) deg wallaɣ n wemdan »*3,aya anamek-is tirawalt neɣ isurta n 

yisekkilen ilaq ad sɛun anamek ara yegzu wemdan, ara yeqbel wallaɣ-is d lɛeqel-is, d wasmi i 

ɛerḍen yimassanen ad sbedden ilugan s wayes ara telḥu yal tutlayt deg umaḍal. 

                                                           
*« Le terme orthographe, en latin orthographia (composé des éléments d'origine grecque orthos « correct » 

et graphia « graphie »), a le sens propre « d'écriture correcte » et implique de par sa composition la notion de 

norme » 
1 Encyclopédie universalis, (page consulté le 8 septembre 2020), orthographe, [en ligne]. Adresse URL: 

https://www.universalis.fr/encyclopédie/orthographe/ 

*«manière correcte de transcrire une langue à l’écrit,selon des régles qui s’imposent à tous ses utilisateurs ». 
2Dictionnaire encyclopédique de l’éducation et de la formation, Août 2003, Paris, Nathan, 2°édition, asb. 737. 

*« L’orthographe est un code qui utilise des séquences de lettres pour représenter des mots spécifiques auxquels 

une prononciation et une signification sont associées dans le dictionnaire mental ». 
3BERNINGER V. d M. FAYOL, 2008, kif.aɣ, asb. 1. 

https://www.universalis.fr/encyclopedie/ecriture/
https://www.universalis.fr/encyclopédie/orthographe/

Catach Nina tettwali « tirawalt [...] d tagrumma n yezmulen isnilsanen [...], ilaq ad 

sɛun assaɣ d kraḍ n yeḥricen n unagraw asnilsan: imeslic, alɣac akked unmawal, i ikečmen 

nutni yakan deg tuddsa taseddasant »*1, anamek n waya tirawalt teddes d izmulen, i ilaq ad 

sɛun assaɣ gar-asen akken ad nessileɣ awal ummid neɣ tafyirt tummidt yettwafhamen. Tenna-

d daɣen: « Tirawalt d talɣa yettwasbedden gar talɣiwin timcaliyin, i tezmer tutlayt yuran ad 

tessissen akken ad tt-nwali »*2. 

« Llant kraḍ n tengalin i ittekkin deg tirawalt: 

 Tangalt tasnimeslant (aneggel d ujbad n lwelha ɣer yimesla n wawalen i 

yettwameslayen); 

 Tangalt tirawalant (aneggel d ujbad n lwelha ɣer yisekkilen n wawalen 

yuran) 

 Tangalt tasnalɣant (d imuren n wawalen yellan deg tazwara-nsen)»*3. 

Deg usegzawal n tesnilest, « tamiḍrant n tirawalt, ilaq-as usnekwu n tegnut yuran s 

ara nezref awati n talɣiwin i skarayen wid yettarun tutlayt»*4. 

«Deg tesnilest, tirawalt temmal-d, deg wayen yerzan aglam, taɣara n ugenses n 

tutlayt s ttawil n kra n unagraw n tira, deg wayen yerzan asagnu, d asemres yelhan n tutlayt 

neɣ d taẓuri n tira iṣeḥḥan n wawalen s uqader n yilugan ibedden»*5. Awal-a tirawalt, i 

yettuɣalen ihi ɣer useqdec n talɣiwin iseḥḥan n tutlayt deg tira,  yebda yettusemras seg wasmi 

yebda uselmed n tutlayt akken inelmaden ad issinen tira iṣeḥḥan s yilugan-is, maca ilugan-a 

ttnernin dima: «Aselmed n tirawalt yeqqim kan d amensay ma d tamsalt n tfarayt n 

                                                           
*«L’orthographe [...] est un ensemble de signes linguistiques [...], sont à mettre en rapport avec trois parties du 

système linguistique: le phonème, le morphème et le lexème, entrant eux-même en combinison syntaxique». 
1 Bedren-tt-id D. DUCARD, R. HONVAULT, J.-P. JAFFRÉ, 1995, L’orthographe en trois dimensions, Paris, 

Nathan, asb. 23. 

*«L’orthographe est une forme fixée parmi les formes variables que la langue écrite pourrait présenter à nos 

yeux». 
2Bedren-tt-id D. DUCARD, R. HONVAULT, J.-P. JAFFRÉ, kif.aɣ, asb. 22. 

*« Trois sortes de codes contribuent à l’orthographe: un code phonologique (codage et sensibilisation aux sons 

des mots parlés), un code orthographique (codage et sensibilisation aux lettres des mots écrits), et un code 

morphologique (parties de mots placées au début des mots...)». 
3BERNINGER V. d M. FAYOL, bdr.ya, asb. 1. 
4 DUBOIS J. d wiyaḍ, 2002, Dictionnaire de linguistique, Paris, Larousse-Bordas/VUEF, asb. 337. 

*« En luinguistique, la graphie ou l’orthographe désigne, sur le plan descriptif, la manière de représenter au 

moyen d’un système d’écriteur une langue et, sur le plan normatif, le bon usage ou l’art d’écrire correctement les 

mots en respectant les règles établies ». 
5KADDOURI A., bdr.ya, asb. 01. 

yilemmuden, mazal-itt tettkemmil»*1. S wawal-nniḍen, ilugan s wayes nettaru ttnernin, yal 

tikkelt yettili-d umaynut. Gilles G. yenna-d ɣef tirawalt n tefransist: «ɣas akken tirawalt 

tamawalant d tjurremt tasnalɣant, talɣaseddasant akked tseddasant ur seḥḥant ara, aselmed n 

tefransist yuran yekcem deg tjerrumin akked yisegzawalen inugna yellan»*2. 

Vigner Gérard yettwali llant kraḍ n tsekkiwin n tirawalt: 

 «Tirawalt n useqdec: d tirawalt n wawal akken i t-nettaf deg 

yisegzawalen i yettwarun ilmend n kra n yilugan (tawsit, amḍan...); 

 Tirawalt tamawalant: nlemmed s ccefawat ɣef kra n talɣiwin n 

wawalen akked tirawalt-nsen d wamek i ttwarun deg yisegzawalen;  

 Tirawalt tajerrumant: nlemmed-it kan s wawal n tesleḍt tawurant n 

tutlayt. awal deg uḍris, ur yelli iman-is, yesɛa tawuri»*3. 

Mi d-newwi awal ɣef tbadutin i as-yettunefken i tirawalt, deg wayen i d-iteddun ad yili 

wawal ɣef tesnalmudt-is. 

2. Tasnalmudt n tirawalt 

Tasnalmudt tefka azal d ameqqran i tirawalt, «deg-s tettwasbadu-d am tmusni n 

uselmed d ulmad»4. Aṭas n yinadiyen i d-yellan ɣef usnas n uselmed n tirawalt ladɣa ɣer 

yinelmaden n uɣerbaz amezwaru. Tuget n yinadiyen-a ran ad gzun tasnalmudt n tutlayt yuran 

i usishel n tmusni n tirawalt ɣer yinelmaden. 

Sin n yinekmaren isnalmudanen i yellan: 

                                                           
*« L’enseignement de l’orthographe est resté plutôt traditionnel et la question de la progression des 

apprentissages est en chantier ». 
1 BRISSAUD C., kif.aɣ, asb. 218. 

*« Malgré l’arbitraire de l’orthographe lexical et de la grammaticalité morphologique, morphosyntaxique et 

syntaxique, l’enseignement du français écrit s’inscrit dans le cadre des grammaires et des dictionnaires normatifs 

existants ». 
2 GILLES G., 1983, « Norme et enseignement de la langue maternelle », deg BEDARD E., J. MOURAIS (red.) , 

La norme linguistique, Québec, Conseil supérieur de la langue française, pp 463-509, asb. 465. 

*« l’orthographe d’usage; l’orthographe lexicale; l’orthographe grammaticale ». 
3 VIGNER G., Juin 2009, La grammaire en FLE, Paris, Hachette, 3e édition, asb. 13.                                              

* « Selon une perspective didactique, l'orthographe se définit comme un savoir d'enseignement et 

d'apprentissage ». 

4GRAY-CHARPENTIER M., Décembre 2010, Les stratégies orthographiques enseignées dans un contexte 

didactique des orthographes approchées par des enseignantes de première année du primaire, Tazrawt n waḍḍaf 

deg usegmi, Université de Québec à Montréal, asb. 07. 

 Anekmar amezwaru yerra lwelha-s ɣer ulmad uzzig n tegnut (norme) tirawalant. 

Tignatin n tɣuri d tira sɛant deg-s azal, dacu yettunefk wazal neɣ txutert ugar i termad 

tisnalmudanin yerzan tirawalt, am yiluɣma n uskatu neɣ tazabut n wawalen. Asiweḍ n 

tmusniwin tirawalanin yessefk ad yili deg tira. Anekmar-a ibedd ɣef useqdec n 

tmusniwin i yebna (yesker) unelmad deg tirawalt iwakken ad yessiweḍ ad yaru aḍris 

yessenfalayen kra n yizen. 

 Anekmar wis sin yeggar tisudas n tirawalt deg yimahilen (leqdicat) n tira neɣ deg 

yisatalen n tira dtɣuri. Tignatin n tira ttakent-d taɣessa i yeṭṭafaren tafarayt n 

yilemmuden n unelmad deg tirawalt. 

Sin-a n yinekmaren isnalmudanen ttaken tagnit i ulmad n tegnut tirawalant deg tneɣrit, 

ttaǧǧan amkan i waṭas n yesnasen yemgaraden n uselmed n tira, s wayes yezmer unelmad ad 

yelmed tirawalt1 

Send mi d-yezzi wawal ɣef tesnalmudt n tirawalt, tura ad d-nesnekwu azenziɣ n 

tesnalmudt n tirawalt. 

 

 

 

 

 

 

 

 

 

 

 

                                                           
1 GRAY-CHARPENTIER M., Décembre 2010, bdr.ya, asb. 7-8. 

3. Azenziɣ n tesnalmudt n tirawalt 

Azenziɣ-a i d-sumren kraḍ n yimeskaren D. Ducard, R. Honvault, J-P. Jaffré, deg udlis 

L’orthographe en trois dimensions, yewwi-d isumar i d-yemmalen ukuẓ n yimecwaren i uselmed 

n tirawalt1 

Tasnazmult n tira:  

 Tazwert ɣer yengalen izamulanen, irawlanen d talɣiwin tidelsanin n teywalt yuran. 

 Tazwert ɣer yinagrawen n tira d umezruy n tutlayt. 

 

Tignit n tira 

 

 

 

 

 

 

  

Tirmad tuzzigin 

-Askatu d wakaz n talɣiwin 

d tsekkiwin n useddes. 

-Tirmad n ukala n tesleḍt: 

amsesten, aseɣzen, 

tamelmadt n unadi. 

-Asemres n wallalen 

inmettiyen: isegzawalen, 

imawalen, idlisfusen, ... 

-Lebni d umuqel n tsemlal: 

tifelwiyin, izenziɣen, 

umuɣen, ilugan, ... 

 

Alaɣmu arrayan n tirawalt: 

 Tifin d tegzi n yimenzayen n tuddsa n ugetnagraw arawlan. 

 Alaɣmu n usendudi n talɣiwin tirawlanin akked ufares n tmara. 

Az uṭ 03:Ukuẓ n yimecwaren i uselmed n tirawalt 

Ilmend n uzenziɣ-a, llan ukuẓ n yiferdisen igejdanen i uselmed n tirawalt: 

 Amseqsi n tira d tirawalt, i tegzi n twuriwin; 

 Asnas n yittewlen s wayes ara ttwifrun wuguren yellan; 

 Askar n umawal n tirawalt i yesselḥuyen tamektit n talɣiwin d yilugan; 

 Tifin n tirawalt deg talɣiwin-is yemgaraden. 

Tirawalt tetteki deg tegnatin n tira, akken ad yissin unelmad ad yaru s tira tumrist ilaq 

ad ilin kra n yilugan ara yeḍfer. Anelmad, ilaq ad yaɣ tanumi deg tira n yeḍrisen anda ara 

yesseqdec timusniwin i d-yekseb yerna ad yesseɣtay yal tikkelt igulen i yexdem, acku deg-sen 

ara yessiweḍ ad yelmed tira d tirawalt akken iwata, ad ten-yesseɣtay ama netta s timmad-is i 

                                                           
1 Tabdert n uzenziɣ-a tella deg tjenṭad, asb. 116. 

yiman-is neɣ s tallelt n yimdukal-is, s wakka daɣen ad awin ugar n tmusniwin s udiwenni i 

yettilin gar-asen. 

Syin akkin, aselmad ad d-yessumer tirmad tiruzzigin iwakken ad yerr anelmad ad 

yettkalay kan ɣef yiman-is deg tifin n tifrat i yigulen i d-yettmagar, amedya s leqdic s ugraw 

iwakken ad d-ssumren tifrat lwaḥi akkit, ad sen-xedmen tasleḍt, ad ten-sseɣtin ɣer taggara. 

Aselmad yezmer ad d-iger tinfaliyin n unecraḥ akked yiluɣma n turart d wallalen 

inmettiyen yemgaraden, amedya ad yessuter seg yinelmaden ad d-xedmen asegzawal 

amezyan i deg ara ssisemlen awalen ilmend n uẓar-nsen. 

Yella-d daɣen deg uzenziɣ-a usidet n wuguren n tirawalt i d-yettmagar unelmad deg 

ufares n yeḍrisen, aya yettili-d maḥsub mi ara yettaru timusniwin i yessen, yellan deg wallaɣ-

is i wumi neqqar timusniwin tigensanin, neɣ daɣen tid i d-yettawi mi ara yili deg ugraw s 

lemɛawna n yemdukal-is, i wumi qqaren timusniwin tuffiɣin. 

Deg taggara, ttilin-d yiluɣma n tirawalt i deg anelmad ad yemlil d yilugan n tira ara 

yeḍfer ɣer zdat, s wayes ara yettfaras, war akukru, iḍrisen yemmden, yesɛan anamek, ilan 

talɣiwin yemgaraden.1 

Tirawalt s timmad-is d yiwen seg yermuden isnalmudanen, deg-s lemmden 

yinelmaden ilugan n tira s wayes ara arun ɣer zdat, akken ad ssiwḍen ad jerden akken iwata s 

tira tumrist.  

Mi d-nessegza azenziɣ n tesnalmudt n tirawalt, tura ad nɛeddi ɣer semmus n 

yimenzayen n uselmed n tirawalt. 

4. Semmus n yimenzayen i uselmed n tirawalt2 

 Catherine Brissaud d Danièle Cogis (2011), deg umagrad-nsent (Comment enseigner 

l’orthographe aujourd’hui?), ssasnent-d semmus n yimenzayen addayen i uselmed n tirawalt: 

 

                                                           
1 DUCARD D, R. HONVAULT, J.-P. JAFFRÉ, 1995, bdr.ya, asb. 242-244. 
2BRISSAUD C., D. COGIS, (Page consultée le 20 Yulyu 2020), Comment enseigner l’orthographe 

aujourd’hui?, [En ligne]. Adresse URL: http://www.grainesdelivres.fr/wp-

content/uploads/sites/32/2015/09/Comment-enseigner-lorthographe-aujourdhui-_.pdf 

 
 

http://www.grainesdelivres.fr/wp-content/uploads/sites/32/2015/09/Comment-enseigner-lorthographe-aujourdhui-_.pdf
http://www.grainesdelivres.fr/wp-content/uploads/sites/32/2015/09/Comment-enseigner-lorthographe-aujourdhui-_.pdf

4.1. Asemgired  gar tmusni d usnas-is 

Ɣer unelmad, ur yettbin ara dima wassaɣ yellan gar tmusniwin n tirawalt akked usnas-

nsent; timiḍranin ur rkident dima ɣur-s. Dɣa, mi ara yaru aḍris, yettili deg waddad n ulebben 

anellay. Yessefk ad yili wassaɣ gar termad n tirawalt d tid n tira deg tzabut, anamek n waya 

ilaq ad yili usmekti n yilugan d temsirin n tirawalt deg tira n tzabut. 

Yessefk daɣen ɣef uselmad mi ara yesseɣti ad yeskazel ayen iṣeḥḥan d wayen 

yeccḍen, ad yessiweḍ timusniwin yerna ad yawi inelmaden ad sqedcen timusniwin-a deg tira 

n tzabutin i d-iteddun. 

4.2. Afraz gar uskatu d tesleḍt 

Deg tefransist, drus n wawalen i nettaru akken i twanṭaqen neɣ akken i ttwasussrun. Ur 

nezmir ara ad ten-nakez.  

Ihi afraz gar uskatu d tesleḍt ad naf deg-s: 

4.2.1. Tirawalt tamawalant 

Deg tirawalt, amedya tin n tefransist, ceffu n wawalen d ayen yuɛren imi taɣessa-nsen 

tettbeddil yerna ur ttwarun ara dima akken i ttwasusrun. 

Amek i yezmer unelmad ad yecfu ɣef wawalen? 

 Afran n wawalen: yessefk ɣef uselmad ad yesselmed i yinelmaden awalen ilaqen, 

ubɣiren (iwulmen) akken ad ḥsun s wazal n wussisen-nsen (lǧehd-nsen). 

 Asismel n wawalen: aya yettili-d akken ad yeḥrez (yeskatu), ad yakez unelmad 

awalen deg wallaɣ-is yerna ad yizmir ad yuɣal ɣer-sen s sshala d lemɣawla mi ara 

ten-yuḥwaj. 

 Asnekwu n umcabi asnalɣan: awalen yettemcabin deg tesnalɣa ad bḍun d ilɣacen, ad 

d-ttwasisemlen d tiwaculin n wawalen. 

 Tisudas: awal yettwarun yettwazraw neɣ yettwaslaḍ seg waṭas n tamiwin: deg 

usussru; tunṭiqin; imeslic; alɣac. 

4.2.2. Tirawalt tajerrumant 

Akken ad yexdem unelmad asnas i yilugan n tirawalt, ur ilaq ara ad ten-yissin kan 

maca ilaq ad yefrez gar wawalen yerna ad d-yesnekwu  assaɣen yettilin gar-asen, ad iẓer d acu 

i d isem, d acu i d amyag, d acu i d arbib, ... 

4.3. Asebded n tfarayt n tidet  

Tafarayt n yilemmuden tezmer ad teḍfer kraḍ n yiberdan: 

- Am ufraq n tmiḍranin gar yiseggasen iɣurbizen; 

- Am beṭṭu n tmiḍranin ɣef taggayin taddayin ara nezrew deg useggas aɣurbiz, deg 

tiram yemgaraden; 

- Am tikci n wazal i wayen yettwalemden (yettwasnen): ad nefren agbur ara nezrew 

ilmend n wayen fahmen yinelmaden. D amhaz n tegzi n yinelmaden ara yilin d lsas 

n twiwelt (dynamique) n uselmed. 

Iselmaden ilaq ad fken azal, 

- Deg tirawalt tamawalant, i usnagar (fréquence) n wawalen neɣ n umseggaz 

(répertoire) n wawalen i wumi sran (ḥwaǧen) yinelmaden akken ad arun deg yakk 

tangiwin tiɣurbizin; 

- Deg tirawalt tajerrumant, i tzemmar-nsen n tegzi i tmiḍranin tiseddasanin d 

tesnalɣanin yerzan tiɣessiwin i seqdacen deg tira-nsen.  

Akud n ulmad: aseqdec n wakud aɣurbiz ilaqen; aselmed/almad n drus n tɣawsiwin 

maca s telqey. 

D almad yebḍan ɣef kraḍ n tiram: akud n tifin; akud n usilqi; akud n usegzi; akud n 

tnewwert (automatisation). 

4.4. Tigin n uskazal ufrir 

Anagraw n usegmi afransis, ttwalin-t s umata am unagraw anda inelmaden ttagaden ad 

gen agul, dɣa ur ttfarasen ara s tira neɣ s timawit. Netta, anagar win ur nettaru ara, ur 

nxeddem igulen n tirawalt. 

Tazabut tettwaḥseb am wallal n uskazal seg taggara n tasut tis 19, tettili-d dima ɣef 

uḍris n wayeḍ. Netta, d akettur n ufares n uḍris s tirawalt iseḥḥan, i yesɛan azal ass-a deg 

tmetti. Ilaq ihi inelmaden ad ḥsun s txutert n tirawalt deg teywalt yuran. 

Ma yella almad n tirawalt yessutur-d aṭas n yiseggasen, yessefk ad nesbedd askazal ara 

d-iseknen ifaraten (progrès) deg teɣzi n useggas iwakken ad nsebɣes inelmaden ad kemlen 

almad. Dɣa, d askazal ara d-isbedden iswan imeẓyanen anda i zemren yinelmaden ur 

xeddmen ara agul, ara yerzun timusniwin yettwagzayen, yettwalemden s tidet.   

4.5. Asumer n termad i deg ara sqedcen yinelmaden allaɣ-nsen 

 Deg tilawt, nsexlaḍ gar tigawt n yinelmaden (adiwenni imaw; tamenna n yilugan; 

iluɣma) akked termudt n ulmad tanellayt (taggagt: intellectuelle). Iwakken ad nbeddel tagnit, 

ad nerr inelmaden d urmiden s wudem anellay, nezmer ad nsuddes tignatin-a i d-yessuturen 

axemmem s waṭas: 

- War tikci n tmuli (indication) tusridt i yinelmaden; tamelmadt ara asen-yettunefken 

ad tili teldi akken ilaq akken ad sɛun tilelli ad zwiren deg leqdic; tugra (asekcem) n 

yiferdisen irussinen (intrus); tanduyt n tefxet (n tefdult). 

- Asfukel yuran: asuter deg yinelmaden ad sfuklen s tira kra n tririt, d asuter n 

uxemmem ɣef tulmisin tisnilsanin n yimedyaten yettwazerwen. Annect-a ila kraḍ n 

yibuɣar: ittak tagnit i uxemmem asusam akked usemmes (concentration) ilaqen i 

yilemmuden; ittaǧǧa drus n umkan i tikliwin n usinef (évitement) unnimen, isenqas 

akka awexxer ɣef uxemmem; d ijerriden ubɣiren i uselmad akken ad yesɣel 

aneḍfur n leqdic-is; asilel n usestan n yinelmaden i yesran i waya s yegrawen 

imeẓyanen. 

- Tamnalit (confrontation) timawt: d tanuga tamellilt i ulmad n tmiḍranin 

yettwaslemden acku tesmental aseggem awessun ɣer yinelmaden. Asenfali i d-

teggar (tesselkam) yettawi inelmaden ad rren d aflalay i wiyaḍ ayen i izemren ad 

yeqqim d udrig ɣur-sen. Tira n yifukal, n yimedyaten. 

- Tinin n teggrayin: tira n yinelmaden i teggrayin n leqdic-nsen ila tixutert. S wakka, 

tasemlilt taneggarut ad d-teffeɣ seg yinelmaden akk yemgaraden n tneɣrit. 

- Tamaɣant (asiles: bilan): d amecwar agejdan n uxemmem aɣefwessun. I wacu i 

yezmer ad yettuseqdec wayen i nelmed? Imbaddalen ɣef tfukas d useqdec n 

tmusniwin deg yimal ttuneḥsaben ass-a am talilt (asalel) tagejdant n ulmad 

idumen. 

Mi nessuli ameslay ɣef yimenzayen i ssemrasen ass-a deg uselmed n tirawalt, ad 

nɛeddi ɣer semmus n wallalen i ssemrasen deg usnerni-s, wi d: taɣuri, iluɣma, afares s tira, 

askazal akked tzabut. 

5. Allalen n usnerni n tirawalt 

Tirawalt d armud seg termad yellan deg tugzimt tasnalmudant i deg anelmad iseɛɛu 

tagnit akken ad yelmed ilugan n tira s wayes ara yaru ɣer zdat. Ilmend n wayen nessen akked 

tmusniwin i newwi seg uɣerbaz, ladɣa mi nexdem tannant deg useggas wis kraḍ akked 

tannayt i nga aseggas-a, nufa llan kra n wallalen i yettɛiwinen deg uselmed n tirawalt d 

yilugan-is, am: taɣuri, iluɣma, afares s tira, askazal. Ihi ɣef waya ara d-yili wawal deg wayen i 

d-iteddun. 

Allal amezwaru i nessemras deg usnerni n tirawalt d taɣuri. 

5.1. Taɣuri 

Almud n tɣuri, nettaf-it deg yakk idlisen n ulmad n tutlayt ama d tanyemmat ama d 

taberranit, yettili d aḍris maḥsub deg tazwara n tegzemt neɣ tikwal ttilin sin n yeḍrisen: yiwen 

deg tazwara wayeḍ deg tlemmast, deg-s anelmad iseɛɛu tagnit akken ad d-yemmeslay s 

timawit daɣ ad yekkes akukru deg umeslay, akken daɣ i ttressint tmusiwin deg wallaɣ n 

unelmad, iceffu ɣef wamek bnan wawalen. D tarmudt, tettili-d deg-s tnezzarirt gar yimeɣri d 

uḍris, imeɣri yettak anamek i yizamulen yuran, tigawt-a ixeddem-it wemdan akken ad yerr 

ayen yuran ɣer timawit, tezmer ad tili s leɛyaḍ neɣ s tsusmi.  

Tirmad n tɣuri akken i d-yenna Cuq Jean-Pierre ugtent: 

« Tirmad yettusemrasen mgaradent: kkatent ladɣa ad snernint tamusni n tutlayt 

taberranit akken tella. Netteg asegzi uskil n wawalen, nessuqqul iḍrisen, nceffu fell-asen, 

neɣɣar-iten s taɣect yulin, nesseqdas-iten am wallalen yettɛiwinen deg ulmad n ususru. 

Nettadam-iten am yisugam i uḥraz n talɣiwin, ihi am udasil n tannayt s ara nwali amek i 

tetteddu n tutlayt, d tilemmaẓ i yiluɣma n tutlayt »*1. 

Ihi tirawalt teqqen ɣer tɣuri n wemdan i yedlisen d yeḍrisen, acku win yeɣɣaren ad 

yesnerni tizemmar-is n tira deg kra n tutlayt neɣ deg kra n taɣult: « [...] imdanen yessnen ad 

arun, ad ilin ssnen taɣuri, ma d wid ur nessin ara tira, ur ssinen ara ad ɣren »*2. 

Allal amezwaru i ɣef d-yezzi wawal d taɣuri, ihi tura ad d-nawi awal ɣef yiluɣma d 

tsekkiwin-is. 

5.2. Iluɣma 

Iluɣma d tarmudt i yettilin ɣer taggara n yal tamsirt ama d tirawalt neɣ d irmuden 

nniḍen, d asnas n wayen yellan deg temsirt, s yes-sen i igezzu unelmad ugar, s yes-sen ara 

yeḥṣu uselmad ma gzan yinelmaden tamsirt, ma yewweḍ ɣer yiswi n temsirt-nni, d tagnit 

daɣen akken ad yeskazel anelmad. Ilmend n Vigner Gérard (1984) « Neqqar alaɣmu i yal 

tarmudt tanmeslayt ilan talɣa n leqdic i yettwanefken i unelmad [...]. leqdic-a yekcem 

degwahil n termad tisensegmiyin yettwabnan i useḍru n kra n yeswan n usileɣ [...] »*3. 

Anamek n waya: alaɣmu d amahil, d axeddim, yezmer ad yili s tira neɣ s timawit, alaɣmu-ya 

yesɛa azal d ameqqran deg usnerni n tzemmar tinmeslayin n unelmad, yeṭṭef aswir d unnig 

deg taɣult n uselmed-almad n tutlayin, i usnerni n tzemmar n tira akked tirawalt ɣer 

yinelmaden. 

Cuq Jean-Pierre yenna-d: « alaɣmu yettuɣal ɣer umahil anarray, alɣan, anagrawan, 

imsari, i yettawin ɣer kra n yiswi uzzig. Deg tegrumma n termad, alaɣmu yettwaxdam i tririt 
                                                           
*« Les activités pratiquées sont diverses: elles visent essentiellement le dévloppement de la connaissance de la 

langue étrangère en tant que telle. On fait de l’explication littérale des mots; on traduit les textes, on les 

mémorise, on les récite à haute voix, on les utilise comme point d’appui pour l’entrainement à la prononciation. 

On les prend comme réservoirs de formes et donc comme base d’observation du fonctionnement de la langue et 

prétextes à exercices de langue ». 
1CUQ  J-P., 2003, Dictionnaire de didactique du français, langue étrangère et seconde, Paris, CLE International, 

asb. 154. 

*« [...] les personnes bonnes en orthographe aient tendance à être de bons lecteurs et que les personnes 

mauvaises en orthographe ont tendance à être de mauvais lecteurs ». 
2 BERNINGER V. d M. FAYOL, (Page consultée le 26 novembre 2019), Pourquoi l’orthographe est importante 

et comment l’enseigner de façon efficace, [En ligne]. Adresse URL: 

http//www.literocyencyclopedia.ca/pdfs/topic.php?topld=234&fr=true. 

*« On appelera exercice toute activité langagière qui va prendre la forme d’une tâche imposée ou proposée à 

l’apprenant [...]. cette tâche va s’inscrire dans un programme d’activités pédagogiques construit en vue 

d’atteindre un certain nombre d’objectifs de formation[...] ». 
3 Tebder-it-id UWIZEYE Marie-Louiza, 2011, Les exercices de grammaire et le dévloppement de la compétence 

communicative: une typologie, Masteroppgave, University of Oslo, asb. 30. 

http/www.literocyencyclopedia.ca/pdfs/topic.php?topld=234&fr=true

ɣef kra n wugur »*1. Ihi s yiluɣma i yettaweḍ unelmad ad yesseɣti agulen-is yerna ad ten-

yekkes deg tira d tirawalt.  

5.2.1. Tisekkiwin n yiluɣma 

Llant aṭas n tsekkiwin n yiluɣma, gar-asent : 

- Iluɣma n usiles (récapitulation): yes-sen anelmad ad d-yemmekti timsirin n tirawalt i 

yelmed. 

Amedya : Semmed tifyar n uḍris i d-iteddun s yiwen n wawal yellan gar tacciwin. 

- Iluɣma n yilmawen : deg-s anelmad ad yaru deg wadeg n yilem yellan deg wawalen 

neɣ deg uḍris ama d asekkil, tifyar, awal, neɣ d asenqeḍ. 

Amedya: Err asɣal n usigez iwatan deg wadeg n (/) 

- Alaɣmu n useɣti : deg-s tettunefk tefyirt neɣ aḍris, yesɛan wagulen, inelmaden 

yessefk fell-asen ad akzen anda tella wagul, akken ad tt-sseɣtin. 

Amedya: Akez agul, syin sseɣti-tt. 

- Alaɣmu n usemmed n tfelwit : yettili-d s usismel n wawalen neɣ n tefyar deg tfelwit. 

Amedya: Muqqel amyag amezwaru tsemmdeḍ tafelwit-a: 

- Alaɣmu n usileɣ : d asufeɣ n wawalen seg yiwen n wawal s usemres n yisekkilen-is. 

Amedya: Af-d tawacult tamawalant n umyag ? 

- Alaɣmu n usmeskel : d abeddel n talɣa n tefyirt neɣ n uḍris, ama deg tseftit, ama deg 

umawal, yettɛawan anelmad akken ad yessenfali iman-is, rnu ad yessnerni tizemmar-is 

n tira. 

Amedya: Err tifyar-a ɣer urmir ussid. 

- Iluɣma n turart : ttuseqdacen s waṭas deg uselmed n tutlayin, d tagnit n ulmad d 

unecreḥ.  

Amedya: Timseɛraq. 

Aferdis nniḍen ɣef ara d-nawi awal d tazabut d kra n tsekkiwin-is. 

5.2.2. Tazabut 

Tazabut d alaɣmu i yesɛan azal meqqren deg usnerni-a. S umata d alaɣmu aɣurbiz i 

yessemras uselmad deg uselmed n tirawalt d tira, anda ara d-yeɣɣar neɣ ad yessusru kra n 

uḍris neɣ n tefyar i yinelmaden zdaxel n tneɣrit, ad t-arun, syin ad sen-yesseɣti ayen uran d 

wayen i wumi slan mebla ma walan-t akken ɣer taggara ad ten-yeskazel, ad izer anda wwḍent 

                                                           
*« l’exercice renvoie à un travail méthodique, formel, systèmatique, homogène, ciblé vers un objectif spécifique. 

Au sein d’un ensemble construit d’activité, l’exercice est conçu pour répondre à une difficulté particulière ». 
1CUQ J-P., kif.aɣ, asb. 94. 

tzemmar n yinelmaden d wacu ilaqen ad t-snernin. Ilmend n usegzawal sensagent Le 

Parisien1, tazabut d «timenniwt n wawalen s talɣa ibanen akken ad ten-yaru wayeḍ»*. 

Jean-Pierre Sautot yemmeslay-d fell-as akka: « D tarmudt n uselmed d ulmad, macči 

kan n tirawalt. Send ad tili d tagnit icudden ɣer tezrawt n tutlayt akked tira s wudem usdid, 

tazabut tella d askar n usiweḍ n usalli d tmusniwin »*2. Ihi, tazabut tettuseqdac i uselmed-

almad n tirawalt akked usiweḍ n yisallen d tmussniwin, d acu, s umata, iselmaden semrasen 

tazabut deg taɣult n uselmed-almad n tirawalt.  

« Jean-Pierre Jaffré (Ducard d wiyaḍ, 1995) isbadu-d kraḍ n taɣulin i uselmed-almad 

n tirawalt: tasnazmult n tira, asefrek n tegnatin n tira akked ulaɣmu anagrawan n tirawalt. 

Tazabut ha-tt-an deg snat n taɣulin-a tineggura»*3. 

5.2.2.1. Kra n tsekkiwin n tzabut 

Ttusemmant tizabutin n « ulmad », acku ttnadint ɣef ulmad mačči ɣef uskazal. 

Ttaǧǧant anelmad ad yeskasi, ad iseqsi, ad iseqdec igulen-is iwakken ad yelmed. S wakka, 

asikel (transfert) n tmusniwin d usnas n tsudas n useɣti ttuɣalen d ikmamen ugar4. 

- Tafyirt i uzubet n wass : Inelmaden ad mmeslayen way gar-asen ɣef wamek ara arun 

awalen n kra n tefyirt. Aselmad yezmer ad asen-yesken talɣiwin yemgaraden n tira n 

kra n wawal, syin ad ten-yeǧǧ ad skasin rnu ad fernen tirawalt n wawal i izemren ad 

tili tseḥḥa. 

- Tazabut s umyallel (s twizi) : Inelmaden ad qedcen s yegrawen n kraḍ neɣ n kuẓ 

iwakken ad mɛawanen, ayen ara yefken tagnit i uskasi d tekci n teḍrist (version) 

taneggarut n uḍris, taḍrist-a tezmer ad d-tettwasken s wegdil akken ad ikemmel 

umɛiwen deg ugraw ameqqran n yinelmaden. 

                                                           
*«dire des mots de façon distincte afin qu’un autre les écrive» 
1Dictionnaire sensagent Le Parisien, Adresse URL: http://dictionnaire.sensagent.leparisien.fr/dict%c3%A9e/fr-

fr/. 

*« C'est une activité d'enseignement et d'apprentissage qui dépasse le seul cadre de l'orthographe. En effet, bien 

avant d'être une situation liée à l'étude de la langue, et plus étroitement, de l'écriture, la dictée a été un mode de 

transmission de l'information et des connaissances ». 
2SAUTOT J.-P., 2015, «La dictée, un exercice?», deg la lettre de l’AIRDF, n°57, pp. 25-33, asb. 25. 

*« Jaffré (Ducard et al, 1995) définit trois domaines à l'enseignement-apprentissage de l'orthographe : la 

sémiologie de l'écrit, la gestion des situations de l'écrit et l'exercice systémique de l'orthographe. La dictée se 

situe dans les deux derniers domaines ». 
3 Ibder-it-id SAUTOT J.-P., 2015, kif.aɣ, asb. 25, 26. 
4 Ibder-it-id SAUTOT 4 LESSARD ROUTHIER A., (Page consultée le 01 septembre 2020), L’orthographe : 

quand écrire sans faire de faute devient un jeu d’enfant!, [En ligne]. Adresse URL: 

https://ecolebranchee.com/dossier-orthographe-ressources/, asb.11. 

https://ecolebranchee.com/dossier-orthographe-ressources/


 

Ixef 1: Tiẓri d tesnarayt                                                                                Aḥric 2: Tirawalt       

 

53 
 

- Tazabut yettwanilen : Aselmad isebdad-d tamudemt n tsudas ara ḍefren yinelmaden 

deg ulaɣmu n tzabut, s usemres, amedya, n yiniten (couleurs) i usemgired n wawalen. 

- Tazabut yettuheyyan : Aḍris ara yettusqedcen i tzabut, ilaq ad yili yettwazrew yakan 

deg ugraw ameqqran, deg tneɣrit (ad yili, amedya, gar wid i d-yettwaseknen s ugdil 

(écran). Ardeqqal, ad d-tili tzabut n uḍris i yinelmaden, yal wa ad t-yaru iman-is. 

- Tazabut tamyaɣt : deg-s anelmad ad d-iheyyi (deg uxxam) tazabut i ugraw ameẓyan 

n yinelmaden, neɣ i tneɣrit akk, syin ad tt-yesken i yinelmaden, mi ara tt-iseɣti.  

- Tazabut n trarit : d asesmel n wawalen ilmend n snat n taggayin : awalen ideg yesɛa 

unelmad talkint (certitude); awalen ideg yesɛa ccek ɣef tirawalt-nsen. Syin, anelmad 

ad isefqed ɣef tirawalt n wawalen-a deg kra n wallal, rnu ad d-isebded tasudest ara 

iseqdec akken ad yecfu ɣef tirawalt n wawalen. 

- Tazabut n «internet» : d tazabut anda ttemɛawanen yinelmaden n tneɣrit akked 

tneɣriyin nniḍen deg yizeḍwan inmettiyen (internet : Twitter). 

Deg wayen iɛeddan nemmeslay-d ɣef yiluɣma d tzabut, tura deg wayen i d-iteddun ad 

nemmeslay ɣef ufares s tira.  

5.3. Afares s tira 

Afares s tira akken yella deg yedlisfusen akked wahilen yettili-d dima ɣer taggara n 

tugzimt tasnalmudant i deg anelmad ad d-yaru aḍris ilmend n tsekka i yeɣra s useqdec n 

wayen iwala deg yermuden yeɣra deg tugzimt-nni (taɣuri d tegzi n uḍris, amawal, tajerrumt, 

taseftit akked tirawalt). 

Akken i d-nnan Ducard Dominique d wiyaḍ: « Tirmad akk n ufares n uḍris i deg ussis 

n uskar n wawalen d amezwaru, d idasilen ihi n tsensegmit tamellit n tirawalt. Rnu ɣer-s, 

ttakent i yinelmaden tagnit ad xemmemen ɣef wamek tleḥḥu tutlayt yuran, daɣen ttakent 

iuselmad allalen n uskazal »*1.Ihi afares s tira d adasil i ɣef tbedd tira n unelmad, d allal n 

usnerni n tzemmar-nsen, d tagnit anda anelmad ad yeskazel iman-is s yiman-is, ad yesnekwu 

agulen-is yerna ad ten-yesseɣti s timmad-is akken ad yessiweḍ ɣer taggara ad ifares aḍris  

ummid i deg ara yessemres ayen akk yeɣra d wayen iwala deg tneɣrit. Akken i d-tenna 

                                                           
*«Toutes les activités de production de texte dans lesquelles l’effort de mise en mots est prioritaire sont donc des 

bases sûres pour une pédagogie de l’orthographe efficace. De plus, elles donnent aux élèves l’occasion de 

réfléchir sur le fonctionnement de la langue écrite et offrent au maître les moyens d’une évaluation». 
1DUCARD D, R. HONVAULT, J.-P. JAFFRÉ, 1995, bdr.ya, asb. 240. 

Brissaud Catherine: «Tirawalt d ayla n yal aɣerman, deg tmetti i deg nettaru simmal ugar»*1, 

amdan yesra i tirawalt deg tudert-is tanmettit, dɣa ma ur yettaru ara ur yessiwiḍ ara ad iẓer ma 

dɣa yettaru s tira tumrist iṣeḥḥan neɣ ala, ur ilemmed ara, ad yeqqim kan s wagulen i 

ixeddem, ur yettnernay ara. 

Iwsawen, nessasen-d kraḍ n wallalen s wayes nezmer ad nesnerni tirawalt, tura ad d-

yili umeslay ɣef uskazal. 

5.4. Askazal 

Deg unamek-is amezwaru yemmal-d tikci n wazal i kra, ma deg tesnalmudt yesɛa 

anamek nniḍen: d tarrayt i yessemras uselmad akken ad iẓer aswir n yinelmaden deg temsirt i 

yga, akken ad sen-yefk tazmilt d tamawt ɣef wayen i d-xedmen, ad iwali anda wwḍent 

tzemmar-nsen d tmusniwin-nsen. Ihi yessemras-it uselmad d allal s wayes ara d-yawi isallen 

ara d-yerren ɣef kra n yisteqsiyen yellan deg wallaɣ-is. 

Askazal ma yettusemres akken iwata, yettak tagnit i yinelmaden ad ḥṣun d acu i d 

agulen-nsen n tira akked tirawalt yerna ad ten-seɣtin, acku aselmad mi ara yexdem askazal 

yettwellih inelmaden, yeqqar-asen deg wacu i ccḍen. 

Ilmend n Institut Charles Jensens (1981):«[...] skazel anamek-is ket amek i tewḍeḍ ɣer 

yiswi n tazwara, ma yella tewḍeḍ. Aya yessefk i umeskazel ad d-yesbedd iswan usdiden yerna 

ad yesɛu allalen s wayes ara iket ayen ira » *2. 

Llant kraḍ n tsekkiwin n uskazal ilmend n yimassanen: 

 Askazal amnadi neɣ imsefqed neɣ n tazwara: yettili deg tazwara n useggas, i 

deg ara d-yawi uselmad tikti ɣef tzemmar d tmusniwin n yinelmaden-is, ayen 

ssnen d wayen i deg xussen. 

                                                           
*« [...] l’orthographe lui (tout citoyen) appartient, dans une socièté où l’on écrit de plus en plus ». 
1 BRISSAUD C., 2011, « Didactique de l’orthographe: avancées ou piétinements? », deg Pratiques, n° 149/150, 

pp. 207-226, asb. 208. 

*« [...] évaluer c’est mesurer comment l’objectif du départ à été atteint et s’il l’à été. Cela implique que 

l’évaluateur se fixe des objectifs bien définis et qu’il dispose d’instruments lui permettant de mesurer ce qu’il a 

choisi de mesurer ». 
2 Tebder-it-id AMARI S, 2009, Les pratiques évaluatives des enseignants de langue amazighe en 2ème années 

moyenne: Le cas de la séquence descriptive, Tazrawt n Magister, Université de Bejaia, asb. 76. 



 

Ixef 1: Tiẓri d tesnarayt                                                                                Aḥric 2: Tirawalt       

 

55 
 

 Askazal imsileɣ neɣ n tlemmast: iswi-s d tikci n yisallen deg yimir n ulmad 

akken anelmad ad yesseɣti iman-is deg lawan-nni yakan, daɣen d asidet n 

tmusniwin n yinelmaden.  

 Askazal agmuḍan neɣ n taggara: yettili s umata ɣer taggara n ulmad neɣ n 

tegzemt, yebna ɣef yikayaden d yiluɣma d tira n yeḍrisen i deg ara rren 

yinelmaden lwelha-nsen ɣer wayen ɣran ya. 

Ihi askazal iswi-s d anadi ɣef lixsas d wagulen i xeddemen yinelmaden akken ad sen-

yexdem uselmad timsirin deg wayen akken ur ssinen ara. 

Mi d-nfuk ameslay ɣef tirawalt d wayen i as-d-yezzin, ad nɛeddi ad d-nemmeslay ɣef 

wagul d tuccḍa d tbadut i yettunefken i yal yiwen seg-sen. 

6.Tuccḍa d wagul  

Zik «agul» yeqqen akked «tuccḍa»,fkan-asen yiwet n tbadut, ttwalin-ten d yiwet n 

tmiḍrant s sin n wawalen i yesɛan yiwen n unamek. Maca s unerni n tussna d yinadiyen i d-

yellan, imassanen ssawḍen ad d-afen awalen-a ur sɛin ara yiwen n unamek acku yiwen d ayen 

i yezmer ad yesseɣti wemdan s yiman-is mebla ma yesra lemɛawna n ḥed nniḍen, ma d wayeḍ 

d ayen ur yezmir yiwen ad at-yesseɣti iman-is, maca yessefk ad yuɣal ɣer kra n tmusniwin ara 

t-iɛawnen. Ihi, agul iruḥ-as unamek-nni n tuccḍa ur nlaq ara ad d-ibin, d wasmi i nettaf deg 

kra n yisegzawalen iqburen sefhamen-d yiwen s wayeḍ (tuccḍa=agul), maca tura deg lawan-a 

ssawḍen ad ssemgirden gar-asen, ɣas akken mazal yella wassaɣ gar-asen, deg wawal n Larruy 

Martine Marquillo: « Akken yebɣu yili usegzi i as-nettak, tuccḍa deg tadra-s, ad tt-naf teqqen 

ɣer ddnub »*1, d aya ara d-nwali deg tseddarin i d-iteddun. 

6.1. Tabadut n tuccḍa 

Tuccḍa d tamiḍrant i yellan deg taɣulin akk n tudert,yemgarad wamek i tt-id-sbadun 

yimassanen. Deg usegzawal n tesnalmudt n Jean-Pierre Quq, « Deg tesnarrayin n uselmed, 

tuccḍa tettuneḥsab am rregma i usemres yelhan n tutlayt (inekmaren imensayen), am «yir 

imɣi ara yettwiqelɛen», d asexreb i unagraw n tutlayt akked lixsas (tarrayin tisliẓranin ssut 

tmuɣli n teẓriklit) neɣ am umatar n waḍḍaf awiwlan n tutlayt taberranit (inekmaren 

                                                           
*«Quelque soit l’interprétation qu’on lui donne, la faute originelle se trouve associée au péché». 
1LARRUY M. M., 2003, L’interprétation de l’erreur,Paris, Christin Grall,  asb. 12.  

iywalanen, tislaḍ n yigulen) »*1. Aya, anamek-is tuccḍa am wayen ur neṣliḥ ara deg kra n 

wemkan neɣ d unjug, yessefk ad t-nekkes imi yesɛa lemḍerra, ur yesɛi ara lfayda ma neǧǧa-

t.Tuccḍa tirawalant d taɣawsa i yettilin ɣer yemdanen akk war tasureft: yeɣra neɣ ur yeɣri ara; 

d amezyan neɣ d ameqqran, yessen neɣ ur yessin ara: « Tuccḍiwin n tirawalt ttilint ɣer 

warrac akked yimengaḍen »*2. 

Deg usegzawal n tefransist Le Robert, ttwalin-tt « d tuffɣa i ulugen n tɣara »*3daɣen 

« d taɣara n leqdic ur nseggem ara »*4. 

Mi d-nefka tibadutin yettunefken i tmiḍrant n tuccḍa, tura ad nwali tamiḍrant nniḍen 

ur nemgarad ara aṭas fell-as, ta d «agul». 

6.2. Tabadut n wagul  

Agul yemgarad ɣef wayen i yettwasnen deg taɣult n tesnalmudt, ladɣa deg 

yiseggasen iɛeddan n uselmed, imi t-ttwalin d ayen i d-yeskanayen aswir n unelmad deg 

tneɣrit; ma yeɣleḍ unelmad ihi yella lixsas deg tezmert-is, yenqes uswir-is. D wasmi i nettaf 

aselmad yettwellih-it s tiṭ, llan wid i t-yettbehdilen gar yimdukal-is d ayen i d-igellun s 

iɣeblan nniḍen ladɣa aṭṭan n tnefsit. Maca tura yuɣal wagul yettwaskazal, yuɣal yesɛa aẓayer 

yelhan mi yella zik d ayen n diri, deg lawan-a yuɣal d azmul n lefhama d ulmad deg taɣult n 

tesnalmudt, d allal n tukksa n yiɛewwiqen i yettmagar unelmad.Llan yimassanen i yettwalin 

agul, deg tazwara akk, yekka-d seg tusnakt akked usiḍen:« Agul yeqqen ɣer tseqqar: asiḍen n 

yigulen, tadra-s seg tusnakt d tesmekta »*5. 

Deg Dictionnaire encyclopédique nnan-d: « agul ur yelli d tameskant n war tamussni 

i d-yewwi ad nseɣti neɣ ad nanef, maca d tameskant n tmussni ur nwata iɣef nezmer ad d-

                                                           
*« Au plan des méthodologies d’enseignement, la faute a été successivement conçue comme une injure au bon 

usage (approches traditionnelles), comme une «mouvaise herbe à extirper», une atteinte au système de la langue 

et une carence (méthodes audiovisuelles de perspective behavioriste) ou comme l’indice d’une dynamique 

d’appropriation de la langue étrangère (approches communicatives, analyses d’erreurs) ». 
1CUQ  J.-P., bdr.ya, asb. 101. 

*«Les fautes d’orthographe continueront à exister chez les enfants et chez les adultes». 
2 GILLES G, bdr.ya,asb. 483. 

*«manquement à la règle morale». 
3 Dictionnaire de français LE ROBERT, 2011, Paris,asb. 178. 

*«manière d’agir maladroite». 
4LE ROBERT, kif.asb. 

*«L’erreur est liée aux probabilités: le calcul d’erreurs est à l’origine mathématique, des statistiques». 
5 LARRUY, M M, kif.aɣ, asb. 13. 

nebnu tamussni i yeṣṣeḥḥan »*1, anamek n waya: maci win i ixedmen kra n wagul lmeɛna-s ur 

yessin ara, maca amdan s wagul-a ara d-yebnu timussniwin i yemmden ugar, s wagul ara 

yelmed. Ihi, « deg tussna, tidet tettili dima d agul yettwaseɣtan»*2, ma d Quq Jean-Pierre 

yenna-d: « Anekmar awessun yettwali agul d yiwen n umecwar deg lebni afaray n tegtutlayt, d 

amatar n usessi (alummeẓ, tiwin) awiwlan n tutlayt »*3, d aya ara ɣ-yeǧǧen ad d-nini agul gar 

tmental i yettaǧǧan amdan s umata ad yelmed, di yal tikkelt i deg ara yexdem kra n wagul ad 

yeɛreḍ ad t-yesseɣti rnu ad as-d-yaf tiririt, s wakka i tettnerni tussna akked taɣulin akk n 

tudert. Yenna-d daɣen: « agul yekka-d seg sin n yisegziyen. Deg umezwaru, yella lexsas deg 

temhal timussnanin, deg wis sin, taɣara akked wemḍan n tnezzaririyin ur ttaǧǧan ara 

anelmad ad yissin akken iwata tiddiyin tisnilsanin »*4. 

« Abraham Moles yeqqen agul ɣer unkaz (agemmeḍ), tiddi mebla tanila »*5, aya 

lmeɛna-s amdan mi ara yexdem kra n wagul, sebba-s ur yeḥṣi ara s anda i ileḥḥu, ɣer wanda i 

yebɣa ad yaweḍ, nezmer ad d-nini am win iteddun mebla iswi, akken daɣen i yettwali « llant 

snat n tmeẓra n wagul: tikwal d angawi, tikwal d amesnulfu »*6. Ma d Brissaud Catherine, ula 

d nettat, tettwali llant waṭas n tsekkiwin neɣ lesnaf n wagul: « Llan yigulen i nettwali, llan wid 

ur nettwali, llan yigulen i nxeddem nekkni s timmad-nneɣ mebla ma neẓra, igulen ur yezmir 

yiwen ad ten-iẓer imi uɣalen d umrisen »*7, d aya ara d-nwali deg wayen i d-iteddun.  

Mi d-nefka tibadutin yettunefken i «wagul», deg wayen i d-iteddun ad nẓer aẓayer n 

tmiḍrant-a d teẓriyin yemgaraden fell-as. 

 

                                                           
*« l’erreur n’est plus la manifestation d’une non connaissance qu’il convient de corriger ou d’ignorer,mais celle 

d’une connaissance inadéquante sur laquelle la connaissance correcte peut être construite». 
1Dictionnaire encyclopédique de l’education et de la formation, bdr.ya,asb. 420. 

*«En science la vérité n’est toujours qu’erreur rectifiée». 
2Dictionnaire encyclopédique de l’education et de la formation, kif.aɣ, asb. 419. 

*« L’approche cognitive considère l’erreur comme une étape dans la structuration progressive de l’interlangue et 

comme l’indice d’une dynamique d’appropriation du système ». 
3CUQ J.-P., bdr.ya, asb. 87. 

*« l’erreur relève de deux interprétations. Dans le premier cas, il ya défaillance des opérations cognitives, dans le 

second, la qualité et la quantité des interactions ne permettent pas à l’apprenant d’intérioriser de manière 

satisfaisante les fonctionnements luinguistiques ». 
4CUQ J.-P., kif.asb. 

*« Abraham MOLES associe l’erreur à une déviation, c’est cheminer sans direction ». 
5 Tebder-it-id LARRUY M. M., bdr.ya, asb. 13. 

*«Moles distingue deux aspects de l’erreur: tantôt matérielle, tantôt créatrice». 
6kif.asb. 

*«Il ya des erreurs qu’on voit et des erreurs qu’on ne voit pas,il ya des erreurs qu’on fait  soi-même et dont on 

n’est pas conscient,des erreurs que plus personne ne voit tellement elles sont devenues fréquentes». 
7 BRISSAUD C., 2011, bdr.ya, asb. 215. 

6.3. Aẓayer n wagul 

Deg yiseggasen ineggura aẓayer n wagul deg uɣerbaz yennerna aṭas. Zik yeffeɣ i ukala 

n ulmad, yettuneḥsab d war timesniwt akked lixsas n unelmad, zik ur yezmir ara ad yexdem 

agul deg tfelwit yerna ur ilaq ara ad t-id-yessebyen akken ur ḥeṣṣun ara wiyaḍ yes, nezmer ad 

d-nini d lɛib ma yexdem wemdan agul. Maca ass-a ibeddel anamek, yettuneḥsab d 

amecwar(takkayt) n ulmad, d aferdis n ukala asnalmudan, ara yeǧǧen aselmad ad iẓer d acu d 

wamek ara yexdemneɣ ara yesselmed. Ihi aẓayer n wagul yettbin-d d ayen yelhan deg taɣult n 

uselmed-almad. 

Tiẓri tamezwarut ɣef wagul d tiẓri n usiweḍ. 

6.3.1. Tiẓri n usiweḍ (transmissif) 

Tiẓri-ya tsemma i unelmad «allaɣ ilem», tettwali anelmad ur yessin kra, d aselmad ara 

s-yessiwḍen tamusni mebla ma iquder neɣ mebla ma yeẓra tamuɣli n unelmad d rray-is, 

anelmad yettuneḥsab d taɣawsa i ɣef iqeddec uselmad akken ad as-yessiweḍ tamusni, seg 

tama aselmad yessenqad, yeskazal, yesseɣbal (valide), seg tama nniḍen anelmad ad isel syin 

ad d-yales ayen i s-yefka uselmad. 

Tiẓri-ya tbedd ɣef tekti mayella aselmad isegzay-d akken iwata, iṭafar anya yelhan 

yerna iferren imedyaten yelhan, mayella inelmaden d imegrawen (attentifs), d imeglayen 

(motivés), ur d-yettili wagul. ɣef waya, ur tqebbel ara agul, tettwali-t d tuccḍa n unelmad ur 

iqeddcen ara akken ilaq, ur iseqdacen ara akk tizemmar-is, dɣa tessefgar-it (la sanctionne). 

Yettuneḥsab d tanalkamt n lixsas n tmegleyt n unelmad d wazal ur s-yettak ara i tmusni-nni, 

daɣen d tanalkamt n uswir n teyti-s (son intelligence). Akken d-isenked Astolfi Jean-pierre: « 

Ilmend n tgensest-a, igulen ur zmiren ara ad sɛun aẓayer nniḍen anagar win n «yebriren 

(lexsas)» n unagraw ur nelḥi akken iwata, i ilaq daɣen ad nsefger»*1. Tagensest-a, n teẓri-ya 

n usiweḍ, i yettwalin almad d asessi (alummeẓ: acquisition) «agaman» n tmussniwin 

(timussniwin ttressint deg tkatut n unelmad war ilɣi), daɣ netta, agul yettuneḥsab d tuccḍa, d 

lexsas (d abrir) deg ulmad. 

Iwsawen nesnekwa-d tamuɣli n teẓri n usiweḍ, deg wayen i d-iteddun ad d-nwali tin n 

teẓri n tikli. 

                                                           
*« En vertu d’une telle représentation, les erreurs ne peuvent avoir d’autre statut que celui de «ratés» d’un 

système qui n’a pas correctement fonctionné et qu’il faut bien sanctionner ». 
1 ASTOLFI J.-P., 2006, L’erreur, un outil pour enseigner, Issy-les-Moulineaux, ESF éditeur, 7e édition, asb. 11. 

6.3.2.Tiẓri n tikli (béhavioriste) 

Tamsirt, maci d aselmad ara tt-ixedmen iman-is, itekki deg-s unelmad maca dima ad 

at-yettwellih uselmad. 

Deg tidet tiẓri-a tbedd ɣef kra n turdiwin1: 

 Tamusni tebḍa d timusniwin timeẓyanin  

 Nlemmed s usmad d useni n temsirin (tamsirt 1, tamsirt 2, ... ) 

F. Skinner d amezwaru i d-yemmeslayen ɣef wahil-a asensegmi, anda i ilaq ad 

nessinef agul akken ad nerbeḥ akud, imi agul-a yezmer ad d-yeǧǧ deg unelmad lǧerra neɣ 

later ur nezmir ad nesfeḍ. ɣas ma llan-d yigulen, ad uɣalen ɣer uɣiwel n tfarayt n ulmad, dɣa 

aselmad ilaq ad yebḍu ɣef yimecwaren addayen alemmud i yessumer i yinelmaden. 

Ihi ɣer snat-a n teẓriyin yezrin, agul yesɛa aẓayer ibaw, ur yelli d ayen yelhan. 

Tiẓri tis kraḍ d tin n usali i yemgaraden ɣef snat yezrin. 

6.3.3. Tiẓri n usali (constructiviste) 

Ilmend n Brousseau Guy, amesnalmud n tusnakt, « agul d asemdu n tmusni yezrin i 

yesɛan lfayda-s, ismursen-is (rrbeḥ-is), maca tura yettban-d yecceḍ neɣ ur yemsasa ara...Ama 

deg tiddit n uselmad neɣ deg tiddit n unelmad, agul ibennu anamek n tmussni i sɛan»*2. 

Tiẓri-a i yennernan deg yiseggasen-a ineggura, tekkat akken ur tessufuɣ ara neɣ ur 

tettwexxir ara agul, maca tettwali-t d allal asensegmi ubɣir, mayella nnuda ansa d-yekka, 

mayella yeḥsa daɣen unelmad s wagul i yexdem. Tefka azal i tigawt n unelmad, i ukala n war 

anmekni (war arkad) d tigin n unmekni (aserked) i d-yesbedd Jean Piaget akked tegnatin n 

yimennuɣen iwessun-mettiyen (socio-cognitifs) gar yinelmaden. 

S wakka, agul yuɣal yesɛa aẓayer amaynut: d anamel daɣen d amaslaḍ n ukala aggag 

(anellay). Ilmend n Meirieu Philippe, aselmad ilaq ad yeɛreḍ « ad yezrew tameẓla n wagul»1 

akken ad yesnerni ilemmuden. 

                                                           
1 Ẓer DEVAL K., (Page consultée le 15 janvier 2020), L’erreur: un obstacle à analyser, [En ligne]. Adresse 

URL: http :frdet.net/img.G/memiores/mémoire., asb. 4. 

* « L’erreur est l’effet d’une connaissance antérieure qui avait son intérêt, ses succès, mais qui maintenant, se 

révèle fausse ou simplement inadaptée…Aussi bien dans le fonctionnement du maître que dans celui de l’élève, 

l’erreur est constructive du sens de la connaissance acquise ».  
2Tebder-it-id DEVAL K., kif.asb. 

Agul ur d-yettwasbadu ara am lexsas maca d agmuḍ n kra n ufares, ihi tiẓri-ya tefka i 

wagul aẓayer ufrir. 

Mi nekfa awal ɣef uẓayer n wagul, anda d-nesken yal tiẓri amek i tettwali agul, ad d-

nebder tisekkiwin n wagul yellan akken yettwali umesnalmud Jean-Pierre Astolfi.  

6.4. Tisekkiwin n wagul 

Astolfi Jean-Pierre2ifreẓ-d aṭas n tsekkiwin n wagul ladɣa tid yerzan almad, d ti ara d-

nwali deg wayen i d-iteddun:  

6.4.1. Igulen yettuɣalen ɣer tegzi n tmelmadin n umahil yettunefken i tneɣrit* 

Tasekka-ya n yigulen terza luɛara n tegzi n yinelmaden i tmelmadin n leqdic i yasen-

yettunefken s timawit neɣ s tira: uguren n tɣuri n uḍris n tmelmadt (igi n tɣuri, amawal uzzig, 

awalen igetnamkanen ilmend n tanga), awalen yettusmersen i usesten ur llin d ifrawanen 

(banen) i yinelmaden (amedya: segzi-d, mmel-d, sleḍ), aseqsi ur yelli s talɣa n tuttra, sin n 

yiseqsiyen mseḍfaren S umata, d kra n yiɣeblan deg umawal neɣ deg uḍris n tmelmadt i 

seqdacen yiselmaden, ur ten-fahmen ara yinelmaden. ɣef waya, ilaq leqdic ɣef tegzi, afran d 

usenfali n tmelmadin. 

6.4.2. Igulen i d-yekkan seg tnumiyin tiɣurbizin neɣ seg yir aksangal n tguniyin (neɣ n ugatu 

asnalmudan)* 

Igulen-a llan assaɣ d wayen ilaq ad yessiweḍ uselmad inelmaden ɣer-s ɣer taggara 

(ilmend n ugatu asnalmudan, iswi n uselmed), rzan daɣen kra n tnumiyin yessuɣen deg 

uɣerbaz, (amedya: alaɣmu yesɛa yiwet n tifrat, yiwet kan, akken i nnuɣ tanumi). Anelmad ur 

ilaq ara ad iteddu kan mebla ma yeẓra sani neɣ mebla ma yeḥṣa s lfayda n wayen i as-d-yefka 

uselmad, aya yettɛiwin-it ad yessers lbal-is yerna ad yeɛreḍ ad yegzu ugar iluɣma n tira n 

tutlayt deg tneɣrit, acku ma ur ten-yefhim ara ur yezmir ara ad d-yerr ɣef yisteqsiyen s talɣa 

                                                                                                                                                                                     
*« de décortiquer la logique de l’erreur ». 
1 Tebder-it-id DEVAL K., kif.aɣ, asb. 5. 
2ASTOLFI  J.-P., 2006, bdr.ya, asb. 58, 59. 

*Des erreurs relevant de la compréhension des consignes de travail données à la classe. 

*Des erreurs résultant d’habitudes scolaires ou d’un mauvais décodage des attentes. 

*Des erreurs témoignant des conceptions alternatives des élèves. 

*Des erreurs liées aux opérations intellectuelles impliquées. 

*Des erreurs portant sur les démarches adoptées. 

*Des erreurs dues à une surcharge cognitive en cours d’exercice 

*Des erreurs ayant leur origine dans une autre discipline. 

*Des erreurs causées par la complexité propre du contenu. 



 

Ixef 1: Tiẓri d tesnarayt                                                                                Aḥric 2: Tirawalt       

 

61 
 

iṣeḥḥan ladɣa wid n tirawalt i ɣ-yerzan. Aselmad ihi, yewwi-d ad d-yessegzi ilugan n ugatu 

asensegmi (assaɣen deg tneɣrit, tirmad, iswan n termad ilmend n lfayda n yinelmaden, allalen, 

askazal) d wayen yettraju deg yinelmaden. 

6.4.3. Igulen i d-yeskanen tigensas tukrifin n yinelmaden* 

Da, aɣelluy n yinelmaden deg wagulen itekk-d seg tgensas (neɣ seg tmuɣliwin) 

yecḍen i sɛan ɣef kra n tmiḍrant n ugbur n ulmad, yerna yuɛer-asen akken ad tent-beddlen. D 

uguren i d-ttmagaren mi ara ttxemmimen s teɣbula i sɛan neɣ i seqdacen yakan, tiɣbula-ya ur 

watant ara neɣ ur seḥḥant ara. Daɣnetta, aselmad ilaq ad yesmuzget, ad yeḥsu s tgensas n 

yinelmaden d wuguren-nsen icudden ɣer tmiḍranin, imi tikwal, tarrayt i yesseqdac tezmer ad 

tili ur twulem ara inelmaden neɣ tuɛer-asen. 

Almad ur yelli d tačarit n uswir n tmusniwin kan maca d abeddel n kra n yixemmimen 

ɣef umaḍal. 

6.4.4. Igulen ilan assaɣ d temhal tiggagin (tinellayin) yettwasmersen* 

Igulen-a rzan kra n temhal tiggagin (ixemmimen) i iɣil (yenwa) uselmad llant ɣer 

yinelmaden (mi ara asen-yefk kra n ulaɣmu), netta ulac-itent ɣer-sen deg lawan-nni, amedya: 

alaɣmu n tmernit, alaɣmu n tseftit (i yezmer ad iwali uselmad sehlen i yinelmaden). Sɛan s 

umata assaɣ d yixemmimen n yinelmaden (timhal-nsen tinellayin) yemgaraden i seqdacen i 

tifrat n wuguren (igna) i d-yettbanen mqaraben, ixemmimen-a ur d-ttbinen ara deg yiluɣma d 

yisteqsiyen, akken ad iwali uselmad ma yefhem unelmad neɣ ala, imi d uffiren, ttbinen-d deg 

yigulen. ɣef waya, aselmad yewwi-d ad yefren tirmad, ad yerr azal i tezmert n tedwant 

(abstraction) n yinelmaden. 

6.4.5. Igulen yerzan tissekkirin (pocédures, démarches) yettwafernen* 

Kra n yifuras n yinelmaden ttuneḥsaben d igulen, netta skanen-d kan tisekkirin 

yemgaraden i sqedcen yinelmaden iwakken ad d-afen tiririt i usteqsi i d asen-yettunefken, deg 

lawan anda aselmad yettraju yiwet n tsekka n tririt tusdidt, imi ur yeḥsi ara seg tazwara s 

tsekkirin-a (neɣ s tsudas n ferru) yemgaraden n yinelmaden. Meḥsub, d lexsas n uwati n tririt-

a i yettwasfegren. Yezmer igulen-a ad d-kken seg lqella n tegzi i d-gemren yinelmaden deg 

tneɣrit s ɣur uselmad. Ihi, ilaq tikci n wazal i tsekkirin tiruqninin (tirsaḍufanin) n yinelmaden 

s useddes n tnezzaririyin deg tneɣrit (askasi, imennuɣen iwessun-mettiyen). 

6.4.6.Igulen i d-yekkan seg ulebben awessun* 

Takatut n yinelmaden tla tilisa, ur tezmir ad tsekles, ad teḥrez neɣ ad tezrew kullec. 

ɣef waya, xeddmen igulen, ma ur tezmir ara tkatut-nsen neɣ ur temsasa ara d tesrigna 

tawessunt n termudt n ulmad. Deg waddad-a tettun kra n temsal, ur ḥeṣṣun ara s ssenf n wagul 

i xedmen, ur ttarran ara lbal-nsen ɣer temsal-a dɣa ɣellin deg tucḍiwin. Ihi, yessefk uslaḍ n 

tesrigna tanellayt n tzemmar akked tmussniwin n yinelmaden ara smersen deg termudt n 

ulmad, beṭṭu n termudt ɣef yimahilen imeẓyanen i zemren ad fehmen yinelmaden, nnig waya 

afran n wayen kan yellan d agejdan deg yigburen n uselmed. 

6.4.7. Igulen i ilan tadra-nsen seg tanga nniḍen * 

Tasekka-ya n yigulen terza asikel n tmussniwin gar tangayin. Inelmaden ttwasfegren 

imi ur sqedcen ara deg kra n tanga ayen i d-lemden deg tanga nniḍen1. Da, yezmer daɣen ad 

naf anelmad ur ittfiq ara s yiman-is, yessexlaḍ gar kra n temsal yettilin deg taɣulin 

yemgaraden. ɣef waya, yewwi-d ad nesleḍ assaɣ yellan gar tangayin, ad nnadi ɣef 

yirmattayen yellan gar-asent. 

6.4.8. Ilugen i d-yekkan seg uxnaz (akras) n ugbur* 

Akras agensan n wegbur n uselmed yesɛa tazrirt ɣef tesnimant n unelmad, yezmer ad 

t-yawi ad ig tisekkiwin n yigulen i d-nebder iwsawen (wid i d-yekkan seg ulebben anellay, 

wid yerzan timhal tiggagin yettusmersen...). Maca, igulen n tsekka-ya qqnen srid ɣer leqdic 

asnalmudan, tekken-d seg ukras n yegburen iẓrayanen, isnasanen n uselmed akked tarrayin d 

tfukas yeqnen ɣer-sen. Deg tama, ilaq uslaḍ n tkerrisin, ilɣiten yellan deg tmiḍranin n ugbur, 

deg tama nniḍen, leqdic ɣef tsekkirin d tesnarrayt n uselmed.  Aselmad yessefk deg tazwara n 

useggas ad d-yessegzi tiddi n temsirin d wegbur i yinelmaden akken ur ttilin ara wuguren-a. 

 Aselmad, ma yesnekwa-d tisekkiwin-a n yigulen, yezmer ad d-yesseqdec allalen d 

tarrayin iwatan i ferru n wuguren n ulmad. 

7. Timsirin n tirawalt n udlisfus n tmaziɣt: aswir wis sin, aɣerbaz alemmas  

Imi tazrawt-nneɣ tewwi-d ɣef temsirt n tirawalt deg tneɣrit n tmaziɣt, aswir wis sin, 

aɣerbaz alemmas, yewwi-d ad d-nessissen timsirin n tirawalt yellan deg udlisfus n uswir-a. 

                                                           
1Ẓer ASTOLFI J.-P., 2006, kif-aɣ, asb. 87. 



 

Ixef 1: Tiẓri d tesnarayt                                                                                Aḥric 2: Tirawalt       

 

63 
 

Agbur n uswir wis sin n ulmud alemmas yebḍa ɣef sin n yisenfaren, yal asenfar yebḍa d 

tigezmin. 

Asenfar amezwaru «taynirawt n taddart: asewsen n temnaḍt» yebḍa ɣef kuẓ n tgezmin: 

tagzemt tamezwarut «Ad d-alseɣ amezruy n temnaḍt-iw yerna ad tt-id-gelmeɣ», tamsirt n 

tirawalt d «adeg n yilem deg yisem»; deg tegzemt tis snat «ad d-gelmeɣ taddart neɣ iɣrem», 

tamsirt n tirawalt d «tizdit gar tzelɣiwin n tnila d umyag»; deg tegzemt tis kraḍ «ad segzuɣ 

ansay», tamsirt n tirawalt d «tamsertit: ad+amatar udmawan»; ma deg tegzemt tis kuẓ «ad 

segzuɣ armud», tamsirt n tirawalt d «tizdit gar umyag d umqim ultiɣ». 

Asenfar wis sin «taynirawt n taddart: ad d-alseɣ tameddurt n umdan d wayen yexdem» 

yebḍa ɣef kraḍ n tgezmin: tagzemt tamezwarut «ad d-alseɣ tameddurt n umdan», tamsirt n 

tirawalt d « imesli [tt] »; tagzemt tis snat «ad d-gelmeɣ amdan», tamsirt n tirawalt d «tizdit gar 

yisem d wultiɣ-ines»; ma d tagzemt tis kraḍ «ad d-alseɣ tadyant tanilawt», tamsirt n tirawalt d 

«tizdit gar tenzeɣt d umqim ultiɣ».1 

Taggrayt 

Tamuɣli ɣef wagul deg ulmad tennerna s waṭas deg yiseggasen-a ineggura. Deg 

tazwara, ttwalin-t d ibaw, yuklal tafgurt, yuɣal ttwalin-t am wakken d amatar i tegzi n ukala n 

ulmad, d anagi i usideg n wuguren d yilɣiten n yinelmaden. Agul yettemgirid uẓayer-is s 

umgired n tegnit i deg nella, d aya i yeǧǧan imassanen ad d-inin ur nezmir ara ad as-nefk 

yiwet n tbadut, maca « attwel yessemgiriden agul d tuccḍa deg yidles ahudi-amasiḥi d tafrit 

akked lebɣi »*2. Akken yebɣu yili, agul d allal n uselmed-almad axatar, yerna, akken d-yenna 

Meirieu Philippe:  « aɣerbaz, deg umezruy, yettwasnulfa-d  iwakken ad yili d adeg n wagul »3, 

d ta i d tawuri tamenzut n uɣerbaz, imi agul yeskaray-d tasleḍt d useɣti, dɣa yettuɣal d aɣbalu 

n ulmad.  

 

                                                           
*Erreurs dues à une surcharge cognitive. 

*Erreurs ayant leur origine dans une autre discipline. 

*Erreurs causées par la complexité propre du contenu. 
1Adlisfus n tmaziɣt, aseggas wis sin n ulmud alemmas, 2017/2018 , Aɣlif n usedwel aɣelnaw. 

*« Le trait qui différencie la faute de l’erreur dans la culture judéo-chrétienne est la notion de concscience et de 

caractère volontaire ». 
2 LARRUY, M M, bdr.ya, asb. 13. 

*« l’école a été historiquement créée pour être le lieu de l’erreur ».                                                                         
3Tebder-it-id DEVAL K., bdr.ya, asb. 5. 

Tazwert 

Iswi n umahil-a d asebyen ma dɣa tarrayt i yessemras uselmad tettɛiwin inelmaden n 

uswir wis sin aɣerbaz alemmas deg usnerni n tzemmar d tmusniwin-nsen n tirawalt neɣ ala. 

Asentel-nneɣ, i ikecmen deg tesnalmudt n tira, nefren-it akken ad nẓer anda yella wugur, ma 

tarrayt n uselmad d-sebba gar sebbat i yettaǧǧan inelmaden ad xedmen igulen s waṭas, yal 

tikkelt mi ara arun kra n uḍris. 

Yal tazrawt tbedd ɣef uḥric n tesnarayt i deg d-nessissin tarrayin i nessemres i ugmar n 

yinefkan d tesleḍt-nsen, aḥric-a d win i nebḍa ɣef 4 n yiferdisen:  

 Afran n unnar; 

 Afran n yimsulɣa; 

 Tarrayin n ugmar n yinefkan; 

 Tarrayin n tesleḍt n yinefkan. 

1. Afran n unnar  

Tasestant-nneɣ d tin i nga deg sin n yiɣerbazen ilemmusa. Aɣerbaz amezwaru d win i 

wumi qqaren «Yahya Cerif Karim» i d-yezgan deg tɣiwant n Leqser deg twilayt n Bgayet, i 

deg llan 4 n yiselmaden i yesɣarayen tutlayt tamaziɣt. Ma d aɣerbaz wis sin d aɣerbaz 

«Atmaten Bucilawen» i d-yezgan di tɣiwant n Suq Letnin deg twilayt n Bgayet, i deg llan 3 n 

yiselmaden i yesɣarayen tutlayt-a, maca neddem kan sin n yiselmaden seg sin-a n yiɣerbazen 

akken ad neg tannayt-nneɣ ɣer-sen. 

Nefren sin-a n yiɣerbazen acku iselmaden akked yinemhalen n sin-a iɣerbazen fkan-

aɣ-d tagnit akked turagt ad naḥḍer i temsirin-nsen akken ad nwali tarrayin n uselmed-nsen, 

rnu ɣer-s, aɣerbaz i yellan di tɣiwant n Leqser imi yeqreb ɣer «tmezduɣt-nneɣ tasdawant», ma 

d aɣerbaz wis sin yeqreb ɣer wexxam n yiwet seg-neɣ. Nextar aswir wis sin n uɣerbaz 

alemmas acku anelmad deg uɣerbaz amezwaru ilemmed kan tutlayt s umata, kra kra (ur 

yettekcam ara deg wayen yellan d usdid), simmal yettali seg uswir ɣer wayeḍ, simmal 

ilemmed ugar. Deg useggas amezwaru n uɣerbaz alemmas, iselmaden ttɛiwiden-d maḥsub 

ayen i ɣran ya deg uɣerbaz amezwaru, maca deg uswir wis sin ad bdun ad keččmen ɣer wayen 

yellan d usdid. Anelmad deg uswir amezwaru, ur t-yettḥasab ara uselmad aṭas ɣef yigulen n 

tirawalt imi timsirin-a d timaynutin ɣur-s, maca deg uswir wis sin iselmaden ttwalin anelmad 

yessefk ad yessali aswir-is yerna ad inadi amek ara yefrez timsal. 

2. Afran n yimsulɣa  

Imsulɣa deg ugmar n yinefkan d sin n yiselmaden uɣur nga tannayt-nneɣ. Aselmad 

amezwaru n uɣerbaz alemmas «Yahya Cerif Karim», ara nsengel s As1, yesɛa agerdas n 

Master, taɣult n tutlayt, asmeskel d usmegnu seg tesdawit n Bgayet, d aselmad imezgi i yeɛan 

4 n yiseggasen deg uselmed. Ma d aselmad wis sin n uɣerbaz «Atmaten Bucilawen», ara 

nsengel s As2, yesɛa agerdas n Master, taɣult n tesnalmudt seg tesdawit n Bgayet, d aselmad 

imezgi i yesɛan 2 n yiseggasen deg  uselmed. D wid i d aɣ-d-yefkan kra n yisallen ɣef 

yinelmaden-nsen, acku d nutni i yessnen inelmaden-nsen, nekkni d awezɣi ad ten-nissin deg 

wagur neɣ sin acku inelmaden mi ɣ-walan ɛerḍen ad beddlen tikli-nsen akken ur nseɛɛu ara 

yir tamuɣli fell-asen. 

3.Tifukas n ugmar n yinefkan  

I ugmar n yinefkan iɣer nesra (neḥwaǧ) i tririt ɣef turda d usteqsi agejdan n umahil-

nneɣ, nessemres tarrayin neɣ tifukas i d-iteddun: 

3.1. Tasleḍt n yifuras  

Di tazwara nga tazersestant deg sin-a n yiɣerbazen anda i nessuter seg yiselmaden ad 

aɣ-d-fken ifuras n yinelmaden-nsen i deg uran asenfali s tira n taggara n tegzemt. Llan yifuras 

i xedmen deg ugraw, llan wid i xedmen yal yiwen iman-is. Neddem kra kan n yifuras acku 

llant tfertin i deg nufa inelmaden ur d-urin ara xilla, uran-d taseddart d tameẓyant kan (aya d 

ayen i nufa deg yifuras i d-newwi seg uɣerbaz «Yahya Cerif Karim»), aṭas n yifuras, ur 

tettwafham ara tira-nsen, ur nessaweḍ ara ula ad ten-id-nɣer, ula d iselmaden-nsen ur ten-

sseɣtan ara ladɣa wid i d-newwi deg uɣerbaz «Atmaten Bucilawen», ihi neddem-d kan wid i 

nufa wulmen. Ifuras-a rzan asenfar amezwaru (taynirawt n taddart, ad d-nesker tuḍfist i deg 

ara d-nessewsen tamnaḍt: amezruy; aglam; insayen; irmad), tugzimt tis snat (ad d-gelmeɣ 

adeg, iswi-is: anelmad ad yessiweḍ ad d-ifares aḍris i deg ara d-yeglem kra n wadeg) akked 

tugzimt tis kuẓ (ad d-segzuɣ armud, iswi-is: ad ifares unelmad aḍris i deg ara d-yessegzi kra n 

wermud i xeddmen deg temnaḍt-is). 

Nessuter seg sin-a n yiselmaden ad aɣ-d-fken kra n tfertin i deg uran yinelmaden 

asenfali s tira n taggara n tugzimt, dɣa neddem 10 n tferrin seg uɣerbaz «Yahya Cerif Karim» 

ɣur As1: 5 seg tneɣrit (2ua4), 5 nniḍen seg tneɣrit (2ua3). Newwi-d daɣen 10 n tferrin seg 

uɣerbaz «Atmaten Bucilawen» ɣur As2: 5 n tferrin seg tneɣrit (2au2), 5 nniḍen seg tneɣrit 

(2au6). 6 n tferrin, uran-tent yinelmaden deg ugraw (di semmus yid-sen), ma d 14 nniḍen, 

uran-tent yal yiwen iman-is. 

Tiferrin i neddem, nɛawed-asent aseɣti acku nufa tuget n yigulen, ur ten-sseɣtan ara 

yiselmaden (yiwen n uselmad ur yesseɣta ara akk maḥsub, imuqqel kan s wallen yefka-yasen 

tazmilt d tamawt), Tiferrin-a ad d-ilint deg uḥric n tjenṭaḍ.  

3.2. Tannayt  

Tafakustt tis snat i nessemres i ugmar n yinefkan, s i nezmer ad d-nerr ɣef turda i d-

nefka deg umahil-nneɣ, d tannayt n tneɣrit i deg neḥḍer kra n temsirin n tirawalt yerzan aswir 

wis sin n uɣerbaz alemmas iwakken ad nẓer ma dɣa yettak-as uselmad azal i temsirt-a d 

wamek i d-tettili, ladɣa ma tarrayt n uselmad tettɛiwin inelmaden-a neɣ ala. 

Ur nessaweḍ ara ad neḥḍer akk timsirin n tirawalt yellan deg wahil (llant 7 n temsirin),  

maca nessaweḍ ad neḥḍer 4 n temsirin kan, nexdem tannayt akked sin-nni n yiselmaden As1 

dAs2, i d-nebder iwsawen. 

Timsirin i neḥḍer d ti: 

Tamsirt tamezwarut 

Azwel n 

temsirt 

Iswan-is Tugzimt Asenfar-is 

Tizdit gar 

umyag d 

umqim 

ultiɣ 

As1:ad yakez unelmad anda ara yerr tizdit, ad 

yessiweḍ ad yaru akken iwata wa ad yegzu tawuri 

n tezdit. 

As2: ad yakez imqimen iwsilen i as-itezzin i 

umyag; ad yegzu dakken tella tezdit gar umyag d 

yimqimen iwsilen; ad d-yaru unelmad akken 

iwata. 

Tis 4: «ad 

segzuɣ 

armud» 

 

1u: 

«taynirawt 

n taddart: 

asewsen n 

temnaḍt» 

Tamsirt tis snat 

Azwel n 

temsirt 

Iswan-is Tugzimt Asenfar-is 

Imesli [tt] 

 

As1: anelmad ad yezmer ad yaru tamsertit (ad t / d 

t) akken iwata. 

As2: inelmaden ad akzen d acu i d tamsertit, 

melmi i d-tettili. 

Ad ḥsun dakken «d + t» s umata deg ususru 

tettuɣal d [tt]. 

 

1u: «ad d-

alseɣ 

tameddurt n 

umdan» 

Wis 2: 

«taynirawt 

n taddart: 

ad d-alseɣ 

tameddurt 

n umdan d 

wayen 

yexdem» 

 

Tamsirt tis kraḍ 

Azwel n 

temsirt 

Iswan-is Tugzimt Asenfar-is 

Tizdit gar 

yisem d 

wultiɣ-ines 

As1: anelmad ad yesseqdec tizdit iteqqnen gar 

yisem d wultiɣ-ines war agulen.  

As2: ad yakez unelmad tawuri n tezdit, adeg i 

tettaɣ, ad tt-yerr deg wadeg iwatan gar yisem d 

yewsilen-is, ad yaru war agulen. 

Tis 2: «ad 

d-gelmeɣ 

amdan» 

Wis 2: 

«taynirawt 

n taddart: 

ad d-alseɣ 

tameddurt 

n umdan d 

wayen 

yexdem» 

Tamsirt tis ukuẓ 

Azwel n 

temsirt 

Iswan-is Tugzimt Asenfar-is 

Tizdit gar 

tenzeɣt d 

umqim 

ultiɣ 

As1: anelmad ad yesseqdec tizdit iteqqnen gar 

tenzeɣt d umqim ultiɣ war agulen.  

As2: ad yessemres unelmad tizdit deg tira-s akken 

iwata; ad yakez amek ara tili tezdit gar tenzeɣt d 

yimeqqimen-a; ad d-yefk imedyaten s ɣur-s; ad d-

yerr ɣef yiluɣma 

Tis 3: «ad 

d-alseɣ 

tadyant 

tanilawt» 

Wis 2: 

«taynirawt 

n taddart: 

ad d-alseɣ 

tameddurt 

n umdan d 

wayen 

yexdem» 

Deg tannayt-a, nerra lwelha ɣer kra n tɣawsiwin am tarrayt i yessemras uselmad akken 

ad yessiweḍ izen-is i yinelmaden d tnezzarirt i d-yettilin gar-asen. 

Imi timsirin-a yellan deg udlisfus qqnent ɣer wahil n uswir wis sin n uɣerbaz alemmas, 

i d-yellan deg useggas 2003 sɣur Uɣlif n Usegmi Aɣelnaw, ad d-nessissen iswan n uselmed n 

tutlayt tamaziɣt s umata, i yellan deg-s,: « anelmad deg tazwara ad isel rnu ad yegzu, syin ad 

yemmeslay rnu ad iɣer, ɣer taggara ad yaru »*1, aselmed-almad n tmaziɣt deg useggas wis 

sin, iswi-s d asnerni n tzemmar tisnilsanin n unelmad. 

Llant 4 n taɣulin deg uselmed: tigzi, asenfali, taɣuri d tira, i yebḍan d tigzimin d 

termad ara yettwaxedmen s talɣa tummidt tanmeẓlant seg tazwara almi d taggara n useggas. 

Aselmad yessefk fell-as ad yexdem timsirin akk akken tebɣu tili talɣa-s: timawit; tira; 

amawal; taseftit; tirawalt acku yal yiwet s wazal-is deg tugzimt tasnalmudant. 

Iferdisen n tutlayt neɣ timsirin i ɣef yessefk ad iɛeddi unelmad deg ulmad-is deg 

ulmud n tirawalt akken i d-yella deg wahil-a n tmaziɣt d ti: 

 Tamsertit s «ad» + amatar, «n» + isem; 

 Aɣelluy n teɣra; 

 Tussda; 

 Tira n teɣri «e»; 

                                                           
*«d’abord, l’apprenant entend et comprend, puis il parle, ensuite il lit et enfin il écrit ». 
1Ministère de l’Education Nationale, 2003, Programme de tamazight, 2ème année moyenne, asb. 19. 

 Ajerriḍ n tuqqna; 

 Asigez. 

Deg udlisfus aneggaru i d-yeffɣen deg useggas 2017/2018 tuddsa n temsirt n tirawalt 

tella-d akka: 

 Azwel; 

 Imedyaten; 

 Isteqsiyen ɣef yimedyaten (isastanen); 

 Ad cfuɣ; 

 Iluɣma (yiwen neɣ sin neɣ kraḍ); 

 Tazabut. 

D iferdisen-a i ɣef nerra lwelha-nneɣ mi nexdem tafelwit n tannayt akken ad nẓer ma 

dɣa iselmaden-a ṭṭafaren ayen yellan deg udlisfus neɣ yal yiwen isselḥuy tamsirt-is s tarrayt i 

yeẓra twulem inelmaden-is, acku tarrayt n uselmad tesɛa azal deg uselmed-almad. 

Ihi deg tfelwit i d-iteddun ad d-nwali iferdisen i ɣef tbedd tannayt-nneɣ, ayen i nwala 

deg tneɣrit d kra n tamawin ɣef temsirin i neḥḍer. 

Tamsirt 

n 

tirawalt 

Iferdisen n tannayt As1 As2 Tamawt 

Ih Ala Ih Ala 

Aselmad yettuɣal ɣer temsirt n 

tirawalt yezrin? 

     

Tamsirt 

1: tizdit 

gar 

umyag d 

umqim 

ultiɣ. 

Tamsirt 

2: imesli 

[tt]. 

Tamsirt 

3: tizdit 

gar 

yisem d 

wultiɣ-

ines. 

Tamsirt 

4: tizdit 

gar 

tenzeɣt d 

umqim 

ultiɣ. 

  

Aselmad yessissin-d iswi n temsirt?     

Aselmad yettaru-d azwel n temsirt?     

Aselmad yettaru-d imedyaten?     

Aselmad yessegzay-d imedyaten?     

Aselmad yessutur seg yinelmaden ad 

d-fken imedyaten ma dɣa fahmen? 

    

Aselmad yessutur seg yinelmaden-is 

ad d-ssufɣen “ad cfuɣ” s tikci n 

yisteqsiyen? 

    

Aselmad ixeddem tazabut?     

Aselmad ixeddem iluɣma? 

Ma ih d acu-tt tsekka-nsen? 

    

Aselmad yesseɣtay iluɣma ɣef 

tfelwit? 

    

Aselmad yettbahdil inelmaden 

 mi ara xedmen kra n wagul? 

    

Aselmad yessnemmir inelmaden-is 

ɣef wayen ssnen yerna yessebɣas-

iten akken ad nnernin? 

    

Tella tnezzarirt gar uselmad d 

yinelmaden-is? 

    

Aselmad yewweḍ ɣer yiswi n 

temsirt, ma sawḍen yinelmaden ad 

sekren tikli neɣ leqdic i yerzan iswi-

ya? 

    

Tafelwit 02: Tafelwit n tannayt n temsirin n tirawalt n yiselmaden 

Tafelwit-a n tannayt, nebḍa-tt ɣef ṣemmus n texxamin. Taxxamt tamezwarut terza 

timsirin n tirawalt i neḥḍer. Taxxamt tis snat terza iferdisen i ɣef nesbedd tannayt-nneɣ, i ɣef 

nerra lwelha-nneɣ deg temsirin n tirawalt i neḥḍer. Taxxamt tis kraḍ d tin yerzan aselmad 

amezwaru As1 n uɣerbaz Yaḥya Crif Karim,  i nebḍa s timmad-is ɣef snat n texxamin, deg-

sent ara d-tili tririt ɣef yisteqsiyen (iferdisen n tannayt) i d-nefka s uzmul (ih) neɣ (ala), azmul 

(ih) yeskan-d dakken aselmad yessemras aferdis-nni ma d azmul (ala) yesskanay-d dakken ur 

t-yessemras ara. Taxxamt tis kuẓ terza aselmad wis sin As2 n uɣerbaz Atmaten Bucilawen, i 

nebḍa daɣen ɣef sin, am win nniḍen. Ma d taxxamt tis semmus, ad d-ilint deg-s tamawin ɣef 

wayen i nwala deg tneɣrit, ɣef temsirt-nni, ɣef unelmad, ɣef uselmad d tarrayt i yessemras ... 

Deg tfelwit-a, nessasen-d azal n 14 n yisteqsiyen neɣ n yiferdisen s wayes i nezmer ad 

d-nerr ɣef turda i d-nefka deg wegnu-nneɣ. 

5. Tifukas n tesleḍt n yinefkan 

Ulac kra n leqdic ussnan ur nesɛi aḥric n tesleḍt. Imi deg ugmar n yinefkan nessemres 

snat n tfukas: agmar n yifuras n tira d tannayt, ihi yessefk ad nẓer amek ad nesleḍ inefkan-a. 

5.1. Tarrayt n tesleḍt n yinefkan n tannayt 

Neḍfer tafelwit n tannayt i d-nesbedd deg temsirin i neḥḍer ɣer sin n yiselmaden deg 

sin n yiɣerbazen yemgaraden ɣef temsirin n tirawalt n useggas wis sin n uɣerbaz alemmas 

akken ad nẓer amek i d-tettili temsirt n tirawalt n tmaziɣt d uselmed n yilugan n tira. 

Iferdisen n tannayt n tfelwit-a, nessumer-iten-id ilmend n wahil n uswir akked wamek 

i ilaq ad tettwaseddes temsirt n tirawalt akken i d-yella deg wahil i d-yexdem Weɣlif n 

Usegmi Aɣelnaw. 

Tannayt-nneɣ tella-d akken ad nẓer ma dɣa aselmad ixeddem tamsirt-is akken i d-yella 

deg wahil-a, ma dɣa yettak azal i yiferdisen igejdanen n temsirt n tirawalt, ma d yiwet n 

tarrayt i yessemras deg akk timsirin i neḥḍer neɣ yella kra n umgired gar-asent... 

Iwakken ad nesleḍ inefkan i d-newwi s tfelwit-nneɣ, ad d-neddem yal aferdis n tannayt 

n temsirin n yal aselmad (As1 d As2), ad neg tasleḍt i yinefkan i t-yerzan, ad d-nefk tamawin 

d wayen i nwala ɣef yal aferdis seg-sen, ma yella umgired deg tarrayin n sin n yiselmaden ɣur 

naḥḍer, ... syin ad neg tasemlilt ɣef tarrayt n yiselmaden. 

5.2. Tesleḍt n tferrin n yinelmaden 

Mi d-negmer, deg sin n yiɣerbazen, 20 n tferrin n yinelmaden i deg uran asenfali s tira 

n taggara n tegzemt, ad asen-nexdem tasleḍt akken ad d-nekkes igulen i xedmen yinelmaden, 

acku iswi-nneɣ ad d-nwali ma gzan timsirin-nsen neɣ ala, ma yella wesnas n wayen ɣran deg 

tirawalt. 

Deg tesleḍt-a ad nerr lwelha-nneɣ ɣer kraḍ-a n yiferdisen: tizdit s talɣiwin-is akk; tiɣri 

n yilem; imesli [tt] acku d ti i d timsirin i walan deg useggas-a. 

Ihi ad nesleḍ afares n yal anelmad neɣ n ugraw acku llan wid ixedmen deg ugraw (deg 

semmus yid-sen), tiririt-nneɣ ad d-tili s usissen n wemḍan n yigulen i iga unelmad deg yal 

aferdis (acḥal n tikkal i d-iɛawed i wagul yerzan aferdis), asengel swayes ad d-nessissen ifuras 

n yinelmaden n As1 d wa: seg An1 alma d An10, ma d ifuras n yinelmaden n As 2 seg An11 

alma d An20. 

Taggrayt  

Ihi deg wayen yezrin, nessassen-d tarrayin i nessemres i ugmar n yinefkan d tarrayin n 

tesleḍt-nsen, tiferrin n yinelmaden d tfelwit n tannayt s wayes ara nessiweḍ ad ten-id-negmer 

akken ad d-nerr ɣef turda n tezrawt-nneɣ. 

Deg yixef i d-iteddun, ad d-tili tesleḍt n yinefkan-a, ama d tifelwiyin n tannayt n 

temsirin neɣ d ifuras n tira n yinelmaden (ad d-nessufeɣ seg-sen igulen n tirawalt i xedmen), 

akked usissen n yigmaḍ n yal yiwen seg-sen. 

Tazwert  n yixef 

Deg yixef-a wis sin n tezrawt-nneɣ, ad  nesleḍ inefkan i d-negmer seg unnar: 

tifelwiyin n tannayt n temsirin d tferrin  n yinelmaden. 

Ixef-a, nebḍa-t ɣef sin n yeḥricen: amezwaru d tasleḍt n tfelwiyin n tannayt n temsirin 

i neḥḍer; wis sin d tasleḍt n yifuras n yinelmaden s wayes ara d-nesken igulen n tirawalt i 

ttgen yinelmaden Ad d-nessufeɣ ɣer taggara igmaḍ n yal aḥric s wayes ara nessiweḍ ad d-nerr 

ɣef ugnu n umahil-nneɣ. 

Tazwert 

Deg uḥric-a amezwaru n tesleḍt, ad nẓer amek seddawen yiselmaden i ɣer nga tannayt 

timsirin n tirawalt d umgired yellan gar-asen, ma dɣa ttaken azal i temsirin-a neɣ xeddmen-

tent kan acku ttuḥasaben ɣef wahil. Igmaḍ s wayes ara d-neffeɣ ɣer taggara n tesleḍt-a, ur 

nezmir ara ad tent-nesmatu acku yal aselmad s tarrayt-is, yal aselmad amek i yesselmad d 

wamek yessiwiḍ izen-is, maca nekni iswi-nneɣ ad nwali ma tarrayin i semrasen yiselmaden-a 

ttɛiwinent inelmaden neɣ ala. 

1. Aselmad yettuɣal ɣer temsirt n tirawalt yezrin? 

Atwel Aselmad Tamsirt Ih Ala Tamawt 

Aselmad 

yettuɣal 

ɣer 

temsirt n 

tirawalt 

yezrin? 

As 1 Tamsirt 1: tizdit gar umyag 

d umqim ultiɣ 

+  Da, iselmaden di sin 

ddmen amur seg tfelwit 

smersen-t kan i usmeki d 

tuɣalin ɣer temsirin yezrin 

d wayen yesɛan assaɣ d 

temsirt n wass-n, ur t-

tekksen ara alma ssulin 

tamsirt. 

As 2 +  

As 1 Tamsirt 2: imesli [tt] +  

As 2 +  

As 1 Tamsirt 3: Tizdit gar yisem 

d yewṣilen-is, gar tenzeɣt d 

yewṣilen-is» (As1 yesdukel 

snat n temsirin). 

 

+  

As 2 +  

 Tafelwit uṭ°03: Aselmad yettuɣal ɣer temsirt n tirawalt yezrin? 

Deg uferdis amezwaru «aselmad yettuɣal ɣer temsirt n tirawalt yezrin?», iswi-nneɣ ad 

nẓer ma aselmad yettuɣal ɣer wayen yezrin akken ad iẓer ma dɣa inelmaden cfan ɣef wayen 

xedmen ya, ma dɣa d tidet gzan acku timsirin d tid yesɛan assaɣ gar-asent, anelmad ma ur 

yefhim ara timsirin yezrin ur yezmir ara ad yakez tid i d-iteddun. 

Ihi deg temsirt tamezwarut «tizdit gar umyag d umqim ultiɣ» nufa sin-a n yiselmaden 

smektayen-d inelmaden ɣef wayen yezrin, As1 d As2 steqsan inelmaden-nsen send ad kmasin 

tamsirt n wass-n: «d acu-t temsirt n tirawalt taneggarut i nwala?», inelmaden refden ifassen-

nsen, yal aselmad iseker-d anelmad akken ad s-d-yefk tiririt, anelmad i d-yesker As1 yenna-d: 

«tamsirt n tirawalt yezrin tettmeslay-d ɣef tizdit gar umyag d tzelɣiwin n tnila», ma d anelmad 

i d-yesker As2 yenna-d: «tamsirt taneggarut i neɣra deg ulmud n tirawalt d: tizdit gar umyag 

d tzelɣiwin n tnila», iselmaden ssutren seg yinelmaden ad d-fken imedyaten, yal yiwen d acu i 

d-amdya i d-yefka.(Tamsirt-a ad t-naf deg asb 26 deg udlisfus n tmaziɣt).  

Syin akkin As1 yenna-yasen: «ihi ay inelmaden tamsirt n wass-a ad tili ɣef tezdit gar 

umyag d umqim ultiɣ» ma d As2 yenna-yasen: «ihi iswi n temsirt n wass-a ...», syin iɛedda 

srid yura imedyaten ɣef tfelwit. 

Deg temsirt tis snat «imesli [tt]» iselmaden di sin uɣalen smektan-d inelmaden ɣef 

tmusniwin i ɣran ɣef usentel-a acku walan-t yakan deg yiseggasen yezrin, As1 yefka-d astesi-

a: «deg yiseggasen yezrin twalam melmi i nettsusru [tt] deg wawal neɣ deg tefyirt, anwa seg-

wen i zemren ad d-yefk amedya?», refden kra n yinelmaden ifassen-nsen, aselmad yessuter 

seg yiwen seg-sen ad d-yefk tiririt-is, yenna-d: «nettsusru [tt] deg wurmir ussid, md: yettaru», 

anelmad nniḍen yenna-d: «neqqar-d [tt] mi ara yemlil d akked t», yessuter seg-s uselmd ad d-

yefk amedya, yefka-d unelmad amedya-a: « d tanelmadt». Ula d As2 yefka-d asteqsi-a, llant 

yinelmaden i irefden ifassen-nsen, llan xaṭi, acku ur cfin ara, As2 yessuter seg yiwen seg-sen 

ad d-yemmeslay yenna-d: «neqqar-d [tt], mi ara yemlil d n tilawt akked t n wunti», anelmad 

nniḍen yenna-d: «nettsusru-d [tt], mi ara yili deg taggara n wawal»,As yenna-yas: «anwa 



 

Ixef  2: Tasleḍt n yinefkan                                       Aḥric 1: Tasleḍt n yinefkan n tannayt    

 

78 
 

awal?», anelmad ur yesɛi ara tiririt, dɣa yessusem, yessawel-d yiwen seg yemdukal-is yenna-

d: «deg wawal unti, md: tirawalt». Iselmaden di sin nnan: «tanmirt» i yinelmaden i d-yefkan 

tiririyin ɣef usteqsi-s. 

Syin akkin As1 d As2 nnan-asen: «ihi ay inelmaden tamsirt n wass-a ad tili ɣef yimesli 

[tt]». 

 Deg temsirt tis kraḍ «Tizdit gar yisem d yewṣilen-is, gar tenzeɣt d yewṣilen-is» (As1 

yesdukel snat n temsirin), As1 yefka-d asteqsi-a: «deg wayen yezrin nwala kra n temsirin ɣef 

tezdit, anwa izemren ad aɣ-d-yessmekti d acu-tent?», iseker-d uselmad yiwen n unelmad 

yenna-d: «neɣra tizdit gar umyag d tzelɣiwin n tnilla, gar umyag d wultiɣ-is», syin yessuter 

seg-sen ad d-ssegzin s tewzel melmi i d-yettili yal yiwen seg-sen, inelmaden wa yessegza-d, 

wa yefka-d imedyaten, ḥed yefka-d tiririt iṣeḥḥan, wayeḍ yecceḍ. Ula d As2 kif kif, yeɛreḍ 

amek ara yeqqen timsirin gar-asent akken ad yessiweḍ izen i yinelmaden. 

Syin akkin As1 yenna-yasen: «ihi ay inelmaden ass-a ad d-nemmeslay ɣef tezdit gar 

yisem d yewṣilen-is, gar tenzeɣt d yewṣilen-is» ma d As2 yenna-yasen: «tamsirt n wass-a d: 

tizdit gar yisem d yewṣilen-is» 

Akeccum n yiselmaden ɣer temsirt s umata yella-d kif kif, iswi-nsen d yiwen, ma d 

inelmaden s umata fkan-d tiririyin yelhan, ɣas akken drus kan i g-reffden ifassen-nsen, 

maḥsub d widak kan i d-yettuɣalen dima. Aya ttaken-as yiselmaden azal n 5 n ddeqayeq deg 

yal tamsirt akken kan ad d-smektin inelmaden. 

2.Aselmad yessissin-d iswi n temsirt? 

Atwel Aselmad Tamsirt Ih Ala Tamawt 

Aselmad 

yessissin-

d iswi n 

temsirt? 

 

As 1 Tamsirt 1: tizdit gar 

umyag d umqim ultiɣ 

 - As1 d As2, semersen yiwet 

n tarrayt deg kraḍ-a n 

temsirin, As1 ur d-yessasen 

ara iswan n temsirin akk i 

yexdem, ma d As2, yal 

tikkelt yessisin-iten-d send 

ad yebdu tamsirt akken ad t-

akzen yinelmaden. 

As 2 +  

As 1 Tamsirt 2: imesli [tt]  - 

As 2 +  

As 1 Tamsirt 3: Tizdit gar 

yisem d yewṣilen-is, gar 

tenzeɣt d yewṣilen-is» 

(As1 yesdukel snat n 

temsirin). 

 

 - 

As 2 +  

Tafelwit uṭ 4: Aselmad yessissin-d iswi n temsirt? 

Nesseqdec asteqsi neɣ aferdis wis sin «aselmad yessissin-d iswi n temsirt?», acku 

anelmad ilaq ad iẓer iswi n yal tamsirt seg tid yeɣɣar ama deg ulmud n tirawalt neɣ deg 

yelmuden nniḍen akken ad yeḥṣu ɣer wacu ilaq ad yaweḍ, ad yissin deg taggara n temsirt, n 

tegzemt neɣ n usenfar. 

 Deg kraḍ-a n temsirin i neḥḍer: «tizdit gar umyag d umqim ultiɣ, imesli [tt], Tizdit gar 

yisem d yewṣilen-is, gar tenzeɣt d yewṣilen-is (As1 yesdukkel snat n temsirin)», As1 ur t-id-

yessasen ara, yekcem srid deg temsirt d yimedyaten, ma d As2 yessasen-d iswan n temsirt s 

timawit deg akk timsirin akken ad ten-ḥṣun yinelmaden. 

Iswan n temsirt tamezwarut d wi: ad yakez unelmad imqimen iwsilen i as-itezzin i 

umyag; ad yegzu dakken tella tezdit gar umyag d yimqimen iwsilen; ad d-yaru unelmad akken 

iwata. 

Iswan n temsirt tis snat d wi: inelmaden ad akzen d acu i d tamsertit, melmi i d-tettili, 

ad ḥsun dakken «d + t» s umata deg ususru tettuɣal d [tt]. 

Iswan n temsirt wis kraḍ d wi: ad yakez unelmad tawuri n tezdit, adeg i tettaɣ, ad t-

yerr deg wadeg iwatan gar yisem d yewsilen-is, ad yaru war agulen. 

3.Aselmad yettaru-d azwel n temsirt? 

Atwel Aselmad Tamsirt Ih Ala Tamawt 

Aselmad 

yettaru-d 

azwel n 

temsirt? 

 

As 1 Tamsirt 1: tizdit gar 

umyag d umqim ultiɣ 

+  Da, nerra tiɣri-nneɣ ɣer As1 i 

yesmersen yiwet n tarrayt deg 

kraḍ-a n temsirin, yura srid 

azwel n temsirt syin yebda 

tamsirt-is. Ma d As2, yura-t deg 

temsirt tis snat d tis kraḍ, yeǧǧa-t 

deg temsirt tamezwarut, yettu-t 

kan, ur yelli ara yiswi-s ad t-id-

afen yinelmaden deg taggara n 

temsirt.  

 

  

As 2  - 

As 1 Tamsirt 2: imesli [tt] +  

As 2 +  

As 1 Tamsirt 3: Tizdit gar 

yisem d yewṣilen-is, 

gar tenzeɣt d 

yewṣilen-is» (As1 

yesdukel snat n 

temsirin). 

 

+  

As 2 +  

Tafelwit uṭ 5: Aselmad yettaru-d azwel n temsirt? 

Aferdis wis kraḍ «Aselmad yettaru-d azwel n temsirt?» iswi-s ad neḥṣu d acu-tt tarrayt 

i yessemras uselmad ma dɣa d tarrayt tamaynut (anekmar s tzemmar) neɣ yessemras tarrayt 

tamensayt s yisem n tarrayt tamaynut war ma yeḥṣa. Ihi As1 d As2, mi ara kecmen ɣer tneɣrit 

ad rren srid ɣer tfelwit, ad arun azemz, almud d temsirt, syin ad inin i yinelmaden « ha-tt-an 

temsirt n wass-a d ... » war ma fkan tagnit i yinelmaden ad smersen allaɣ-nsen, ad d-afen d 

acu-tt temsirt-nni, ihi ttafen kullec yewjed, maca As2, deg temsirt tamezwarut «tizdit gar 

umyag d umqim ultiɣ», yekcem deg temsirt srid war ma yenna i yinelmaden d acu d azwel n 

temsit, maca ayen i d-negza deg taggara temsirt, aselmad-a yettu kan ur t-id-yessasen ara, ur t-

id-yuri ara deg tfelwit, ur yelli yiswi-s ad t-id-afen yinelmaden iman-nsen deg taggara n 

temsirt, acku mi kkren yinelmaden ad arun ad cfuɣ deg yezmamen-nsen, yessawel-d yiwen n 

unelmad yenna-as: «tettuḍ a mass-a ur d-turiḍ ara azwel n temsirt», imir kan tɛedda tura-t. 

 S wakka nezmer ad negzu As1 d As2, semrasen tarrayt n uselmed taqburt, ahat d 

tarrayt s wayes ɣran ula d nutni, semrasen tarrayt taqburt war ma ḥṣan. 

Azwel n temsirt, d agzul ɣef ugbur n temsirt, anelmad mi ara yeḥṣu d acu-t uzwel n 

temsirt-nni, ad d-yemmekti ayen yessen ya fell-as, ad yeḥyu timusniwin-is tiqburin i yeɣra ya. 

Maca, inadiyen ineggura i d-yellan deg taɣult n uselmed, ssuturen akken aselmad ad yefk 

tagnit i unelmad ad yessemres allaɣ-is, ad ad yaf d acu-t uzwel iman-is akken ad yaɣ tanumi 

ad yettkel ɣef yiman-is.  

4.Aselmad yettaru-d imedyaten? 

Atwel Aselmad Tamsirt Ih Ala Tamawt 

Aselmad 

yettaru-d 

imedyaten? 

 

As 1 Tamsirt 1: tizdit gar 

umyag d umqim ultiɣ 

+  As1 dima yettaru imedyaten 

i yellan deg udlisfus maca, 

yettbeddil-asen, itekkes ayen 

i yufa ur yelhi ara, irennu-d 

s ɣer-s, ma d As2 yettaru 

kan ayen i yellan deg 

udlisfus, ur irennu, ur 

yessenqas.   

As 2 +  

As 1 Tamsirt 2: imesli [tt] +  

As 2 +  

As 1 Tamsirt 3: Tizdit gar 

yisem d yewṣilen-is, gar 

tenzeɣt d yewṣilen-is» 

(As1 yesdukel snat n 

temsirin). 

 

+  

As 2 +  

Tafelwit uṭ 6: Aselmad yettaru-d imedyaten? 

Aferdis wis kuẓ «aselmad yettaru-d imedyaten?», iswi n uferdis-a ad nẓer ma dɣa 

aselmad yettak azal i yimedyaten acku d wi i d lsas n temsirt s wayes ara tt-nebdu akken ad d-

nejbed daɣ ad nsekcem ɣer-s inelmaden.  

Ihi iselmaden-a, di sin, di kraḍ n temsirin-a, ttarun imedyaten yellan deg udlisfus ɣef 

tfelwit, send mi uran azwel n temsirt, qqaren i yinelmaden: «ihi arut yidi imedyaten ɣef 

yezmamen-nwen syin ad ten-d-nessegzi». Nwala As2 yettaru-ten-d srid seg udlisfus, ur ten-d-

yuri ara ula ɣef tferret, ma d As1, tikwal yella wayen i yettbeddil deg-sen. 

Imedyaten n temsirt tamezwarut «tizdit gar umyag d umqim ultiɣ» i yellan deg 

udlisfus d taseddart-a:   

«tuqqda n uqermud deg tbergent, mazal xeddmen-tt deg taddart n tfuɣalt (deg yiflisen 

n wumlil). Anda nniḍen, xeddmen-tt am tin n yigduren n taleɣt. D amedya, deg Wat-Ɛisi, 

srusuyen isɣaren izuranen; ad rnun fell-asen iqremyad ad ten-sembibben, ad asen seggrin 

isɣaren ireqqaqen akked ticcict; s akkin, ad as-siɣen timess. Tuqqda, tettaṭṭaf xemsa ar setta 

swayeɛ»1.  

Imedyaten n temsirt tis snat «imesli [tt]» i yellan deg udlisfus d taseddart-a: «Deg 

taggara n tefsut, iffessi udfel deg udrar. Imir d tallit i deg yattlal uzɣal. Ad tekcem tsemhuyt n 

unaɣur».2  

Imedyaten n temsirt tis kraḍ «Tizdit gar yisem d yewṣilen-is, gar tenzeɣt d yewṣilen-

is» (As1 yesdukel snat n temsirin), i yellan deg udlisfus d wi:  

«Udem n Remḍan, d imibrik̶̶̶̶̶̶̶̶̶̶̶̶̶̶̶̶ >>> udem-is, d imibrik.  

Iferrawen n yisekla, d isellawen >>> ....,  

Aman n tliwa, d isemmaḍen >>> ...»3 

Ma d wid n temsirt tis snat i yesdukkel As1 s wi: 

                                                           
1 Adlisfus n tmaziɣt, Aseggas wis sin n ulmud alemmas, 2017/2018, Aɣlif n usedwel aɣelnaw, asb.50. 
2 Kif.aɣ, asb.66. 
3 Kif.aɣ, asb.78. 



 

Ixef  2: Tasleḍt n yinefkan                                       Aḥric 1: Tasleḍt n yinefkan n tannayt    

 

81 
 

«Yuli ɣer udrar >>> yuli ɣur-s, 

Ttnaɣen s leslaḥ >>> ..., 

Yettkel ɣef yimeddukal-is >>> ... 

Yedda d yimjuhad >>> ...».1 

Mi kfan yiselmden tira n yiluɣma deg tfelwit, fkan-asen kra n ddeqayeq i yinelmaden 

akken ad ssalin ula d nutni.   

Asissen n yimedyaten deg temsirt d allal i yettɛwanen anelmad ad yeqqen gar tmusni 

tamaynut akked tmusniwin yessen ya, ad yeḥsu assaɣ yellan gar-asent, ladɣa, ad yessiweḍ ad 

yessemgired gar-asent. 

5.Aselmad yessegzay-d imedyaten? 

Atwel Aselmad Tamsirt Ih Ala Tamawt 

Aselmad 

yessegzay-d 

imedyaten? 

 

As 1 Tamsirt 1: tizdit gar 

umyag d umqim ultiɣ 

+  Iselmaden di sin ɛerḍen 

amek ara d-ssegzin 

imedyaten akken iwata 

akken ɣer taggara as 

awḍen ɣer yiswi n temsirt, 

nutni ttaken isteqsiyen, 

inelmaden tarran-d fell-

asen, llan wid i d-yefkan 

tiririyin iṣeḥḥan, llan wid 

ixedmen agulen.   

As 2 +  

As 1 Tamsirt 2: imesli [tt] +   

As 2 +  

As 1 Tamsirt 3: Tizdit gar 

yisem d yewṣilen-is, gar 

tenzeɣt d yewṣilen-is» 

(As1 yesdukel snat n 

temsirin). 

 

+  

As 2 +  

Tafelwit uṭ 7: Aselmad yessegzay-d imedyaten? 

Neḍfer aferdis wis semmus «aselmad yessegzay-d imedyaten?», acku d allal s wayes 

ara yessiweḍ uselmad inelmaden-is, deg taggara, ɣer yiswi n temsirt. 

Iselmaden-a, di sin, ssegzan-d imedyaten i d-uran ɣef tfelwit s tikci n yisteqsiyen 

(isteqsiyen i d-kkan s umata d wi: d acu-t wawal ilan ajerriḍ ddaw-as? S wacu i nezmer ad t-

nessenfel? D acu i d-yemmal?...) d tririt n yinelmaden, nerra lwelha ɣer As1 i yettaken 

isteqsiyen i yinelmaden akk, maci kan i wid irefden ifassen-nsen. 

Deg temsirt tamezwarut «tizdit gar umyag d umqim ultiɣ», iselmaden fkan i 

yinelmaden isteqsiyen i yellan deg udlis, nnan: «ssufeɣ-d awalen yurzen ɣer yimyagen n tezdit 

deg yimedyaten-a», inelmaden refden ifassen-nsen, iselmaden ssutren seg-sen ad d-fken 

tiririyin-nsen, dɣa ssufɣen-d awalen-a: «xeddmen-tt, ad ten-sembibben, ad asen-seggrin, ad 

asen-siɣen», iselmaden rran ajerriḍ ddaw n wawalen i d-ssufɣen yinelmaden, syin fkan-asen 

asteqsi nniḍen: «d acu-ten wawalen i wumi rriɣ ajerriḍ ddaw-atsen?», inelmaden rran-d ɣef 

usteqsi, nnan-d: «d imyagen». 

Deg temsirt tis snat «imesli [tt]» Iselmaden di sin, ssegzayen-d imedyaten i 

yinelmaden, isteqsiyen i d-fkan d wid yallan deg udlisfus, asteqsi amezwaru i d-fkan 

                                                           
1 Bdr.ya, asb.90. 

yiselmaden d wa: «suffɣem-d seg yimedyaten-a awalen i deg yella yimesli [tt], inelmaden 

refden ifassen-nsen, yal yiwen d acu-t wawal i d-yessufeɣ, llan wid i d-yefkan tiririt iṣeḥḥan, 

llan wid yexxḍen, awalen iṣeḥḥan i d-ssufɣen d wi: «yettlal, ifessi, ad tekcem», syin rnan-asen 

asteqsi nniḍen: «amek i nura awalen-a yal tikkelt mi ara d-nenṭeq [tt]?», inelmaden refden 

ifassen-sen akken ad d-rren ɣef usteqsi-a, amezwaru yenna: «nettsusru [tt] mi ara yili umyag 

ɣer wurmir ussid», wayed yenn-d: «mi ara yili «s» yessed, yettuɣal d [tt] deg lmenṭeq», 

aneggaru yenn-d: «nettsusru [tt] mi ara yemlil «ad» n wurmir akked «t» amatar udmawan». 

Deg temsirt-a, iselmaden maḥsub ttmeslayen kan d yinelmaden imezwura, aṭas n 

yinelmaden i yettferriǧen kan, ur ɛriḍen ara ad d-mmeslayen, nger tamawt daɣen, iselmaden-a 

ufan-d uguren deg usegzi n temsirt-a acku yal anelmad amek yettmeslay, ladɣa ɣer As2 acku 

inelmaden-is ttmeslayen s tsaḥlit, d wasmi i ɣ-d-yenna: « Yuɛer-iyi nezzah ad beddleɣ 

tameslayt tayemmat n unelmad ». 

Deg temsirt tis kraḍ «Tizdit gar yisem d yewṣilen-is, gar tenzeɣt d yewṣilen-is» (As1 

yesdukel snat n temsirin). Iselmaden di sin ssegzan imedyaten i d-uran deg tfelwit, isteqsiyen 

i d-fkan d wid yellan daɣen deg udlisfus, As1 d As2 nnan i yinelmaden: «kemmlet i tefyar-a 

am umedya atmezwaru», dɣa inelmaden reffden ifassen-nsen, nutni skarayen-iten-d ɣer 

tfelwit akken ad arun tiririyin i d-fkan., syin fkan-asen asteqsi nniḍen: «s wacu i nessenfel 

ismawen-a?», inelmaden nnan-as: «ismawen-a nessenfel-iten s umqim awsil», iselmaden 

rnan-asen asteqsi nniḍen: «s wacu i neqqen imqimen-a ɣer wawalen i ten-yezwaren?», 

inelmaden rran-as-d: «imeqqimen-a ttwaqnen ɣer wawalen i ten-yezwaren s tezdit» 

6.Aselmad yessutur seg yinelmaden ad d-fken imedyaten ma dɣa fahmen? 

Atwel Aselmad Tamsirt Ih Ala Tamawt 

Aselmad 

yessutur 

seg 

yinelmaden 

ad d-fken 

imedyaten 

ma dɣa 

fahmen? 

 

As 1 Tamsirt 1: tizdit gar 

umyag d umqim ultiɣ 

+  Inelmaden ttaken-d 

imedyaten ɣef wayen ɣran 

deg temsirt, kra iṣeḥḥa, kra 

yecceḍ, ladɣa deg temsirin 

n tezdit, inelmaden 

sexlaḍen gar-asent, As1 

yekkat nnaḥ mi ara yecceḍ 

unelmad, ma d As2 

yettbahdil-iten. 

As 2 +  

As 1 Tamsirt 2: imesli [tt]  - 

As 2 +  

As 1 Tamsirt 3: Tizdit gar 

yisem d yewṣilen-is, gar 

tenzeɣt d yewṣilen-is (As1 

yesdukel snat n temsirin). 

+  

As 2 +  

Tafelwit uṭ 8: Aselmad yessutur seg yinelmaden ad d-fken imedyaten ma dɣa fahmen? 

Asfern n tannayt wis sḍis «Aselmad yessutur seg yinelmaden ad d-fken imedyaten ma 

dɣa fahmen?», iswi-s aselmad ad iẓer ma d tidet gzan yinelmaden-is tamsirt neɣ xaṭi acku 

tuget n yinelmaden ɣas ma ur fhimen ara, ttneḥcamen ad d-inin, ihi s usteqsi-a ara yessiweḍ 

uselmad ad d-yawi tiririt i yeṣṣeḥan. 

Deg temsirt tamezwarut: «tizdit gar umyag d umqim ultiɣ», iselmaden-a, di sin, 

xeddmen aya, ɣas akken inelmaden fkan-d imedyaten maca inelmaden n As1 sxelḍen gar 

temsirin n tirawalt, ur d-fkin ara imedyaten yerzan tamsirt n wass-n kan, dɣa aselmad-a yerra 

iman-is am wakken inelmaden ur d-mmeslayen ara, netta ur yesli ara, akken i neqqar 

«yewwet nnaḥ», ur sen-yenni kra i yinelmaden-a, gar yimedyaten i d-fkan ad nebder wi: 

«yeɣra unelmad tiktubin-is >>> yeɣra-tent, yura uselmad tamsirt >>> yura-tt uselmad» 

Deg temsirt tis snat «imesli [tt]», Iselmaden-a, di sin, ssutren seg yinelmaden ad d-

fken imedyaten s ɣur-sen, ɣas akken iselmaden ẓran tuget n yinelmaden ur d-ttaken ara tiririt 

iṣeḥḥan acku ttwalin tamsirt-a tuɛer, gar yimedyaten i d-fkan ad nebder: «ad taru, tasarut, d 

taqcict, setti». 

Deg temsirt tis kraḍ «tizdit gar yisem d yewṣilen-is, gar tenzeɣt d yewṣilen-is» (As1 

yesdukel snat n temsirin), iselmaden ssutren seg yinelmaden ad d-fken kra n yimedyaten, 

maca inelmaden n As1, tuget seg wid i d-fkan rzan tamsirt yezrin «tizdit gar umyag d 

yewṣilen-is», aya anamek-is inelmaden gzan tamsirt yezrin ugar n tin xedmen imiren, rnu ɣer 

waya ur xeddmen ara amgired gar temsirin-a, ahat aya yuɣal ɣer usdukel n snat n temsirin-

nni, seg yimedyaten i d-fkan ad nebder wigi: «baba-s, taxxamt-nsen, kecmen ɣer uxxam>>> 

kecmen ɣer-s, yuli ɣef sellum>>> yuli fell-as» 

7.Aselmad yessutur seg yinelmaden-is ad d-ssufɣen «ad cfuɣ» s tikci n yisteqsiyen? 

Atwel Aselmad Tamsirt Ih Ala Tamawt 

Aselmad 

yessutur seg 

yinelmaden-

is ad d-

ssufɣen «ad 

cfuɣ» s tikci 

n 

yisteqsiyen? 

 

As 1 Tamsirt 1: tizdit gar 

umyag d umqim ultiɣ 

 - Iselmaden di sin ur fkin ara 

tagnit i yinelmaden di 

tazwara, akken ad d-

mmeslayen ugar s timawit 

wa ad d-ssenfalin, rnu ɣer-s 

ur sen-fkin ara tagnit akken 

ad ẓren ma d tidet gzan neɣ 

ala, acku anelmad ma d tidet 

yegza tamsirt yezmer ad 

yaru ad cfuɣ iman-is mebla 

aselmad. 

As 2  - 

As 1 Tamsirt 2: imesli [tt]  - 

As 2  - 

As 1 Tamsirt 3: Tizdit gar 

yisem d yewṣilen-is, 

gar tenzeɣt d 

yewṣilen-is» (As1 

yesdukel snat n 

temsirin). 

 

 - 

As 2  - 

Tafelwit uṭ 9: Aselmad yessutur seg yinelmaden-is ad d-ssufɣen «ad cfuɣ» s tikci n 

yisteqsiyen? 

Attwel n tannayt wis sa «Aselmad yessutur seg yinelmaden-is ad d-ssufɣen «ad cfuɣ» 

s tikci n yisteqsiyen?», iswi n waya ma d tidet gzan yinelmaden tamsirt, ma ssawḍen ad d-

ssufɣen ilugan n temsirt, ttsemma ma anelmad ha-t-an yufa-d asentel n temsirt yeɣra mebla 

ma yenna-yas-t-id uselmad. 

Nufa iselmaden-a, di sin, deg kraḍ n temsirin i neḥḍer, ur xdimen ara aya, rran srid ɣer 

tira n yilugan n temsirt akken ran nutni, anelmad yettabaɛ deffir-sen, yettaru kan, ur t-id-

xdimen ara akked yinelmaden-nsen, acku ttwalin lebni n yilugan n temsirt s tarrayt-a ittaṭaf 

akud, d wasmi i ttarun srid nutni «ad cfuɣ», ladɣa As1 imi yesdukkel snat n temsirin. 

Deg kraḍ n temsirin i neḥḍer, «ad cfuɣ» i uran yiselmaden d win yellan deg udlisfus. 

Deg temsirt tamezwarut, «tizdit gar umyag d umqim ultiɣ», «ad cfuɣ» d wa:  

«Gar umyag d yimqimen-is ultiɣen, ama d asemmad usrid, ama d arusrid, tettili tezdit. 

Md: xeddmen-tt am tin n yigduren n taleɣt. Srusuyen-as isɣaren izuranen. 

Zemren ad ilin yimqimen sdat neɣ deffir n umyag: ad asen-seggrin isɣaren ireqqaqen. 

Xeddmen-tt am tin n yigduren. 

Amqim ultiɣ asemmad usrid d umqim ultiɣ asemmad arusrid, zemren ad d-mlilen deg 

yiwet n tefyirt. Md: tagelmit, yexdem-asen-tt-id».1  

Deg temsirt tis snat, «imesli [tt]», «ad cfuɣ» d wa: 

«Imesli [tt] ttarun-t s sin n yisekkilen «tt» ama yessed ama ur yessid. Md: yettwali, 

yettaf, ttar, ttxil-m,... 

Maca yella wanida i t-id-yettwanṭaq «tt» yerna ulac-it deg tira: mi ara yili yekka-d seg 

temsertit gar «d» n tilawt d «t» n wunti. Md: d tamacahut= deg ususru: [ttamacahut]. 

Deg taggara n yisem unti, xas nenna-d [tt], ad nettaru kan yiwen n «t». Md: tagnit, 

tayemmat, tuzzut... 

Mi ara yemlil «ad» n wurmir akked «t» n umatar udmawan wis sin, ama d asuf, ama d 

asget, iɣelli yimesli «d», deg usussru, maca, tuwi-d ad t-nerr, deg tira. Md: ad taruḍ, qqaren-

d[attaruḍ]; ad yeqqim, qqaren-d [atteqqim]. 

Mi ara yessed usekkil «s» deg wurmir ussid. Md: ixessi, qqaren-d [ixetti]».2 

Deg temsirt tis kraḍ, «tizdit gar yisem d yewṣilen-is, gar tenzeɣt d yewṣilen-is» (As1 

yesdukel snat n temsirin), «ad cfuɣ» n As2 d wa: 

«Amqim ultiɣ n yisem yessenfal isem, yemmal tilit (ssɛaya). (allen n Mayas: allen-is, 

allen-ines). 

Nettarra tizdit gar yisem d wultiɣen: (...-iw, ...ik, ...-im, ...-is, ...-nneɣ, ...nwen, ...-

nkent, ...-nsent)».3 

Ma d As1 yerna-as aya: «Amqim ultiɣ n tenzeɣt yessenfal isem. Gar tenzeɣt d umqim 

ultiɣ yeqqen ɣur-s, tettili tezdit ama d imqimen n wasuf ama d wid n usget. D amedya: ɣur-i, 

ɣur-wen, ɣur-sen».4, acku yesdukkel snat n temsirin. 

8. Aselmad ixeddem tazabut? 

Atwel Aselmad Tamsirt Ih Ala Tamawt 

Aselmad 

ixeddem 

tazabut? 

As 1 Tamsirt 1: tizdit gar umyag 

d umqim ultiɣ 

+  Iselmaden-a di sin ggan 

tazabut i yinelmaden, tifyar 

d tid i yellan deg udlisfus 

maca, As1 yella wayen 

ibeddel deg-sent, yella 

wayen i d-yerna, ladɣa deg 

temsirt taneggarut. 

As 2 +  

As 1 Tamsirt 2: imesli [tt] +  

As 2 +  

As 1 Tamsirt 3: Tizdit gar yisem 

d yewṣilen-is, gar tenzeɣt d 

yewṣilen-is (As1 yesdukel 

snat n temsirin). 

+  

As 2 +  

Tafelwit uṭ 10: Aselmad ixeddem tazabut? 

Aferdis wis ṭam «aselmad ixeddem tazabut?» iswi-s d askazel n yinelmaden, ad nwali 

ma yesseqdac-itt akken ad izer ma smersen ayen ɣran neɣ ur sen-fkin ara azal. Tazabut, akken 

                                                           
1 Bdr.ya, asb.50. 
2 Kif.aɣ, asb.66. 
3 Kif.aɣ, asb.78. 
4 Kif.aɣ, asb.90. 

neẓra, d allal (d tafakust) n uselmed imi d alaɣmu neɣ d tarmudt n ulmad n tirawalt, d tagnit 

yettunefken i unelmad akken ad iseqdec tizemmar d tmussniwin i yelmed i wakken ad tt-

yefru. 

Deg tannayt i nga, nufa iselmaden, di sin, deg kraḍ-a n temsirin, xeddmen tazabut, 

nutni ɣɣaren-d tifyar, inelmaden ttarun deg yezmamen-nsen, As2 yeddem-d tid kan yellan deg 

udlisfus, ma d As1, yella d acu ibeddel deg-sent. 

Deg temsirt tamezwarut, «tizdit gar umyag d umqim ultiɣ», tifyar d ti:  

«Iḍaq wul ad awen-yeḥku, 

Tazeqqa n jeddi, neǧǧa-tt, yuli-aɣ-tt akk yinijel!, 

Nniɣ-ak, sel-iyi-d ma tebɣiḍad asen-tawiḍ tamussni, 

Yesselmed-awen-tent deg temsirt yezrin».1 

Deg temsirt tis snat «imesli [tt]», taseddart d ta: «d tameṭṭut yesɛan tigzi, yezdin lhiba d 

tissas. Tabɣest d tidet d ayla-s. Ur tettaggad ur tettwexxir sdat uɛdaw. Tḥemmel ad tels iselsa 

izewwaɣen, d tagi i d Faḍma n Sumer».2 

Deg temsirt tis kraḍ «tizdit gar yisem d yewṣilen-is, gar tenzeɣt d yewṣilen-is» (As1 

yesdukel snat n temsirin), «ulac win iḥemmlen tamurt-is anect i tt-tḥemmleḍ kečč: tamurt-ik, 

tamurt-nneɣ, d tamurt n Lezzayer, terriḍ-d rruḥ i tmeslayt-nneɣ. Tameslayt s way-s d-

netturebba, temliḍ-aɣ amek ara tt-naru»,3 As1 yerna-asen aya: 

«Yeɣli-d wedrar fell-asen, 

Yerza ɣur-sen, 

Yefka deg-sen laman». 

Tazabut d tarmudt n uselmed d ulmad n tirawalt i yettak uselmad i yinelmaden-is, 

Ilmend n usegzawal LAROUSSE4, tazabut «d alaɣmu aɣurbiz yemmal-d tira n yinelmaden i 

uḍris i d-yettwamlen, iswi-s d aselmed n tirawalt d usidet n tmusniwin yettwalemden deg 

taɣult-a »*, d wasmi i ilaq ɣef uselmad yal tikkelt ad ase-ixeddem tazabut i yinelmaden-is 

akked ad snernin timusniwin-nsen ladɣa tirawalanin. 

 

 

 

                                                           
1 Bdr.ya, asb.50. 
2 Kif.aɣ, asb.66. 
3 Kif.aɣ, asb.78. 
*«exercice scolaire consistant à faire écrire par les élèves un texte dicté, et dont le but est l’enseignement de 

l’orthographe et la vérification des connaissances acquises dans ce domaine»  
4Le grand Larousse de la langue française en Sept volumes, Avril 1989, Volume n°02, Paris, Asb.1286. 

9.Aselmad ixeddem iluɣma? 

Atwel Aselmad Tamsirt Ih Ala Tamawt 

Aselmad 

ixeddem 

iluɣma? 

 

As 1 Tamsirt 1: tizdit gar 

umyag d umqim ultiɣ 

+  Iselmaden ggan iluɣma, sseɣtan-

iten deg tfelwit, wigi d wid kan 

yellan deg udlisfus maḥsub, 

maca As1 tikwal yettbeddil awal 

neɣ tafyirt deg-sen, ma yezra ur 

tlaq ara, iluɣma-a rzan sumata 

asenfel n wawal s wayen nniḍen 

akked tcarit n yelmawen, 

iselmaden di sin teggen kan 

yiwen n ulaɣmu akked tzabut 

deg yal tamsirt. 

As 2 +  

As 1 Tamsirt 2: imesli [tt] +  

As 2 +  

As 1 Tamsirt 3: Tizdit gar 

yisem d yewṣilen-is, 

gar tenzeɣt d 

yewṣilen-is (As1 

yesdukel snat n 

temsirin). 

 

+  

As 2 +  

Tafelwit uṭ 11: Aselmad ixeddem iluɣma? 

Attwel wis tẓa «aselmad ixeddem iluɣma?» iswi-s d yiswi n tzabut maḥsub d yiwen 

acku s yes-sen ara yessiweḍ uselmad ad yeḥṣu anda wwḍent tzemmar n yinelmaden s usnas n 

wayen zran deg temsirt. 

Iselmaden-a, di sin, di kraḍ-a n temsirin, xeddmen alaɣmu (yiwen kan), i d-uran deg 

tfelwit, inelmaden ɛerḍen ad t-xedmen deg uzmam n uɛraḍ, syin sseɣtan deg tfelwit. anda ara 

yerr unelmad tizdit deg wadeg iwatan. 

Deg temsirt tamezwarut «tizdit gar umyag d umqim ultiɣ», alaɣmu i sen-xedmen 

yinelmaden d wa:  

«Err tizdit anda iwata 

Yeddem iten ubuɛemmar, iserraḥ asen ɣef yicefran. 

Anwa yeddan d win i t yifen, ad t yettɛanad ad t yaweḍ. 

Fkiɣ as ten ad ak ten yejmeɛ»1 

Deg temsirt tis snat, «imesli [tt]», iselmaden di sin xedmen iluɣma yellan deg udlisfus, 

alaɣmu i yexdem As1 d wa: 

«seɣti ayen izeglen deg tefyar-a. 

Yebda ijeɣɣem lqahwa amzun ttirgin i itess. 

Tugett deg yilemẓyen ur xeddmen ur geddmen. 

Tameddit, ixetti yiṭij. 

Attserṣeḍ aqerru gar yifassen».2 

Ma d win yexdem As2 d wa: 

                                                           
1 Adlisfus n tmaziɣt, Aseggas wis sin n ulmud alemmas, 2017/2018, Aɣlif n usedwel aɣelnaw, asb.50  
2 Kif.aɣ, asb.66. 

«Aru deg yilmawen-agi: «tt» neɣ «t» neɣ «d t» neɣ «ad t». 

Faḍma ... agujilt, baba-s yella. 

Yemma-s ugin ad as-fken azref ɣas tessawal tide... . 

Lmeḥna te...rebbi irgazen. 

Temma tugi ...eṭṭef idrimen».1  

Deg temsirt tis kraḍ «tizdit gar yisem d yewṣilen-is, gar tenzeɣt d yewṣilen-is (As1 

yesdukel snat n temsirin)», iselmaden di sin xedmen iluɣma i yellan deg udlisfus, As1, 

yexdem sin-a n yiluɣma: 

Alaɣmu amezwaru: 

«Smed tifyar-a s umqim ultiɣ iwatan. 

Anda yedda wul-..., ad yeddu uḍar-... . 

Siẓeḍ iles-..., ad tɛeddiḍ. 

Mmi-... n texsi, ad t-yečč wuccen».2 

Alaɣmu win sin: 

«senfel imeqqimen yettuderren s yimqimen ultiɣen. 

Tettnaɣ ɣef tmurt-is. 

ḥellan-d tamurt s tdukli. 

Yeqqim d warraw-is yettmeslay ɣef yimeɣrasen.»3 

Iluɣma d tirmad s wayes snernayen yinelmaden tizemmar-nsen, «alaɣmu d tirmad akk 

n tutlayt i yesɛan talɣa n uxeddim ara yettwinefken i unelmad ... . Axeddim-a ad yili deg wahil 

n termad tisensegmiyin, ttwabnant-d akken ad naweḍ ɣer kra n yiswan n tmusni».*4, iluɣma 

lan azal d ameqqran deg usnerni n tzemmar, d wasmi i yessefk ɣef yiselmaden ad xedmen 

ugar n yiluɣma i yinelmaden. 

 

 

                                                           
1 Kif.asb. 
2 Kif.aɣ, asb.78. 
3 Kif.aɣ, 90. 
*«on appelera exercixe toutes activités langagière qui va prendre la forme d’une tâche imposée ou proposée à 
l’apprenant ... .cette tâche va s’inscrire dans un programme d’activités pédagogique construit en vue 
d’atteindre un certain nombre d’objectifs de formation»  
4 UWIZEYE M-L, 2011, Les exercices de grammaire et le dévloppement de la compétence communicative: une 
typologie, paris, asb.30. 

10.Aselmad yesseɣtay iluɣma deg tfelwit? 

Atwel Aselmad Tamsirt Ih Ala Tamawt 

Aselmad 

yesseɣtay 

iluɣma 

deg 

tfelwit? 

 

As 1 Tamsirt 1: tizdit gar 

umyag d umqim ultiɣ 

+  Iselmaden sseɣtan iluɣma i d-

fkan i yinelmaden deg tfelwit, 

ttaken-asen kra n lweqt ad ten-

xedmen deg uzmam n uɛraḍ, 

iselmaden tɛeddayen fell-asen 

tmuqulen, tikwal anelmad 

iḥercen yekfa s lemɣawla, 

sseɣtayen-as deg uzmam-is. 

As 2 +  

As 1 Tamsirt 2: imesli [tt] +  

As 2 +  

As 1 Tamsirt 3: Tizdit gar 

yisem d yewṣilen-is, gar 

tenzeɣt d yewṣilen-is» 

(As1 yesdukel snat n 

temsirin). 

+  

As 2 +  

Tafelwit uṭ 12: Aselmad yesseɣtay iluɣma deg tfelwit? 

Attwel wis mraw «aselmad yesseɣtay iluɣma deg tfelwit?» iswi-s anelmad ad yernu ad 

yegzu ugar daɣ ad yili udiwenni gar yinelmaden d uselmad-nsen acku inelmaden deg usnas n 

yiluɣma i gezzun. 

Ihi iselmaden-a, di sin, di kraḍ n temsirin-a, skarayen-d inelmaden ɣer tfelwit akken ad 

sseɣtin seld mi sen-fkan kra n tedqiqin akken ad ten-xedmen deg wezmam n uɛraḍ, ayen 

yelhan deg waya, mi ara d-yekker unelmad ɣer tfelwit, ma yexdem kra n wagul, d imdukal-is 

yakan i as-yesseɣtayen maci d aselmad (aya yerza agul yexdem unelmad s tira deg tfelwit 

maci s timawit), llan yinelmaden i d-yufan tiririt iṣeḥan, llan wid ixedmen igulen am akk 

timsirin.  

Aseɣti n ulaɣmu n temsirt tamezwarut «tizdit gar umyag d umqim ultiɣ» d wa:  

«Tiririt n tezdit anda iwata 

Yeddem-iten ubuɛemmar, iserraḥ-asen ɣef yicefran. 

Anwa yeddan d win i t-yifen, ad t-yettɛanad ad t-yaweḍ. 

Fkiɣ-as-ten ad ak-ten-yejmeɛ» 

Deg temsirt tis snat, «imesli [tt]», aseɣti n ulaɣmu yella i yexdem As1 d wa: 

«Aseɣti n wayen izeglen deg tefyar-a. 

Yebda ijeɣɣem lqahwa amzun d tirgin i itess. 

Tuget deg yilemẓyen ur xeddmen ur geddmen. 

Tameddit, ixessi yiṭij. 

Ad tserṣeḍ aqerru gar yifassen». 

Ma d aseɣti n win yexdem As2 d wa: 

«Tira n:  «tt» neɣ «t» neɣ «d t» neɣ «ad t» deg yilmawen: 

Faḍma d tagujilt, baba-s yella. 

Yemma-s ugin ad as-fken azref ɣas tessawal tidet . 

Lmeḥna tettrebbi irgazen. 

Yemma tugi ad teṭṭef idrimen». 

Deg temsirt tis kraḍ «tizdit gar yisem d yewṣilen-is, gar tenzeɣt d yewṣilen-is (As1 

yesdukel snat n temsirin)», aseɣti n yiluɣma i xedmen sin n iselmaden d wa: 

Alaɣmu amezwaru: 

«Asmmed n tefyar-a s umqim ultiɣ iwatan. 

Anda yedda wul-ik, ad yeddu uḍar-ik. . 

Siẓeḍ iles-ik, ad tɛeddiḍ. 

Mmi-s n texsi, ad t-yečč wuccen». 

Alaɣmu win sin: 

«Asenfel n yimeqqimen yettuderren s yimqimen ultiɣen. 

Tettnaɣ fell-as. 

ḥellan-d tamurt yis-s. 

Yeqqim yid-sen yettmeslay fell-asen» 

11.Aselmad yettbahdil inelmaden mi ara xedmen kra n wagul? 

Atwel Aselmad Tamsirt Ih Ala Tamawt 

Aselmad 

yettbahdil 

inelmaden 

mi ara 

xedmen 

kra n 

wagul? 

 

As 1 Tamsirt 1: tizdit gar 

umyag d umqim ultiɣ 

+  Aselmad ur ilaq ara ad 

yettbahdil inelmaden-is mi ara 

xedmen agul, acku amdan 

anda tebɣu tewweḍ tmusni-s, 

ur yessin kra, ad ilemmed 

dima seg wagulen ara 

ixeddem deg tudert-is, ihi tura 

agul d abrid ɣer tmusni 

iṣeḥan. 

As 2  - 

As 1 Tamsirt 2: imesli [tt] +  

As 2  - 

As 1 Tamsirt 3: tizdit gar 

yisem d yewṣilen-is, gar 

tenzeɣt d yewṣilen-is 

(As1 yesdukel snat n 

temsirin). 

+  

As 2  - 

Tafelwit uṭ 13: Aselmad yettbahdil inelmaden mi ara xedmen kra n wagul? 

Aferdis wis mraw d yiwen «Aselmad yettbahdil inelmaden mi ara xedmen kra n 

wagul?» acku anelmad ma yettwabahdel ad yuɣal ad yettneḥcam, ad yettkukru, ur yettmeslay 

ara deg tneɣrit, ad iḥqer iman-is, acku limer yesɛa aswir am netta am yemdukal-is tili ur t-

ibahdel ara uselmad-is, d aya i yettuɣalen d aṭṭan n tnefsit i kra n yinelmaden. 

As1 ur yettbahdil ara inelmaden-is maca yekkat nnaḥ amzun ur sen-yesli ara, ma d 

As2 yettbahdil-iten, yettsuɣu fell-asen, As1, ma ccḍen yinelmaden-is, yesseɣtay-asen mebla 

ma yḥus (iḥulfa) unelmad s lixsas, ula d ssut-is ur t-yessiɛlay ara fell-asen, ma d As2 

yettɛeggiḍ aṭas fell-asen, ur yebɣi ara ad xedmen igulen, yettbahdil-iten, ladɣa imi nella dinna, 

yebɣa ad binen ssnen, ur xeddmen ara agulen maṭi. 

12.Aselmad yessnemmir inelmaden-is ɣef wayen ssnen yerna yessebɣas-iten akken ad 

nnernin? 

Atwel Aselmad Tamsirt Ih Al

a 

Tamawt 

Aselmad 

yessnemmir 

inelmaden-is 

ɣef wayen 

ssnen yerna 

yessebɣas-iten 

akken ad 

nnernin? 

 

As 1 Tamsirt 1: tizdit gar 

umyag d umqim ultiɣ 

+  Iselmaden snemmiren 

inelmaden-nsen, As2, 

ma yefka-d unelmad 

tiririt iṣeḥḥan ad as-yini 

tanmirt, ma yecceḍ ad t-

yebbahdel. 

As 2 +  

As 1 Tamsirt 2: imesli [tt] +  

As 2 +  

As 1 Tamsirt 3: Tizdit gar 

yisem d yewṣilen-is, gar 

tenzeɣt d yewṣilen-is 

(As1 yesdukel snat n 

temsirin). 

+  

As 2 +  

Tafelwit uṭ 14: Aselmad yessnemmir inelmaden-is ɣef wayen ssnen yerna yessebɣas-iten 

akken ad nnernin? 

Aferdis mraw d sin «Aselmad yessnemmir inelmaden-is ɣef wayen ssnen yerna 

yessebɣas-iten akken ad nnernin?» iswi n waya anelmad ad yesɛu taflest deg yiman-is, ad 

yebɣu ad iɣer, ad yissin ugar, ad yessnerni tizemmar-is. 

Iselmaden, di sin, snemmiren inelmaden i d-yefkan tiririt iṣeḥḥan s wawal «tanmirt, 

igerrez neɣ yelha», akken ad rnun ad ɣren ugar, ad rnun aquddim ar zdat. 

13.Tella tnezzarit gar uselmad d yinelmaden-is? 

Atwel Aselmad Tamsirt Ih Ala Tamawt 

Tella 

tnezzarit 

gar 

uselmad d 

yinelmade

n-is? 

 

As 1 Tamsirt 1: tizdit gar umyag d 

umqim ultiɣ 

+  Iselmaden ttaken 

isteqsiyen i yinelmaden, 

nutni ttaran-d fell-asen, 

tikwal ttaken-d titiriyin 

ṣeḥḥant, tikwal 

xeddmen agulen. 

As 2 +  

As 1 Tamsirt 2: imesli [tt] +  

As 2  - 

As 1 Tamsirt 3: Tizdit gar yisem d 

yewṣilen-is, gar tenzeɣt d 

yewṣilen-is» (As1 yesdukel 

snat n temsirin). 

+  

As 2 +  

Tafelwit uṭ 15: Tella tnezzarit gar uselmad d yinelmaden-is? 

Aferdis wis mraw d kraḍ «tella tnezzarit gar uselmad d yinelmaden-is?» iswi n waya 

ad nẓer ma dɣa aselmad d yinelmaden-is bennun-d tamsirt lwaḥi neɣ d aselmad kan i 

yettmeslayen, d netta i yxeddmen tamsirt iman-is, ma d anelmad yessefk fell-as ad yecfu, ad 

yakez ayen i s-d-yefka uselmad. 

Ɣer sin-a n yiselmaden tella tnezzarit telha, yella-d udiwenni gar yinelmaden d 

uselmad deg termad n temsirt n tezdit, aselmad yettak isteqsiyen, inelmaden tarran-d fell-asen, 

inelmaden ur ttsetḥin ara, tmeslayen akk, ladɣa wid n As2 ɣas akken aselmad-nsen yettbehdil-

iten, ula deg temsirt tis snat tella tnezzarit yelhan gar As1 d yinelmaden-is deg lebni n temsirt 

maci am As2, maḥsub d netta kan i yettmeslayen deg tneɣrit maci am temsirt yezrin. 

Deg temsirt tis kraḍ, iselmaden d yinelmaden xedmen tanezzarit telha deg tneɣrit, 

yella wassaɣ d azuran gar-asen. 

Seg zik, llan inadiyen ɣef tnezzait i d-yettilin gar unelmad d yiselmaden, d tigawt neɣ 

d adiwenni i d-yettilin gar-asen sdaxel n tneɣrit, «tanezzarit d ambaddel n tmusnwin, n 

yiḥulfan neɣ n wafud gar sin n yemdanen deg unagraw»*1, deg tesnalmudt, ayen yesɛan azal 

deg umbeddel n tektiwin gar uselmad d unelmad d timegley deg wawal n Mc Comb: 

«timegleyt d agmuḍ n tnezzarit i d-yeksatlen gar lebɣi n unelmad (timegleyt, addud, 

tawernent) d tezmert-is (tizemmar n wallaɣ-is) d ufud n tmetti (leqder, tagerrawt, asarag)»*2. 

14.Aselmad yewweḍ ɣer yiswi n temsirt? 

Atwel Aselmad Tamsirt Ih Ala Tamawt 

Aselmad 

yewweḍ 

ɣer yiswi 

n temsirt? 

 

As 1 Tamsirt 1: tizdit gar 

umyag d umqim ultiɣ 

 - Iselmaden ttwalin wwḍen 

ɣer yiswi n temsirin-nsen, 

maca nekni akken i nettwali 

ur wwiḍen acku limer 

wwḍen tili ur xeddmen ara 

agulen, tili fkan-d tiririyin 

iṣeḥḥan akk.  

As 2  - 

As 1 Tamsirt 2: imesli [tt]  - 

As 2  - 

As 1 Tamsirt 3: Tizdit gar 

yisem d yewṣilen-is, gar 

tenzeɣt d yewṣilen-is 

(As1 yesdukel snat n 

temsirin). 

 - 

As 2  - 

Tafelwit uṭ 16: Aselmad yewweḍ ɣer yiswi n temsirt? 

Aferdis wis mraw d kuẓ «Aselmad yewweḍ ɣer yiswi n temsirt?» da, ad negzu ma 

aselmad dayen yessuli tamsirt-is, yezmer ad iɛeddi ɣer tid i d-iteddun, timusniwin i yefka i 

yinelmaden dayen reṣṣent deg wallaɣ-nsen. 

Deg temsirt tamezwarut «tizdit gar umyag d umqim ultiɣ», iselmaden, ttwalin iman-

nsen ahat wwḍen ɣer yiswi n temsirt anda ara yakez unelmad imqimen iwsilen i as-itezzin i 

umyag; ad yegzu dakken tella tezdit gar umyag d imqimen iwsilen wa ad yaru akken iwata. 

acku inelmaden rran-d ɣef ulaɣmu, maca aya ur d-yettbin ara deg temsirt nni yakan, ahat ad d-

ibin seld kra n wussan, mi ara nuɣal ɣer temsirt-nni (aya ad yeqqim d tamuɣli-nneɣ kan, maca 

iselmaden ttwalin wwḍen ɣer yiswi n temsirt ɣas akken llan yinelmaden ixedmen igulen).  

                                                           
*«une interation est un échange d’information, d’émotion ou d’énergie entre deux agents au sein d’un 
système». 
1 BELAIDI, 2014/2015,  Les interactions en classe de FLE: perception des rapports enseignant/apprenant, 
mémoire de Master, université de Biskra, asb.08. 
*«la motivation est le fruit des interactions qui se nouent entre le vouloir de l’élève (motivation, attittude, 
affection), son puvoir (aptitudes intellectuelles) et le support social (respect, attention, conférence)» 
2 KHELIFI M d SAOUANE CH, 2016/2017,  l’interaction orale entre apprenant et enseignant, mémoire de master, 
université de Tebessa, Asb.36. 

Deg temsirt tis snat «imesli [tt]», iselmaden di sin ur wwiḍen ara ɣer yiswi n temsirt 

acku tuget n yinelmaden ur d-rrin ara ɣef yiluɣma, rnu ɣer waya iselmaden seg tazwara ẓran 

tamsirt-a tuɛer ɣef unelmad ad tt-yakez deg yiwet n tsaɛet. 

Nemmeslay d yiwen n uselmad nniḍen deg uɣerbaz n Yaḥia Crif Karim yenna-d: « 

Ttafeɣ-d aṭas n yigulen deg uselmed n temsirt-a acku zdaxel n tneɣrit ttafeɣ-d kraḍ n 

tmeslayin yemgaraden: tameslayt-iw nek (d tasaḥlit), tameslayt n yinelmaden yemgaraden seg 

yiwen ɣer wayeḍ akked tmaziɣt s wayes ilaq ad selḥuɣ tamsirt ». 

Nemmeslay daɣen d uselmad nniḍen yellan deg uɣerbaz yemgaraden ɣef sin-a i deg 

nga tannayt, deg tɣiwant n Wadamizur, yenna-d: « Deg uɣerbaz i deg xeddmeɣ, nek d 

yimdukal-iw nekkes tamsirt n yimesli [tt] seg wahil acku ur terzi ara tameslayt-nneɣ ». 

Deg temsirt tis kraḍ, «tizdit gar yisem d yewṣilen-is, gar tenzeɣt d yewṣilen-is (As1 

yesdukel snat n temsirin)», akken nettwali iselmaden ur wwiḍen ara ɣer yiswi n temsirt acku 

amur ameqqran seg yinelmaden i d-yekkren ɣer tfelwit xedmen agulen, ula d izmamen i 

nwala nufa xedmen agulen mi ɛerḍen ad xedmen alaɣmu akked mi uran tazabut, ɣas akken ur 

tezri ara ula d yiwet n tsaɛet seg mi ɣran tamsirt-a. 

S wakka ad d-nini iselmaden sqedcen akk iferdisen n tuddsa n temsirt n tirawalt i 

yellan deg udlisfus, maca yal yiwen s tarrayt-is. 

Taggrayt  

Seg tesleḍt i nga nessaweḍ ɣer yigmad-a: 

 Iselmaden smersen iferdisen n tiddi n temsirt n tirawalt i yellan deg udlisfus, ɣas 

akken yella kra n ubeddel deg ugbur ladɣa seg tama n As1 i ibeddlen imedyaten, 

iluɣma akked «ad cfuɣ», daɣen yal aselmad s tarrayt-is, amedya As1 ixeddem tazabut 

d alaɣmu amezwaru ma d As2 yettaǧǧa-t d aneggaru. 

 As1 yeqqen iman-is ɣer tferret n uselmed, tettili dima deg ufus-is, ma d As2 yeqqen 

iman-is ɣer udlisfus, ur ixeddem ara lǧahd akken ad d-yawi amaynut s ɣur-s, ad yernu 

ugar n tmusniwin i yinelmaden. 

 Mi nemmeslay akked yiselmaden berra i tneɣrit, As1 yenna-d: « Ur xeddemɣ ara 

timsirin n tirawalt dima, acku yal aseggas d timsirin nni yakan i d-yettuɣalen deg akk 

iswiren maca ulac amhaz ɣer yinelmaden, igulen-nni d wid i d-yettuɣalen dima », ma 

d As2, mi as-nessuter ad aɣ-d-yesken tiferrin n uselmed i yxeddem, yenna-yaɣ-d:« Ur 

xeddmeɣ ara, sselḥuyeɣ timsirin-iw ilmend n wedlis kan». 

 Iselmaden ur xeddmen ara aṭas n yiluɣma, tikwal ma ifuk wakud ur ten-sseɣtayen ara 

(d ayen i nwala deg yezmamen n yinelmaden), rnu ɣer waya ur d-ttarran ara ɣef 

yisteqsiyen n yinelmaden s waṭas. 

Tazwert 

Aḥric-a d aḥric wis sin n yixef n tesleḍt i deg neg tasleḍt i tferrin n yifuras n 

yinelmaden i gan deg taggara n tugzimt (tis snat d tis kuẓ n usenfar amezwaru), deg termudt n 

usenfali n tira, akken ad d-nekkes igulen i xedmen deg tirawalt. 

Iferdisen i wumi nga tasleḍt rzan timsirin n tirawalt i ɣran ya yinelmaden deg useggas 

wis sin n uɣerbaz alemmas. 

Ɣas akken aṭas n yigulen i xedmen maca nekni nerra kan lwelha-nneɣ ɣer wid icudden 

ɣer temsirin n tirawalt i walan deg useggas-a, aya yerza kraḍ-a n temsirin: 

 Tizdit; 

 Tiɣri n yilem; 

 Imesli [tt]. 

Deg kraḍ n tfelwiyin i d-iteddun ad d-nesken tizemmar n yinelmaden deg wayen 

lemden (ayen yeɛnan tirawalt kan), nga tasleḍt i yifuras n 20 n yinelmaden i yellan deg sin n 

yiɣerbazen yemgaraden, yal anelmad ad d-nwali tizemmar-is ɣef kraḍ-a n temsirin 

Aferdis amezwaru i wumi ara neg tasleḍt d «tizdit». 

1. Tasleḍt n wagul n tezdit 

 Ad d-nesmekti ifuras An1 alma d An10 n yinelmaden n As1, ma d ifuras An11 alma d 

An20 n yinelmaden n As2. 

Ifuras n 

yinelmaden 

Amḍan n 

wagul n tezdit 

An 1 07 

An 2 05 

An 3 01 

An 4 02 

An 5 08 

An 6 03 

An 7 06 

An 8 09 

An 9 06 

An 10 10 

An 11 03 

An 12 09 

An 13 04 

An 14 02 

An 15 03 

An 16 01 

An 17 01 

An 18 10 

An 19 07 

An 20 04 

Tafelwit uṭ°17: Agul n tezdit 

Aferdis-a, ɣran-t yinelmaden n useggas wis sin n uɣerbaz alemmas s tsekkiwin-is akk, 

deg udlisfus akked wahil n useggas-a llant 4 n temsirin ɣef waya. Iselmaden xedmen timsirin-

a, ɣas akken llant tid i sduklen deg yiwet n temsirt kan imi tent-ttwalin d ayen i d-yettɛawaden 

dima, ɣran-tent yakan yinelmaden (aya d ayen i aɣ-d-yenna uselmad amezwaru As1 i ɣer nga 

tannayt). 

Ihi ad as-neg tasleḍt i uferdis-a n tezdit akken ad nwali ma gzan yinelmaden timsirin-a 

neɣ ala, ma dɣa ttqadaren ilugan n tira n tezdit neɣ ala. Ihi tiririt tella-d akka: 

Ilmend n tferrin i nwala, inelmaden akk xedmen agul-a, llan wid i t-ixedmen aṭas 

(An10 d An18 xedmen-t 10 n tikkal), llan daɣen wid i t-ixedmen yiwet n tikkelt kan (An3, 

An16 d An 17), inelmaden akk ɣas xedmen igulen maca yella wanda i rran tizdit deg umkan-

is. 

Ihi seg tesleḍt n tferrin-a, nufa 17/20 n yinelmaden rran tizdit deg wadeg-is deg kra n 

wawalen, (03/20 ur tt-smersen ara akk), ad ten-id-nebder: 

An 1: qqaren-as; 

An 2: ixxamen-is; 

An 3: i d-yezgan; 

An 4: tezga-d; 

An 6: frurin-d; 

An 7: taddart-a; 

An 10: ixxamen-ines; 

An 11: aseggas-nni; 

An 12: amur-nsen; 

An 13: teǧǧa-yas-d; 

An 14: iberdan-is; 

An 15: aẓar-is; 

An 16: deg-s; 

An 17: tafellaḥt-nsen; 

An 18: tamdint-ayi; 

An 19: ad t-naf; 

An 20: leǧwameɛ-is. 

Inelmaden-a rran tizdit deg kra n wawalen, ǧǧan-tt deg wiyaḍ (ulac ula yiwen n 

unelmad ur nexdim ara agul-a). 

Akken daɣen i nufa 9/20 n yinelmaden rran tizdit anda ur ilaq ara ad tt-xedmen, ad 

ten-id-nebder: 

An 1: timeɣriw-in; 

An 6: di-wesɛanen; 

An 10: twali-ḍ; 

An 13: id-ibeggnen; 

An 14: ifnay-en; 

An 15: imdanen-tasen-d; 

An 16: te-bined; 

An 18: tamdin-t; 

An 19: ur ttuɣalen-ara; 

An 20: tsenaw-it. 

Akken daɣen i nufa 3/20 n yinelmaden ur smersen ara akk tizdit deg tenfaliyin-nsen, d 

wi: An 5; An 8 d An 9. 

Nufa 14/20 n yinelmaden ur rrin ara tizdit deg kra n wawalen anda ilaq ad tt-rren, 

sduklen kan awalen gar-asen, d ayen i aɣ-yessuɛren ad negzu d acu i yebɣa ad d-yini, 

inelmaden-a d wi: 

An 1: iziyazd; 

An 2: ysaɣit; 

An 3: teɣlayend; 

An 5: itikecmen; 

An 6: meqqrit; 

An 7: tequbelaɣd; 

An 8: seges; 

An 9: idikecmen; 

An 10: imalitid; 

An 11: lǧirannsen; 

An 13: d yewweḍ; 

An 15: iḥudditd; 

An 18: leǧamaɛnynes; 

An 19: taddarta. 

Igulen i xedmen yinelmaden deg tezdit, llan aṭas, 20 n yinelmaden i neddem xedmen-t 

akk. Llan yidgan anda i xedmen igulen-a, aselmad yezmer ad ten-iwali d agul ameẓyan md: 

qqarenas, maca llan wiyiḍ ttbanen-d d agul ameqqran ladɣa anda i beṭṭun awal deg tlemmast 

md:ifnay-en. 

 Timental n waya, ahat zemrent ad ilint d war tigzi n yinelmaden i temsirin n tirawalt 

neɣ ahat d iselmaden-nsen ur nessin ara ad ssiwḍen izen i yinelmaden acku, inelmaden ɣran 

tamaziɣt sin n yiseggasen deg uɣerbaz amezwaru akked sin nniḍen deg uɣerbaz alemmas, rnu 

ɣer-s, limer ugur deg yinelmaden tili ahat nufa-d xersum 5 n yinelmaden seg 20 ur xdimen ara 

agul-a, ladɣa imi iselmaden uɣur d-newwi tiferrin d imaynuten deg taɣult n uselmed, ur sɛin 

ara tarmit tameqqrant (As1 ila 4 n yiseggasen deg uselmed, As2, 2 n yiseggasen kan), daɣen, 

ur ɣrin ara aṭas tutlayt tamaziɣt, ɣran-tt kan deg tsedawit. 

Mi nekfa tasleḍt n uferdis amezwaru, ad nɛeddi ɣer wis sin, wa d «tiɣri n yilem». 

2.Tasleḍt n wagul wis sin: tiɣri n yilem 

Ifuras n 

yinelmaden 

Amḍan n 

wagul n 

teɣri n yilem 

An 1 10 

An 2 18 

An 3 08 

An 4 04 

An 5 11 

An 6 06 

An 7 18 

An 8 15 

An 9 16 

An 10 05 

An 11 04 

An 12 01 

An 13 02 

An 14 14 

An 15 16 

An 16 04 

An 17 02 

An 18 14 

An 19 21 

An 20 12 

Tafelwit uṭ°18: Agul n teɣri n yilem 

Tiɣri n yilem, ttarran-tt deg tira tumrist akken ad tifsus tɣuri d lmenṭeq. Imassanen 

ggan-d kra n yilugan ara neḍfer deg usemres n teɣri-a, ihi deg yifuras n yinelmaden ad d-

nwali ma ḍefren neɣ qudren ilugan-a. 

Seg tesleḍt i nga, nufa, inelmaden akk, deg kra n wawalen rran tiɣri n yilem deg 

wadeg-is iwatan : 

An1: cebḥen; 

An2: adfel; 

An3: tazelmaḍt; 

An4: Icerɛiwen; 

An5: At Yucef; 

An6: Bgayet; 

An7: tesɛa; 

An8: Leɛzib; 

An9: texla; 

An10: adeg; 

An11: amezwaru; 

An12: merra; 

An13: agellid; 

An14: ɣer; 

An15: imezwura; 

An16: lqelɛa; 

An17: aɛessas; 

An18: tezweq; 

An19: tebḍa; 

An20: uɣerbaz. 

Nufa daɣen 2/20 n yinelmaden gan agul: rran tiɣri n yilem ɣer taggara n wawal: 

An9: tadartiwe; tbibe; Bni Jlile; 

An14: zike; bellike. 

Akken daɣen i llan 12/20 n yinelmaden gan agul imi rran «a» deg umkan n «e»: 

An1: lǧamaɛ; 

An2: ibardan; 

An3: deg tafsut; 

An5: tattwassen; 

An6: deg tamdinin; 

An7: adaryis; 

An9: asental; 

An10: Yusaf; 

An14: tazgad; 

An16: tarna; 

An18: ibardan; 

An19: tukarza. 

Akken i nufa daɣen 12/20 n yinelmaden rran tiɣri n yilem anda ur ilaq ara: 

An1: merhba; 

An2: legudrun; 

An6: tamedint; 

An8: teɣiwant; 

An10: anesay; 

An11: ad cenun; 

An12: taɛesebant; 

An13: aɣerum; 

An15: ugur-nesen; 

An18: leɛalit; 

An20: Leqeser. 

Llan 17/20 n yinelmaden, ǧǧan tiɣri-a, ur tt-xdimen ara anda ilaq ad tt-xedmen: 

An2: unbdu; 

An3: mayla; 

An4: larbɛa; 

An5: imzdaɣ; 

An7: lchur; 

An8: yiwn; 

An9: ufla; 

An10: tččur; 

An11: timɣra; 

An12: tamqqrant; 

An13: aṭmin; 

An14: maylla; 

An15: ymdanen; 

An17: dyiqit; 

An18: tcbaḥ; 

An19: lqhawi; 

An20: yiwn. 

Inelmaden akk xedmen igulen yeɛnan tiɣri n yilem, An12 ixdem-it yiwet n tikkelt kan 

akken daɣen i llan wid i t-ixedmen aṭas n tikkal, am An19 i t-ixedmen 21 n tikkal. 

Timental i yeǧǧan inelmaden ad xedmen agul-a ad uɣalent ahat ɣer waya: 

 Aɣmar n tutlayt tafransist deg tmetti tazzayrit, deg wayen yerzan tiririt n teɣri n 

yilem ɣer taggara n wawal, acku aya d ayen yellan deg tutlayt tafransist maci 

deg tutlayt n tamaziɣt. 

 Tin ɣer-s tameslayt tettemgarad seg wemdan ɣer wayeḍ, seg temnaḍt  ɣer 

tayeḍ, ihi nezmer ad negzu anelmad yettaru akken yella deg timawit maci 

akken llan yilugan.  

Mi d-nemmeslay ɣef yigmaḍ n uferdis wis sin, deg wayen i d-iteddun ad d-nwali 

igmaḍ n uferdis n yimesli [tt].  

3.Tasleḍt n wagul wis kraḍ: imesli «tt» 

Ifuras n 

yinelmaden 

Amḍan n 

wagul n 

yimesli «tt» 

An 1 05 

An 2 00 

An 3 03 

An 4 00 

An 5 03 

An 6 01 

An 7 00 

An 8 02 

An 9 00 

An 10 00 

An 11 00 

An 12 00 

An 13 00 

An 14 02 

An 15 01 

An 16 01 

An 17 00 

An 18 01 

An 19 02 

An 20 00 

Tafelwit uṭ°19: Agul n yimesli [tt] 

Inelmaden walan tamsirt-a deg uɣerbaz, ɣran idgan anda i d-nettsussru imesli [tt], 

nettaf-it s 5 n tsekkiwin: 

 Yettili  d sin n yisekkilen [tt], md: yettwali. 

 Nezmer ad t-naf d tamsertit gar sin-a n yisekkilen: «d» n tilawt akked «t» n wunti, md: 

d tamacahut [ttamacahutt]. 

 Yettili ɣer taggara n yisem unti, nettsussru-t [tt] maca nettaru-t s yiwen n [t] kan, md: 

tayemmat [tayemmatt]. 

 Mi ara yili «ad» n wurmir akked «t» amatar udmawan, md: ad taruḍ [attaruḍ]. 

 Mi ara yessed usekkil «s» deg wurmir ussid, md: ixessi [ixetti]. 

Ihi deg wayen i d-iteddun ad d-nwali ma inelmaden-a smersen ilugan-a neɣ ala. 

Seg tesleḍt i nga nufa 10/20 n yinelmaden smersen ilugan-a, uran imesli-a akken iwata 

mebla igulen: 

An 2: d taddart; 

An 4: tawilayat; 

An 7: taɣiwant; 

An 9: d taqdimt; 

An 10: yettaymen; 

An11: ttawint; 

An12: yettas-d; 

An13: theggint; 

An17: d tamezyant; 

An20: d tamdint. 

Ma d 10/20 nniḍen yella wanda i t-xedmen, yella wanda i ccḍen deg-s: 

An1: taddart-iw taddart; 

An3: deg tama taẓelmaṭ tawrirt; 

An5: tesɛa luḍa taqdimt; 

An6: Bgayet tamdint; 

An8: wahi tyuzaṭ; 

An14: atawiḍ; 

An15: Cerfa taddart; 

An16: tbined; 

An18: tamezyant; 

An19: atesɛu. 

Seg waya, ad negzu llan yinelmaden yettqadaren ilugan n tira n yimesli [ tt], llan wiyiḍ 

ttarun kan akken i ttsusrun awalen, akken i ttmeslayen deg tudert-nsen n yal ass. 

Iselmaden, fkan-aɣ-d tamuɣli-nsen ɣef waya, ttwalin-t d ayen yuɛren ad tbeddleḍ i 

unelmad tameslayt i yettmeslay seg wasmi i d-yekker, d wasmi i ttafen aṭas n yigulen deg 

uselmed n temsirt-a, ladɣa tikwal aselmad yettaf-d iman-is yessexlaḍ gar kraḍ n tmeslayin: 

tameslayt-is netta yakan, tin n unelmad akked tutlayt tamaziɣt. 

4. Igmaḍ 

Ilmend n tesleḍt i nga, nessaweḍ ɣer yigmaḍ-a: 

 Agul n tezdit Agul n teɣri n yilem Agul n yimesli [tt] 

As1 57 111 14 

As2 44 90 07 

 

Ilmend n tesleḍt i nga i tferrin n yinelmaden n As1, nufa-d: 

 Deg wayen yeɛnan agul  n «tezdit», 10 n yinelmaden i wumi nesseɣta tiferrin-

nsen xedmen-t azal n 57 n tikkal. 

 Agul n «tiɣri n yilem», xedmen-t yinelmaden i neddem azal n 111 n tikkal. 

 Agul n «yimesli [tt]» xedmen-t azal n 14 n tikkal. 

Ilmend n tesleḍt i nga i tferrin n yinelmaden n uselmad As2, nufa-d: 

 Deg wayen yeɛnan agul  n «tezdit», 10 n yinelmaden i wumi nesseɣta tifertin-

nsen xedmen-t azal n 44 n tikkal. 

 Agul n «tiɣri n yilem» xedmen-t azal n 90 n tikkal. 

 Agul n «yimesli [tt]» xedmen-t azal n 07 n tikkal.  

Ilmend n yigmaḍ n tfelwit yellan iwsawen, nerra tamawt inelmaden akk xussen deg 

tira, xedmen aṭas n yigulen, ur ttarun ara ilmend n yilugan n tirawalt i ɣɣaren deg tneɣrit, ur 

ten-ttqadaren ara, ladɣa inelmaden n As1, ur sɛin ara tizemmar yelhan deg tirawalt ma 

nmuqqel ɣer yinelmaden n As2. 

Taggrayt  

Ilmend n tesleḍt i nga i tferrin n yinelmaden, nufa inelmaden n sin n yiselmaden uɣur 

d-newwi tiferrin ur sɛin ara tizemmar yelhan deg tirawalt imi xedmen aṭas n yigulen deg 

wayen yerzan «tizdit, tiɣri n yilem d yimesli [tt]».  

 

Taggrayt n yixef wis sin 

Ilmend n tesleḍt n yinefkan i d-negmer seg uswir wis sin n uɣerbaz alemmas, nufa yal 

aselmad s tarrayt-is, yal aselmad amek i iɛerreḍ ad yessiweḍ inelmaden-is ɣer yiswi n temsirt, 

yettemgirid wamek i d-tettili tiddi n temsirt n tirawalt ɣer sin-a n yiselmaden. 

As1, yessemres iferdisen akk n tiddi n temsirt n tirawalt: imedyaten d yisteqsiyen fell-

asen, ad cfuɣ, iluɣma akked tzabut maca yella-d ubeddel deg-sen, yexdem tazabut send n 

yiluɣma, ur yessemres ara adlisfus s tuget, irennu-d timusniwin s ɣur-s. Maca nezmer ad d-

nini yeqqen iman-is ɣer tferret n uselmed, am win yettkukrun ad d-yefk tamusni ur nṣeḥḥa ara 

neɣ ur yesɛi ara taflest deg yiman-is. 

Aselmad-a, ɣas akken ur yettbahdil ara inelmaden-is, yessnemmir-iten ɣef wayen i d-

fkan deg temsirt, maca ur yettak ara aṭas azal i yisteqsiyen n yinelmaden, maḥsub ur d-yettarra 

ara akk fell-asen, yekkat kan yettɛedday akken ad ifak tamsirt deg lawan. 

Aselmad-a ixeddem tanezzarirt deg tneɣrit, ayen yelhan : yesskaray-d akk inelmaden-

is, mi ara yexdem unelmad agul deg tfelwit, yessutur seg yemdukal-is ad as-sseɣtin, maca ma 

ixdem-it s timawit, ur yettarra ara fell-as, yekkat nnaḥ amzun ur yesli ara, yettɛedday srid ɣer 

unelmad nniḍen. 

As2, yessemres iferdisen akk n tiddi n temsirt n tirawalt: imedyaten d yisteqsiyen fell-

asen, ad cfuɣ, iluɣma akked tzabut, ixdem-iten akken i d-llan deg udlisfus, seg umezwaru ar 

uneggaru, yessemras ala adlisfus deg temsirin-is, ula d tiferrin n uselmed ur tent-yessemras 

ara, ixeddem tamsirt akken yefhem netta, akken yella deg wallaɣ-is akked udlisfus.  

Aselmad-a yettbahdil inelmaden-is aṭas, ɣas akken tikwal yessnemmir-iten ɣef wayen 

i d-fkan deg temsirt, isteqsiyen n yinelmaden tikwal yettarra-d fell-asen, ur ixeddem ara 

tanezzarirt deg tneɣrit, d netta i ibennun tamsirt iman-is. 

Iselmaden-a di sin, ɣas akken ẓran inelmaden-nsen ur gzin ara tamsirt s telqi, maca ur 

xeddmen ara ussis akken ad sen-ssegzin ugar, ad sen-fken ugar n tmusniwin, daɣen semrasen 

yiwet n tarrayt akked yinelmaden akk, ur ttarran ara tiɣri ɣer yinelmaden yeẓẓayen, ɣer wid i 

yuɛren i lefhama. Seg temsirin i neḥḍer d wayen i d-negza, iselmaden, iswi-nsen d asali n 

temsirt kan deg lawan-is, ur sen-d-tuqiɛ ara ma gzan akk yinelmaden (ɣer ugraw kan seg-sen). 

Daɣnetta, ifuras n taggara n tegzemt i d-xedmen yinelmaden-nsen, xersum wid i wumi 

nga tasleḍt deg umahil-a, ččuren d agulen n tirawalr, tid n tezdit, tiɣri n yilem d temsertit, (20 

n yinelmaden akk i wumi nexdem tasleḍt i tfertin-nsen, xedmen agul n tezdit d win n teɣri n 

yilem, ma d agul n yimesli [tt], 05 n yinelmaden n As1 d 5 n wid n As2). S wakka, tarrayt n 

uselmed i smersen yiselmaden-a As1 d As2, ur tɛawen ara inelmaden-nsen ad d-farsen s 

tirwalt iseḥḥan deg termudt n usenfali s tira. 

Tarrayt n uselmed tla azal d ameqqran deg usnerni n tezmert n tirawalt ɣer 

yinelmaden. Aselmad, ma yettaǧǧa inelmaden-is ad mmeslayen ɣef temsirt, iseɣtay igulen-

nsen, yettrra-d ɣef yisteqsiten-nsen, yettak-asen tagnit ad qedcen iwakken ad gzun yerna ad 

lemden. Akken d-tenna Danièle Cogis: «Ihi d aselmad i yesɛan tasarut iwakken ad yawi 

inelmaden-is ad kecmen deg termudt, war ma isexdem tagnut (norme) d usmekti n yilugan d 

sebba i uḥbas n uskasi, maca, d anemgal, ad yefk tagnit i uskasi ɣef tmuɣliwin n tirawalt n yal 

yiwen »*1. 

 

 

 

 

 

 

 

 

 

                                                           
* « C’est donc bien l’enseignant qui détient la clé pour amener ses élèves à s’engager dans l’activité, en ne 

faisant pas de la norme et du rappel des règles des arguments d’autorité, dont l’invocation suffit à clore la 

discussion, mais, au contraire en permettant au débat de s’instaurer autour des conceptions orthographiques de 

chacun ». 
1 Tebder-tt-id TALPIN E., (Page consultée le 07 septembre 2020 ), Comment enseigner l’orthographe dans une 

démarche d’observation et de réflexion sur la langue et ses usages?, [En ligne]. Adresse URL: 

https://www2.espe.u-bourgogne.fr/doc/memoire/mem2006/06_0401372Z.pdf, asb 05. 

 

https://www2.espe.u-bourgogne.fr/doc/memoire/mem2006/06_0401372Z.pdf

Tirawalt d tarmudt gar termad yellan deg tegzemt tasnalmudant, tla azal d ameqqran 

deg usnerni n tezmert n tira ɣer unelmad. Dɣa yessefk ɣef uselmad ad as-yefk azal sdaxel n 

tneɣrit, ad tt-yexdem akken iwata, akken inelmaden ad ssiwḍen ɣer sdat ad arun akken iwata 

war igulen, s yilugan n tira i ɣɣaren deg ulmud n tmaziɣt. 

Nerra tamuɣli-nneɣ ɣer waṭas n yinelmaden, ur ssinen ara ad arun, xeddmen igulen 

deg wayen yezan tirawalt, maci ala wid yeɣɣaren deg uɣerbaz alemmas neɣ deg tesnawit, 

maca llan ula d isdawanen i mazal teggen igulen-a, mi ara ttarun. 

ɣef waya i nra ad nwali deg umahil-a tamlilt n yiselmaden deg usnerni n tezmert 

tirawalant ɣer yinelmaden, ma seqdacen tarrayin i ten-yettɛawanen akken ad arun akken 

iwata, s usemres n yilugan n tira. Dɣa, nefka-d asteqsi-ya agejdan: Ma tettɛawan tarrayt n 

uselmad inelmaden deg temsirin n tirawalt akken ad snernin tazmert-nsen tarawalant, deg 

uswir wis sin, aɣerbaz alemmas? Nesbedd-d-d turda-aya: Tarrayt n uselmad ur tettɛawan ara 

inelmaden deg usnerni n tezmert-nsen tirawalant imi ur asen-ixeddem ara uselmad iluɣma, 

dɣa teggen aṭas n yigulen deg yifuras-nsen. Iswi-nneɣ d askan n wazal n tarrayt n uselmad deg 

ulmad n tirawalt, deg tneɣyrit n tmaziɣt, aswir wis sin, aɣerbaz alemmas. Iwakken ad 

nessiweḍ ad d-nerr ɣef turda d usteqsi-nneɣ agejdan, nga tasestant deg sin n yiɣerbazen, deg 

tneɣriyin n sin n yiselmaden. Neḍfer tafakust n tannayt i ugmar n yinefkan yerzan tarrayin n 

uselmed i seqdacen yiselmaden-a deg temsirin n tirawalt. Negmer-d daɣen ifuras n tira n 

yinelmaden iwakken ad d-nekkes igulen-nsen n tirawalt. 

Ilmend n tesleḍt i nga i tfelwiyin n tannayt n yiselmaden akked tferrin n yinelmaden, 

nessaweḍ ɣer kra n yigmaḍ s wayes i nezmer ad d-nerr ɣef turda d usteqsi agejdan n umahil-

nneɣ. 

Deg tesleḍt n tfelwiyin n tannayt, nufa-d sin n yiselmaden-a, ɣas akken xeddmen 

tamsirt, semrasen iferdisen akk i ilaqen deg tiddi d lebni n temsirt n tirawalt, maca ur ttaken 

ara aṭas azal i yiluɣma, i yellan d lsas n yal tamsirt. Acku seg tama, ur xeddmen ara aṭas, 

xeddmen yiwen neɣ sin deg temsirt (aya ahat imi ur sen-d-tkeffu ara yiwet n tsaɛet), seg tama 

nniḍen, ur ten-sseɣtayen ara dima (tikwal ma ifuk wakud, ttaǧǧan inelmaden ad seɣtin iluɣma 

iman-nsen deg uxxam). Rnu ɣer waya, anelmad ad iɣer tamsirt n tirawalt, syin ur d-yettmagar 

ara akk iluɣma yerzan tamsirt-nni alma d akayad neɣ deg useggas i d-iteddun (aya d ayen i d-

negza seg umeslay n yiselmaden, akked yezmamen n yinelmaden), imir aselmad ad as-yeqqar 

: “Acuɣer ur tecfiḍ ara ɣef wayen neɣra?”, anamek n waya anelmad ur yezmir ara ad yakez 

aṭas n tmusniwin ɣef tikkelt, yerna deg yiwet n tsaɛet kan, d wasmi ilaq ɣef yiselmaden ad 

xedmen ugar n yiluɣma, amedya ɣer taggara n yal tugzimt tasnalmudant akked taggara n yal 

asenfar, ad sen-gen amazrar (série) n yiluɣma akken inelmaden seg tama ad fahmen ugar, seg 

tama nniḍen ur tettun ara ayen ɣran. 

Ilmend n yigmaḍ n tesleḍt n tferrin n yinelmaden, nufa inelmaden-a xedmen aṭas n 

yigulen n tirawalt (tizdit, tiɣri n yilem d temsertit), ɣas akken ɣran timsirin ilaqen ɣer sin-a n 

yiselmaden. Tuget n yinelmaden ɛawden igulen-a aṭas n tikkal, deg wayen yerzan agul n 

tezdit 10 deg 20 n yinelmaden ɛawden-t ugar n 5 n tikkal, agul n teɣri n yilem 12 deg 20 n 



 

Taggrayt tamatut     

 

108 
 

yinelmaden ɛawden-t daɣen ugar n 5 n tikkal, ma d agul n yimesli [tt] 10 n yinelmaden seg 20 

i t-ixedmen. 

Ihi, imi d-nufa inelmaden xeddmen s waṭas igulen n tirawalt, nezmer ad d-nini ur gzin 

ara akken iwata ilugan n tirawalt i ɣran deg temsirin n sin n yiselmaden-a, ur xeddmen ara 

iluɣma akken iwata. ɣef wakka, turda i d-nefka deg tazwara, tseḥḥa: Tarrayt n uselmad deg 

temsirt n tirawalt ur tettɛawan ara inelmaden deg usnerni n tezmert-nsen tirawalant, imi ur 

asen-ixeddem uselmad iluɣma, dɣa teggen aṭas n yigulen deg yifuras-nsen. S wakka, 

nessaweḍ ad d-nerr ɣef ugnu n umahil-nneɣ. 

Tarrayt n uselmad tla tixutert tameqqrant deg usnerni n tezmert n tirawalt ɣer 

yinelmaden, d ayen i ten-yettɛawanen akken ad farsen s tira deg yal tagnit, akken iwata, war 

ma ccḍen deg tirawalt. 

ɣer taggara, nessaram ad yili umahil-a yewwi-d xersum kra n lfayda ɣer zdat, ladɣa 

deg usaki neɣ deg usmekti n wazal n leqdic n uselmad deg tneɣrit n tmaziɣt deg wayen yerzan 

asnerni n tezmert n tira ɣer yinelmaden. Nessaram daɣen ad ilint tezrawin-nniḍen ara isilqin, 

ara isemden leqdic-a neɣ ara d-yawin ɣef tarrayin n uselmed n tirawalt deg yeswiren 

yemgaraden n uɣerbaz. 

Tajenṭeḍt 1: amawal 

Isegzawalen i nessemres d wi:  

 Lexique des sciences sociales et de l’éducation: analyses sociolinguistique et 

morphosémantique, 2008, Projet de recherche, Rapport global 2008, Département de 

langue et culture amazighes, Université de Bejaia. 

 MANSOURI H. A., 2004, Amawal n amaziɣt tatrart, Français/Tamaziɣt, HCA. 

 SAAD-BUZEFRAN S.,1996, Amawal n tsenselkimt, Tafransist-Taglizit-Tamaziɣt, 

l’Harmattan. 

Awal s tmaziɣt Anamek-is s 

tefransist 

Asegzawal i deg d-yettwakkes Asb  

Adriz trace Amawal n tsenselkimt, Tafransist-

Taglizit-Tamaziɣt 

139 

Aḍaf la maitrise Rapport global 2008 412 

Aɣtas la décision Amawal n amaziɣt tatrart, 

Français/Tamaziɣt 

38 

imettwaznen; destinataires Rapport global 2008 196 

Takatut Mémoire Amawal n tsenselkimt, Tafransist-

Taglizit-Tamaziɣt 

85 

Isegren Composants Rapport global 2008 141 

Amuskir coefficient Rapport global 2008 126 

Unjug obstacle Amawal n amaziɣt tatrart, 

Français/Tamaziɣt 

 

88 

Asidet vérification Rapport global 2008 609 

usendudi Manipulation Rapport global 2008 420 

Anellay Mental Rapport global 2008 536 

ubɣiren 

 

Progression 

 

Amawal n amaziɣt tatrart, 

Français/Tamaziɣt 

61 

tanewwert Automatisation Amawal n tsenselkimt, Tafransist-

Taglizit-Tamaziɣt 

112 

Ifaraten Progrès Amawal n amaziɣt tatrart, 

Français/Tamaziɣt 

101 

Tamuli Indication Rapport global 2008 579 

Ugdil Écran Amawal n tsenselkimt, Tafransist-

Taglizit-Tamaziɣt 

105 

Talkint Certitude Rapport global 2008 111 

Tajenṭeḍt 2: Izenziɣen i d-nebder deg yixef amezwaru 

- Les composants cognitifs de la production écrite selon Hayes et Flower (1980). 

 

Environnement de la tâche 

Tâche assignée: 

Thèmes, destinataires, motivation 

 Texte déja écrit 

    processus 

MLT 

connaissances: 

- du thème 

- du destinataire 

- des plans 

d’écriture 

 

 

 

 

 

Planification  Mise en texte 

Choix lexicaux 

Org. syntaxique 

Org. rhétorique  

 Révision 

 Récupération  

 Lecture  

   

 Organisation   Edition  

  

 Production de buts  

 

 

   

 

 

 

Fig. 1. Les composants cognitifs de la production écrite selon Hayes et Flower (1980). 

 

 

 

 

 

 

Contrôle 

- Triangle didactique: 

                                                           savoirs 

 

 

 

                            Enseignant                                           Elèves 

  

 

- Didactique d’ensemble de l’orthographe: 

Sémiologie de l’écrit:  

 Initiation aux codes symboliques graphiques et aux formes culturelles de la 

communication écrite. 

 Initiation aux systèmes d’écriture et à l’histoire de la langue. 

 

situation de l’écrit 

 

 

 

 

 

 

 

Activités spécifiques 

-mémorisation et 

reconnaissance des formes 

et des types d’agencement. 

-activités de procédures 

d’analyse: questionnement, 

raisonnements, instruction 

de recherche. 

-utilisation d’outils de 

référence sociaux: 

dictionnaires, lexiques, 

manuels, ... 

-élaboration et consultation 

de synthèses: tableaux, 

schémas, listes, règles, ... 

 

Exercice systématique de l’orthographe: 

 Découverte et compréhension des principes d’organisation du plurisystème 

graphique. 

 Exercice de manipulation de formes graphiques et de production sous contrainte. 

 

Les quatre pôles de l’ensignement de l’orthographe 

 

 

rectification 

 

Propositions 

graphique 

 

vérification 

 

Connaissanc

e interne 

 

Connaissa

nce 

externe 

Tajenṭeḍt 3: tafelwit n tannayt n yiselmaden 

Tamsirt 

n 

tirawalt 

Iferdisen n tannayt As1 As2 Tamawt 

Ih Ala Ih Ala 

Aselmad yettuɣal ɣer temsirt n 

tirawalt yezrin? 

     

   

Aselmad yessissin-d iswi n temsirt?     

Aselmad yettaru-d azwel n temsirt?     

Aselmad yettaru-d imedyaten?     

Aselmad yessegzay-d imedyaten?     

Aselmad yessutur seg yinelmaden ad 

d-fken imedyaten ma dɣa fahmen? 

    

Aselmad yessutur seg yinelmaden-is 

ad d-ssufɣen “ad cfuɣ” s tikci n 

yisteqsiyen? 

    

Aselmad ixeddem tazabut?     

Aselmad ixeddem iluɣma? 

Ma ih d acu-tt tsekka-nsen? 

    

Aselmad yesseɣtay iluɣma ɣef 

tfelwit? 

    

Aselmad yettbahdil inelmaden 

 mi ara xedmen kra n wagul? 

    

Aselmad yessnemmir inelmaden-is 

ɣef wayen ssnen yerna yessebɣas-

iten akken ad nnernin? 

    

Tella tnezzarirt gar uselmad d 

yinelmaden-is? 

    

Aselmad yewweḍ ɣer yiswi n 

temsirt, ma sawḍen yinelmaden ad 

sekren tikli neɣ leqdic i yerzan iswi-

ya? 

    

 

 



 

Umuɣ n tjenṭaḍ   

 

120 
 

1. Tasleḍt n tfelwit n tannayt n temsirt «tizdit gar umyag d umqim ultiɣ» 

Azemz: (1)Acer 02 furar 2020; (2) Amhad 

30 yennayer 2020. 

Tasaɛet: (1)11-12; (2)9-10. 

Aswir:wis sin, aɣerbaz alemmas 

Aɣerbaz: (1)Yaḥya Crif Karim; (2)Atmaten 

Bucilawen 

Asenfar: amezwaru 

Tugzimt: tis kuẓ 

Asebter: 56 

Almud: tirawalt 

 

Tamsirt 

n 

tirawalt 

Iferdisen n tannayt Aselma

d 1 

(As1) 

Aselma

d 2 

(As2) 

Tamawt 

Ih Ala Ih Ala 

tizdit 

gar 

umyag 

d 

umqim 

ultiɣ. 

Aselmad yettuɣal ɣer temsirt n tirawalt yezrin? +  +  Iselmaden 

bḍan 

tafelwit ɣef 

4 n 

yimuren, 

yiwen 

ixdem-

ittkan i 

usmekti 

ɣef 

temsirin 

yezrin deg 

akk 

timsirin i 

neḥḍer, 

wayeḍ i 

usegzi n 

temsirt. 

Aselmad yessissin-d iswi n temsirt?  + +  

Aselmad yettaru-d azwel n temsirt? +   + 

Aselmad yettaru-d imedyaten? +  +  

Aselmad yessegzay-d imedyaen? +  +  

Aselmad yessutur seg yinelmaden ad d-fken 

imedyaten ma dɣa fahmen? 

+  +  

 Aselmad yessutur seg yinelmaden-is ad d-

ssufɣen “ad cfuɣ” s tikci n yisteqsiyen? 

 +  + 

Aselmad ixeddem tazabut? +  +  

Aselmad ixeddem iluɣma? 

Ma ih d acu-t tsekka-nsen? 

+  +  

Aselmad yesseɣtay iluɣma deg tfelwit? +  +  

Aselmad yettbahdil inelmaden 

 mi ara xedmen kra n wagul? 

 + +  

Aselmad yesnemmir inelmaden-is ɣef wayen 

ssnen yerna yessebɣas-iten akken ad nnernin? 

+  +  

Tella tnezzarirt gar uselmad d yinelmaden-is? +  +  

Aselmad yewweḍ ɣer yiswi n temsirt?  +  + 

2. Tasleḍt n tfelwit n tannayt tis snat n temsirt «imesli [tt]» 

Azemz: (1)Acer 16 furar 2020;(2)13 furar 

2020. 

Tasaɛet: (1) 11-12;  (2) 9-10 

Aswir:wis sin, aɣerbaz alemmas 

Aɣerbaz: (1) Yaḥya Crif Karim; (2)Atmaten 

Bucilawen 

Asenfar: wis sin 

Tugzimt: tis tamezwarut 

Asebter: 66 

Almud: tirawalt 

 

Tamsirt 

n 

tirawalt 

Iferdisen n tannayt Aselma

d 1 

(As1) 

Aselmad 

2 (As2) 

Tamawt 

Ih Ala Ih ala 

Imesli 

[tt] 

Aselmad yettuɣal ɣer temsirt n tirawalt 

yezrin? 

+  +  As1 yeqqen 

iman-is ɣer 

tferret n 

uselmed, 

tettili deg 

ufus-is kan, 

ur tt-

yesrusuy 

ara akk, ma 

d As2 

yeqqen 

iman-is ɣer 

udlisfus, ur 

isexdem ara 

tiferret n 

uselmed. 

Aselmad yessissin-d iswi n temsirt?  + +  

Aselmad yettaru-d azwel n temsirt? +  +  

Aselmad yettaru-d imedyaten? +  +  

Aselmad yessegzay-d imedyaten? +  +  

Aselmad yessutur seg yinelmaden ad d-fken 

imedyaten ma dɣa fahmen? 

 + +  

Aselmad yessutur seg yinelmaden-is ad d-

ssufɣen “ad cfuɣ” s tikci n yisteqsiyen? 

 +  + 

Aselmad ixeddem tazabut? +  +  

Aselmad ixeddem iluɣma? 

Ma ih d acu-t tsekka-nsen? 

+  +  

Aselmad yesseɣtay iluɣma deg tfelwit? +  +  

Aselmad yettbahdil inelmaden 

 mi ara xedmen kra n wagul? 

 +  + 

Aselmad yessnemmir inelmaden-is ɣef wayen 

ssnen yerna yessebɣas-iten akken ad nnernin? 

+  +  

Tella tnezzarit gar uselmad d yinelmaden-is? +   + 

Aselmad yewweḍ ɣer yiswi n temsirt?  +  + 

3. Tasleḍt n tfelwit n tannayt tis kraḍ n temsirt «Tizdit gar yisem d yewṣilen-is, gar 

tenzeɣt d yewṣilen-is» (As1 yesdukel snat n temsirin). 

Azemz: (1)Amhad 27 furar 2020;(2)Ahad 25 

furar 2020. 

Tasaɛet: (1) 11-12; (2) 10-11. 

Aswir:wis sin, aɣerbaz alemmas 

Aɣerbaz: (1) Yaḥya Crif Karim; (2)Atmaten 

Bucilawen 

Asenfar: wis sin 

Tugzimt: tis snat 

Asebter: tamsirt 1°: 78/ tamsirt tis 2: 90 

Almud: tirawalt 

 

Tamsirt 

n 

tirawalt 

Iferdisen n tannayt Aselmad 

1 (As1) 

Aselmad 

2 (As2) 

Tamawt 

Ih Ala Ih ala 

Tizdit 

gar 

yisem d 

yewsilen-

is, gar 

tenzeɣt d 

yewsilen-

is. 

Aselmad yettuɣal ɣer temsirt n tirawalt 

yezrin? 

+  +  Inelmaden 

n sin 

iɣerbazen 

ur 

ttneḥcamen 

ara, ur 

taggaden 

ara, ur 

ttkukrun 

ara, 

ttmesalyen 

aṭas d 

yiselmaden-

nsen, ladɣa 

wid n As1  

Aselmad yessissin-d iswi n temsirt?  - +  

Aselmad yettaru-d azwel n temsirt? +  +  

Aselmad yettaru-d imedyaten? +  +  

Aselmad yessegzay-d imedyaten? +  +  

Aselmad yessutur seg yinelmaden ad d-fken 

imedyaten ma dɣa fahmen? 

+  +  

Aselmad yessutur seg yinelmaden-is ad d-

ssufɣen “ad cfuɣ” s tikci n yisteqsiyen? 

 -  - 

Aselmad ixeddem tazabut? +  +  

Aselmad ixeddem iluɣma? 

Ma ih d acu-t tsekka-nsen? 

+  +  

Aselmad yesseɣtay iluɣma deg tfelwit? +  +  

Aselmad yettbahdil inelmaden 

 mi ara xedmen kra n wagul? 

 - +  

Aselmad yessnemmir inelmaden-is ɣef 

wayen ssnen yerna yessebɣas-iten akken ad 

nnernin? 

+  +  

Tella tnezzarirt gar uselmad d yinelmaden-

is? 

+  +  

Aselmad yewweḍ ɣer yiswi n temsirt?  -  - 

 

Tajenṭeḍt 4: ifuras n yinelmaden 

Agzul 

Tirawalt d armud gar yermuden iɣurbizen i yetteg uselmad i yinelmaden, tettili deg 

taɣult n uselmed-almad n tutlayin akk n umaḍal, tettuneḥsab d tira tunsibt i ibedden ɣef kra n 

yilugan. Iswi n tezrawt-a d asebyen ma dɣa tarrayt i yessemras uselmad tettɛiwin inelmaden n 

uswir wis sin, aɣerbaz alemmas deg usnerni n tzemmar-nsen n tirawalt neɣ ala d wasmi i d-

nefka asteqsi-a: Ma tettɛawan tarrayt n uselmad inelmaden deg temsirin n tirawalt akken ad 

snernin tazmert-nsen tirawalant, deg uswir wis sin, aɣerbaz alemmas neɣ ala?. Akken ad nerr 

ɣef usteqsi-a, nseqdec tafakust n tannayt deg tneɣrit akken ad nwali tarrayt i ssemrasen 

yiselmaden deg temsirin n tirawalt. Syin, negmer-d ifuras n tira n yinelmaden n taggara n 

tegzemt, i yesseɣta ya uselmad, akken ad d-nekkes seg-sen igulen n tirawalt i gan 

yinelmaden.Tiririt ɣef usteqsi agejdan n umahil-a d ta: tarrayt n uselmad deg temsirt n tirawalt 

ur tettɛawan ara inelmaden deg usnerni n tezmert-nsen tirawalant. 

Awalen ufriren 

Tirawalt, agul, tira, tarrayt n uselmad. 

Résumé  

L'orthographe est une activité scolaire donné par l'enseignant a ces apprenants, on là 

trouve dans le domaine de l'enseignement-apprentissage de toutes les langues du monde, c'est 

l'écrit officiel fondé sur des règles. Le bute de ce mémoire c'est de demontrer est ce que la 

méthode utilisée par l'enseignant aide les élèves de deuxième année secondaire a améliorer 

leurs capacités orthographique ou non? Pour répondre à cet question, on a utilisé l'observation 

du classe pour découvrir la méthode utilisé par l'enseignant dans les leçons l'orthographe. 

Puis, on à rassembler les feuilles des expressions d'écrite des élèves de la fin de la séquence 

corrigé déjà par l'enseignant pour mettre la main sur leurs erreurs d'orthographe.Pour 

répondre à la question déjà posé dans ce travail, ils faut admettre que la méthode utilisé par 

l'enseignant dans les leçons d'orthographe n'aide pas les élèves à amélioré leurs compétences 

orthographique. 

Les mots clés 

Orthographe, erreur, l'écriture, la méthode de l'enseignant. 

 


